
AÐFARAORÐ
Í skýrslu þessari er drepið á það helsta sem stjórn og starfsfólk Öryrkjabandalags Íslands hafa fengist við undanfarið ár. Einnig eru birtar skýrslur Hússjóðs Öryrkja​bandalagsins, Vinnustaða Öryrkjabandalagsins, Hringsjár – starfsþjálfunar fatlaðra, Fjölmenntar, Íslenskrar getspár og Tölvumiðstöðvar fatlaðra. Þá eru birtar niðurstöður rannsóknar Hrefnu K Óskarsdóttur um sjálfstæða búsetu hreyfihamlaðra og blindra ungmenna, en rannsóknin var gerð m.a. með stuðningi Öryrkjabandalags Íslands.
Af lestri skýrslu þessarar er auðsætt að Öryrkjabandalag Íslands er virkt afl í baráttu fyrir bættum hag fatlaðra á Íslandi. Þótt ýmsum þyki hægt ganga í kjara​baráttunni verður því ekki á móti mælt að vanda margra hefur verið hægt að leysa, eða milda. Má það fyrst og fremst þakka óeigingjörnu starfi margra sem að þessum málaflokki koma.

Starfsfólki bandalagsins og stofnana sem tengjast því er þakkað ágætt samstarf að málefnum fatlaðra á undanförnu ári. 

Reykjavík, 29. september 2005,

Emil Thóroddsen, formaður,

Arnþór Helgason, framkvæmdastjóri

ALMENNT UM STARFSEMI ÖBÍ 2004-2005
Eftir aðalfund Öryrkjabandalags Íslands, sem haldinn var 27. október 2004, sátu eftirtaldir einstaklingar í framkvæmdastjórn þess:

Garðar Sverrisson, formaður
Emil Thóroddsen, varaformaður
Gísli Helgason, ritari
Elísabet Á Möller, gjaldkeri
Valgerður Ósk Auðunsdóttir, meðstjórnandi
Varamenn voru.

Friðrik Alexandersson
Sigríður Jóhannsdóttir
Ragnar Gunnar Þórhallsson.

Hinn 20. janúar síðastliðinn tók Emil Thóroddsen við formennsku af Garðari Sverrissyni sem lét af störfum af heilsufarsástæðum. Frá þessu var gengið á fundi framkvæmdastjórnar bandalagsins sama dag.

Emil Thóroddsen hefur verið framkvæmdastjóri Gigtarfélags Íslands frá árinu 1994. Hann tók sæti í aðalstjórn Öryrkjabandalagsins sama ár. Emil var kjörinn í framkvæmdastjórn bandalagsins árið 1999 og varaformaður þess árið 2000. Þeirri stöðu gengdi hann þar til hann tók við embætti formanns.

Garðar Sverrisson tók fyrst sæti í Aðalstjórn ÖBÍ árið 1996. Garðar var kjörinn varaformaður árið 1997 og formaður árið 1999. Í yfirlýsingu sem hann sendi aðildarfélögum Öryrkjabandalagsins gerði hann grein fyrir tildrögum ákvörðunar sinnar og þakkaði velvilja og hlýhug í sinn garð.

Garðar var aðsópsmikill formaður og undir forystu hans varð bandalagið sýnilegra en verið hafði um árabil. Mikill árangur náðist í hans tíð í kjara- og réttindamálum öryrkja, þótt sækja þyrfti hann í hendur ríkisvaldinu með tilstyrk dómstóla. Er óhætt að fullyrða að fáir hafi markað jafndjúp spor í sögu fatlaðra á síðustu áratugum.
Starfsmenn á skrifstofu voru að öðru leyti hinir sömu. Emil Thóroddsen fór í 35% starf þegar hann tók við sem formaður. Í sumar var ráðin til starfa hjá bandalaginu Rakel Elíasdóttir, lögfræðinemi. Sinnti hún einkum málum sem tengdust endur​kröfum Tryggingastofnunar ríkisins á hendur lífeyrisþegum. 
Þá var Jóhannes Albert Sævarsson, lögfræðiráðgjafi Öryrkjabandalagsins við einu sinni í viku og er vísað að öðru leyti til skýrslu hans. Guðrún Kristín Þórs​dóttir, djákni, er nú formlega orðin starfsmaður Laugarneskirkju, en bandalagið veitir styrk til þjónustu djákna. Var hún á skrifstofu bandalagsins tvisvar í viku.

Hlutverkaskipan innan framkvæmdastjórnar var óbreytt að öðru leyti en því að Friðrik Alexandersson skyldi stýra fundum í forföllum formanns. Fundir framkvæmdastjórnar urðu alls 15 á tímabilinu enda var árið erilsamt.
Að öðru leyti er um starf skrifstofunnar að segja að það markaðist mjög af miklum önnum í kjölfar kröfugerðar TR á hendur lífeyrisþegum og fjölgaði málum að mun sem skrifstofan þurfti að annast. Þá hefur færst í vöxt að starfsmenn Trygginga​stofnunar ríkisins vísi fólki hreinlega á Öryrkjabandalag Íslands til þess að leita réttar síns og fá upplýsingar um réttindi sín. Ýmsar breytingar hafa orðið á lögum um almannatryggingar sem valda fólki margháttuðum erfiðleikum (sjá síðar)
Samkomulag ÖBÍ og ríkisvaldsins 2003 - Vanefndir ríkisstjórnarinnar
Þegar dró að 2. umræðu um fjárlög á Alþingi síðastliðið haust varð ljóst að ríkis​stjórnin hygðist ekki standa við samning þann sem staðfestur var hinn 25. mars 2003. Framkvæmdastjórn samþykkti að birta auglýsingar í fjölmiðlum þar sem teknar voru saman tilvitnanir í ummæli Jóns Kristjánssonar, tryggingaráðherra og leiðara Morgunblaðsins. Var auglýsingin birt í öllum dagblöðum sem heilsíðuaug​lýsing auk auglýsingarinnar “Orð skulu standa” í útvarpi. 

Þegar skýrsla þessi er skrifuð hefur undirbúningur að málshöfðun verið hafinn og er ljóst að málið verður þingfest. 
Kröfur Tryggingastofnunar á hendur lífeyrisþegum
Þann 29. nóvember 2004 sendi Tryggingastofnun ríkisins frá sér bréf til lífeyris​þega um endurreikning bótagreiðslna ársins 2003 ásamt tekjuyfirlýsingu fyrir árið 2005. Samkvæmt upplýsingum sem gefnar voru af fulltrúum Tryggingarstofnunar ríkisins voru send út bréf til 41.724 lífeyrisþega. Þar af voru örorku- og endur​hæfingarlífeyrisþegar 14.066. Fengu 6.703 þeirra endurgreiðslu vegna van​greiddra bóta en krafist var endurgreiðslu vegna ofgreiddra bóta frá 4.828 ein​staklingum. Af þeim hópi fengu 1.348 einstaklingar endurkröfu upp á 100.000 kr eða meira. Í bréfi TR var lífeyrisþegum veittur frestur til 13. desember 2004 til þess að koma að andmælum sínum gegn þessum kröfum.
Karl Steinar Guðnason, forstjóri TR, boðaði starfsmenn bandalagsins til fundar skömmu eftir að bréfið hafði verið sent út og varð að samkomulagi að mynda starfshóp TR og ÖBÍ sem fara skyldi yfir ýmis vafaatriði. Fulltrúar bandalagsins voru Bára Snæfeld og Guðríður Ólafsdóttir.

Gífurlegt álag varð á símkerfi Öryrkjabandalagsins vegna þessa og tóku allir starfsmenn símann og dugði ekki til því að aðrar línur glóðu fyrstu daga desem​bermánaðar. Mestan fjölda málanna var hægt að leysa strax. Þó andmælti Öryrkjabandalag Íslands kröfum fyrir hönd á sjötta tug lífeyrisþega og skilaði inn til TR 10. og 16. desember síðastliðinn. Svör TR vegna þessa fóru að berast til hluta þessa hóps um miðjan mars sl. og seinustu svarbréfin bárust í júní. Í langflestum tilvikum voru andmælin ekki tekin til greina og engar breytingar gerðar á kröfunum. 
Ljóst varð að gífurleg vinna yrði við að safna viðbótargögnum til að hægt yrði að senda málin áfram til Úrskurðarnefndar almannatrygginga. Varð því úr að sumar​starfsmaður var fenginn til að taka á þessari vinnu. Rakel Elíasdóttir, laganemi, var ráðin til starfans. Sinnti hún þessum málum nær eingöngu í allt sumar. Enn er úrskurðarnefnd að kalla eftir ítarlegri upplýsingum og gögnum við andsvörum TR við kærunum.
Hér fara á eftir brot úr greinargerð Rakelar dags. 30 maí 2005, sem send var Úrskurðarnefnd almannatrygginga til kynningar á málinu áður en sérstakar kærur fyrir hvern einstakling hófust.
 “Frá árinu 2002 hafa ýmis samskipti verið milli Tryggingastofnunar ríkisins og lífeyrisgreiðsluþega varðandi greiðslur ársins 2003. Í bréfi dagsettu 20. nóvember 2002, sem Tryggingastofnun sendi greiðsluþegum, var þeim kynnt nýtt fyrirkomulag bóta​greiðslna á árinu 2003 vegna breytinga á lögum um almannatryggingar og lögum um félagslega aðstoð. Í því bréfi kom m.a. fram að markmiðið með hinu nýja bótafyrir​komulagi væri að fækka tilvikum þar sem leiðrétta þyrfti greiðslur og að breytingarnar myndu þannig verða til hagsbóta og þæginda fyrir greiðsluþega.

 Í sama bréfi koma einnig fram upplýsingar um tekjuáætlun og greiðslur. Þar segir orðrétt: „Áætlun greiðslna til þín á næsta ári mun byggja á upplýsingum úr nýjasta skattframtali þínu eða tekjuyfirlýsingu. Ef verulegar breytingar hafa átt sér stað frá því sem þar kemur fram eða ef samsetning tekna þinna hefur breyst þarft þú að láta okkur vita. Einnig ber þér að tilkynna um verulegar tekjubreytingar sem fyrirsjáanlegar eru á árinu 2003. Sérstök athygli er vakin á að ekki þarf að láta vita um tekjubreytingar sem eru í takt við almennar launahækkanir eða minniháttar breytingar á tekjum.“ (leturbr. RE) Á eyðublaði sem fylgdi með bréfi þessu, er varðaði tilkynningu um tekjubreytingu vegna greiðslna ársins 2003, var svo ítrekað að það skyldi aðeins fyllt út ef heildartekjur eða samsetning tekna hefði breyst verulega og að ekki þyrfti að tilkynna um almennar launahækkanir eða óverulegar breytingar á tekjum. Þá sagði þar einnig að hefði slík tilkynning ekki borist þann 12. desember það árið yrðu bætur greiddar samkvæmt þeim upplýsingum sem lægju fyrir hjá Tryggingastofnun.

 Í samskonar bréfi sem sent var til hjóna og sambúðarfólks segir enn fremur að með hinum nýju lögum sé sú skylda lögð á greiðsluþega að veita Tryggingastofnun allar upplýsingar til að hægt sé að taka ákvörðun um rétt til bóta og fjárhæð þeirra og að til hagræðis væri gert ráð fyrir því að stofnuninni væri heimilað að leita upplýsinga um tekjur hjá ýmsum aðilum, t.d. ríkisskattstjóra og lífeyrissjóðum, að fengnu samþykki greiðslu​þega og eftir atvikum maka hans. Ef undirskriftir á yfirlýsingu þessa efnis vantaði, myndi það þýða að lífeyristryggingasviði væri ekki heimilt að afla nauðsynlegra gagna til að geta reiknað út greiðslurétt. Hið sama kom fram á öðru eyðublaði sem fylgdi með bréfunum og varðaði heimild til upplýsingaöflunar. Þar veittu greiðsluþegar Tryggingastofnun heimild til að afla þessara upplýsinga. 

 Í grein Morgunblaðsins, þar sem fjallað er um þessa upplýsingaskyldu bótaþega og maka, er haft eftir Karli Steinari Guðnasyni, forstjóra Tryggingastofnunar, þann 4. desem​ber 2002, að með þessu sé verið að innleiða nýtt fyrirkomulag með því að fyrirbyggja eftir mætti van- og ofgreiðslur til bótaþega, og að þetta yrði til hagsbóta og þæginda fyrir bótaþega og stofnunina. Í Morgunblaðinu þann 6. desember 2002 kemur fram að í tilkynningu frá Tryggingastofnun sé vakin athygli á því að með því að heimila stofnuninni rafrænan aðgang að upplýsingum yrði hún betur í stakk búin til að tryggja hagsmuni lífeyrisþega og inna af hendi réttar greiðslur.”

“Varðandi heimildir þær sem bótaþegar veittu stofnuninni til öflunar upplýsinga um tekjur þeirra, og maka eftir því sem við á, voru þeir í góðri trú um að með því hafi þeir uppfyllt skyldur sínar á nægjanlegan hátt, enda var þeim hvergi leiðbeint um að meira þyrfti til, ekki fyrr en farið var að gera tekjuáætlanir fyrir síðari ár.

Tryggingarstofnun hefur haldið mjög fast í og vitnað til ákvæða laga almanna​trygginga 117/1993. Í 2 mgr. 47 gr. en þar segir: 
“
Ábyrgðin er að mati TR alfarið lífeyrisþegans og hafnar stofnunin sinni ábyrgð við að afla upplýsinga og segja starfsmenn stofnunarinnar eingöngu um heimild til að afla upplýsinga að ræða í lögunum. Annað mátti þó skilja á þeim í desember 2002 og í blaðagreinum sem vitnað er til í greinargerð ÖBÍ hér ofar. Sú spurning vaknar því hvort skjal það sem lífeyrisþegar, einstaklingar sem og hjón, áttu að skila inn undirrituðu af þeim með samþykki um að TR mætti afla gagna um tekjur annars- staðar hafi verið blekkingarleikur. Hver var tilgangurinn?
Þá varar TR ekki við þeirri staðreynd að um leið og bætur hækka eða lækka um krónu getur það haft áhrif til hækkunar eða lækkunar bóta sem því nemur. Staðfest hefur verið við starfsfólk ÖBÍ að flest allir lífeyrissjóðir sendi inn skilagrein mánaðalega um þá lífeyrisþega sem fá greiðslur frá þeim. TR virðist ekki taka neitt mark á þeim gögnum. Í greinargerð ÖBÍ til Úrskurðarnefndar bendir Rakel m.a. á að:
…”Í þessu sambandi verður að skoða 4. mgr. 47. gr. laga nr. 117/1993 um almannatryggingar, sbr. 17. gr. laga nr. 74/2002, þar sem kemur fram að starfsfólk Tryggingastofnunar og umboðsmenn hennar skuli kynna sér til hlítar aðstæður umsækjenda og bótaþega og gera þeim grein fyrir ýtrasta rétti þeirra samkvæmt lögunum, reglugerðum settum á grundvelli þeirra og starfsreglum stofnunarinnar.

 Þá verður til þess að líta að reglugerð nr. 939 frá 10. desember árið 2003 um útreikning, endurreikning og uppgjör tekjutengdra bóta og vistunarframlags frá Tryggingastofnun ríkisins var ekki tilbúin fyrr en rúmu ári eftir að bréf Tryggingastofnunar sem kynnti bótaþegum hið nýja fyrirkomulag á greiðslum ársins 2003 var sent út, og öðlaðist hún ekki gildi fyrr en 1. janúar 2004. Þá er tekjuárið liðið og ekki möguleiki á að gera neinar breytingar að því er varðar tekjuupplýsingar þess árs. Leiðbeiningar þær sem veittar voru í upphafi verða að teljast afar óskýrar og því óhæft að það komi niður á bótaþegum sem voru í góðri trú að ekki hafi verið gefnar upp nákvæmar tekjur fyrir það árið, en eins og áður er sagt var ítrekað talað um að eingöngu þyrfti að láta vita ef um verulegar breytingar væri að ræða. Starfsfólki Tryggingastofnunar ætti t.d. að vera ljóst að tekjutryggingarauki byrjar að skerðast um leið og um einhverjar tekjur er að ræða.
 Afar hæpið verður að teljast að krefjast endurgreiðslu fyrir árið 2003 ef horft er til laga og reglugerða sem snúa að framkvæmd slíkrar endurkröfu, sjá m.a. áður tilvitnaða 4. mgr. 47. gr. almannatryggingalaga. Í 12. gr. fyrrnefndrar reglugerðar er einnig ákvæði um undanþágu frá endurkröfu, en þar kemur fram að þrátt fyrir að endurreikningur samkvæmt III. kafla reglugerðarinnar leiði í ljós að bætur hafi verið ofgreiddar sé heimilt að falla frá endurkröfu að fullu eða að hluta ef alveg sérstakar aðstæður eru fyrir hendi. Skal þá einkum litið til fjárhagslegra og félagslegra aðstæðna bótaþega og þess hvort hann var í góðri trú um greiðslurétt sinn”. 

Einn þáttur til hafði áhrif á endurkröfur. Í lok desember 2003 bárust mörgum greiðslur eftir síðari dóm Hæstaréttar vegna máls ÖBÍ, þar sem niðurstaða varð sú að skerðingu TR á tekjutryggingar fyrir árið 1999, 2000 og jan 2001 skyldi greiða. Endurkrafan myndaðist af því að vextir og verðbætur voru reiknaðar lífeyrisþegum sem skatttekjur og höfðu þar með skerðingaráhrif á bætur ársins 2003. Þessu gátu lífeyrisþegar engan vegin gert ráð fyrir við gerð tekjuáætlana rúmu ári fyrr. Ábyrgðin er þó öll sögð bótaþegans í dag. Á mál af þessu tagi er verið að láta reyna hjá úrskurðarnefnd.

Ýmsir vankantar voru á framkvæmd TR varðandi endurkröfu til lífeyrisþega. T.d. var í fyrsta bréfi þeirra í lok nóvember 2004, sagt að uppgefin tala þar væri endurkrafan sem greiða bæri á næstu mánuðum. Brátt kom leiðrétting frá TR til ÖBÍ um að nýtt bréf myndi fara út þar sem endurkröfutalan lækkaði sem næmi þeirri staðgreiðslu sem tekin hefði verið af ofgreiddum bótum. Slíkt bréf frá TR þar sem tillit hafði verið tekið til staðgreiðslu barst svo lífeyrisþegum í mars 2005.
Þannig var frá uppgjöri TR gagnvart RSK gengið að endurkrafan eins og hún var í nóvember 2004 var dregin strax frá bótagreiðslu ársins 2004 og staðgreiðsla ársins lækkuð í samræmi við það. Greiðsluseðlar sem lífeyrisþegar fengu frá TR tóku því á þessu strax og skyldi fært inn á skattskýrslu 2005. Sama gilti fyrir þá lífeyrisþega sem höfðu andmælt þótt ekki væri búið að fara í gegnum mál þeirra og komast að niðurstöðu. 
Við skoðun mála þeirra sem andmæltu komu í einhverjum tilfella augljósar villur fram og endurkröfur þar með felldar niður. Í framhaldi af því þurfti TR að gefa út nýja greiðsluseðla fyrir þá lífeyrisþega og þeir að kæra inn til sinnar skattstofu. Í sumum tilfellum þar sem endurkrafa hljóðaði upp á hundruð þúsunda hafði myndast inneign hjá skattstjóra vegna ofgreiddrar staðgreiðslu sem greidd var út við álagningu í byrjun ágúst sl. En vegna seinagangs og tæknilegra vandamála o.fl hjá TR fengu flestir sem til ÖBÍ hafa leitað ekki síðari leiðréttingarseðilinn fyrr en um miðjan ágúst. Nú við innkeyrslu síðari seðilsins hjá skattstofu myndast skuld upp á þá upphæð sem áður hafði verið greidd út. Ekki sér enn fyrir endann á þessari hringavitleysu hjá sumum aðilanna.

Samkvæmt lögum ætti TR að vera búin að samkeyra skattaálagningu 2005 fyrir tekjuárið 2004 við bætur til lífeyrisþega fyrir 2004 og senda út. Það bréf er þó enn ókomið. Er því enn á ný hætta á að margir fái endurkröfur þetta árið. 

Í hópi þeirra sem til ÖBÍ leituðu höfum við nú þegar staðfestingu á að nokkur hluti þess hóps fái einnig endurkröfu fyrir 2004 og greiði jafnvel mismun nú þegar vegna ársins 2005 ofan á allt. 
Niðurstaðna Úrskurðarnefndar er í flestum tilfellum enn beðið. Eingöngu hefur verið kveðinn upp úrskurður í fimm málum og eru kröfur feldar niður í þrem tilfella, endurreikna þarf eina til lækkunar og ein féll lífeyrisþega í óhag.
Miðað við hvað ábyrgðinni er eindregið varpað á lífeyrisþegana eru tilmæli starfs​fólks ÖBÍ þau að lífeyrisþegar fylli út tekjuáætlun eins nákvæmlega og framast er unnt þegar hún berst, taki afrit handa sér og sendi frumritið í ábyrgð. Þá er brýnt að geyma vel kvittun fyrir ábyrgðarbréfinu. 

Lífeyrisþegum er bent á að fylgist mjög vel með öllum tekjubreytingum ársins (þar með talið lífeyrisgr., fjármagnstekjur, o.fl) sem verða hjá þeim eða maka þeirra og tilkynni til TR strax. Ekki tilkynna símleiðis. Fólk mæti í afgreiðslu TR, ef kostur er, og fylli út nýja tekjuyfirlýsingareyðublað, hvenær ársins sem breytingar verða til hækkunar eða lækkunar bóta. Fái eyðublaðið móttökustimplað og afriti af því fyrir sig til að varðveita næstu 7 árin. Fólk fái uppgefið nafn þess sem tekur við og aðstoðar við útfyllingu eyðublaðsins ef svo er. Ef ekki er hægt að fara til TR er fólki bent á að fá tekjuyfirlýsingareyðublað frá TR með pósti eða prenta út af vef stofnunarinnar www.tr.is fylla út eyðublaðið og senda í ábyrgðarpósti. Áður en bréf er sent er ráðlegt að taka ljósrit af útfylltu eyðublaðinu og geyma í 7 ár ásamt kvittun póstsins með númeri ábyrgðarbréfs.
Skýrsla Tryggva Þórs Herbertssonar um fjölgun öryrkja
Þegar Alþingi var sett 1. október 2004 boðaði Jón Kristjánsson, heilbrigðis- og tryggingaráðherra, að hann myndi láta taka saman skýrslu um ástæður fjölgunar öryrkja. Var verkið falið Tryggva Þór Herbertssyni, forstöðumanni Hagfræðistofn​unar Háskóla Íslands. Ekkert samráð var haft við Öryrkjabandalagið um þetta mál að öðru leyti en því að höfundur skýrslunnar átti stutt samtal við Garðar Sverris​son, formann bandalagsins. Gerð þessarar skýrslu hafði legið í loftinu um nokkurt skeið og hafði formaður Öryrkjabandalagsins margsinnis vakið máls á því í fjöl​miðlum og í viðræðum við ráðamenn að tengsl væru á milli atvinnustigs í landinu og fjölda öryrkja. Höfðu reyndar komið fram vísbendingar í þessa átt í athugunum Sigurðar Thorlaciusar, tryggingayfirlæknis, Stefáns Ólafssonar prófessors og fleiri.

Skýrsla Tryggva “Fjölgun öryrkja á Íslandi. Orsakir og afleiðingar.” kom út 26. april síðastliðinn og var fulltrúum Öryrkjabandalagsins kynnt hún um svipað leyti og hún var kynnt í ríkisstjórninni. 

Hinn sama dag boðaði formaður framkvæmdastjórn til fundar og fékk til liðs dr. Stefán Ólafsson, prófessor við Háskóla Íslands. Bandalagið birti fréttatilkynningu samdægurs um efni skýrslunnar sem hljóðar svo:
Öryrkjabandalagi Íslands hefur verið kynnt skýrsla Tryggva Þórs Herbertssonar, 

hagfræðings, um fjölgun öryrkja, orsakir og afleiðingar.

Skýrslan er á margan hátt athyglisvert innlegg í þarfa umræðu um þessi málefni. Skýrslan staðfestir þau tengsl sem Öryrkjabandalagið hefur haldið fram að séu á milli atvinnustigs og örorku. Að því leyti til koma niðurstöður hennar ekki á óvart.

Augljóst er að ýmsar forsendur, sem höfundur gefur sér, þarfnast nánari skoðunar, auk þess sem efnistök höfundar eru þröng - taka mið af einstak​lingnum. Sleppt er að fjalla um þá samfélagsgerð sem einstaklingurinn býr við, þróun hennar og ábyrgð og þeirra sem að málum koma.

Í skýrslunni er ekki að finna neinn kerfisbundinn samanburð á velferðarkerfi Íslendinga og annarra þjóða sem við berum okkur saman við hvorki varðandi fjölda öryrkja né upphæðir bóta, og er hér átt við Norðurlönd og ríki Vestur-Evrópu. 

Efast má um að skýrslan gefi raunhæfa mynd af tekjum öryrkja þar sem ekki er byggt á skattagögnum sem gæfu raunhæfari mynd af tekjum þessa hóps en þau gögn sem höfundur notar.

Öryrkjabandalag Íslands leggur áherslu á að ráðist verði að rótum þess vanda sem fjallað er um í skýrslunni. Bandalagið lýsir sig reiðubúið til samstarfs við stjórnvöld og aðra þá sem að því starfi þurfa að koma.

Í kjölfar fréttatilkynningarinnar fylgdi ÖBÍ eftir gagnrýni sinni á skýrsluna með birtingu 19 athugasemda við skýrsluna 1. júní sem unnar voru í samvinnu við Stefán Ólafsson professor og fara þær hér á eftir. 

Athugasemdir Öryrkjabandalags Íslands við skýrslu Tryggva Þórs Herbertssonar um fjölgun öryrkja, frá 26. apríl sl.
1. Í skýrslunni er ýmislegt gagnlegt efni, t.d. um samspil lífeyris, atvinnutekna og skerðinga lífeyris; um samspil lífeyris almannatrygginga og lífeyris frá lífeyrissjóðum; auk upplýsinga um þróun atvinnuleysisbóta og fjárhags​aðstoðar frá sveitarfélögum í samanburði við þróun örorkubóta. Hins vegar er umfjöllun um skýringar á fjölgun öryrkja lausleg og um of undirlögð af einu þröngu sjónarhorni. Ályktanir sem dregnar eru í niðurstöðum eru ekki alltaf í samræmi við gögn sem fram koma í skýrslunni.

2. Efnistök skýrslunnar miðast mjög við hagfræðilegt sjónarhorn, þar sem megináherslan er á miklar freistingar sem tengjast lífeyris- og almanna​tryggingakerfum. Forsendan er gjarnan sú að ef bótaupphæðir nálgist eða fari lítillega yfir lægstu möguleg laun á vinnumarkaði þá freistist fullfrískt vinnandi fólk til að koma sér á framfæri bótakerfanna (atvinnuleysisbætur, ellilífeyri eða örorkubætur). Þetta sjónarhorn er of þröngt og felur í sér að kjör öryrkja megi helst aldrei nálgast lægstu laun án þess að samfélags​legur vandi hljótist af (“samfélagsleg bjögun”, eins og það er kallað í skýrslunni). Horft er framhjá því að flestir sem geta unnið vilja í reynd frekar vinna en verja lífinu í iðjuleysi (kannanir hafa sýnt það). Einnig er horft framhjá því hvernig ólík velferðarríki nálgast þessi mál á ólíkan hátt. Sjónarhorn skýrslunnar virðist einkum undir áhrifum frá bandarísku leiðinni í velferðarmálum.

3. Ranglega er lagt út af því sem megin niðurstöðu að ungum öryrkjum hafi fjölgað sérstaklega mikið. Á blaðsíðu 4 í samandregnum niðurstöðum segir: “Sú ugg​vænlega þróun hefur átt sér stað að hlutfallslega mest fjölgar í hópi yngri öryrkja og er þróunin svo ör að furðu sætir”. Þetta hefur svo verið lykilstef í umræðu fjölmiðla um skýrsluna. Á bls. 37 segir hins vegar eftirfarandi: “Sú uggvænlega þróun hefur átt sér stað að hlutfallslega mest fjölgar í hópi miðaldra öryrkja og er þróunin svo ör að furðu sætir”. Hið rétta er þó líklega það þriðja, að mesta fjölgun öryrkja hafi verið í hópi fólks á aldrinum 40-60 ára (eða 30-60 ára, eftir því við hvaða ár er miðað).

4. Það að hærra hlutfall ungs fólks sé skráð á örorku hér en á hinum Norður​löndunum (skv. tölum NOSOSKO) endurspeglar ekki meiri fjölgun hér heldur er fólk þar í meiri mæli skráð annars staðar í bótakerfinu (í endur​hæfingu, á atvinnu​leysisbótum, á “förtidspension”). Gögn OECD um fjölda bótaþega benda til að bótaþegar séu hlutfallslega færri hér á landi en í mörgum grannríkjanna. Sömu vísbendingar veita tölur um atvinnuþátttöku.

5. Megin skýringin á fjölgun öryrkja er í skýrslu TÞH sögð vera freistingar bóta​greiðslna, auk frjálslegra örorkumats frá 1999, vegna þess að bætur geti í ein​hverjum tilvikum verið hærri en lág laun á vinnumarkaði og nýr örorkumatsstaðall var tekinn upp árið 1999. Þetta er ótrúverðug skýring vegna þess að bætur hafa illa haldið í við hækkun lægstu launa á vinnu​markaði og jafnvel einnig m.v. meðallaun á síðasta áratug. Þetta á sérstak​lega við bætur TR. Sýna má að bil milli bóta og launa hafi verið meira á síðustu tíu árum en var áður en fjölgunin varð hvað mest! Skýringin er því veik.

6. Lífeyrissjóðir nota ekki nýja örorkumatsstaðalinn og því getur hann varla hafa haft áhrif til að fjölga öryrkjum sem eiga rétt á örorkulífeyri frá lífeyris​sjóðum (þ.e. öryrkjum sem metnir eru síðar á ævinni eftir að hafa átt starfs​feril á vinnumarkaði). Þessi staðreynd veikir freistingaskýringuna enn frekar.

7. Gögn um umsóknir og synjanir örorkumats eru túlkuð frekar lauslega. Synjanir árið 2004 (með nýja örorkumatsstaðlinum) voru álíka hátt hlutfall og var árið 1992 (með gamla matsstaðlinum). Mikil fækkun synjana frá 1999 til 2002 kom í kjölfar mjög mikillar aukningar synjana frá 1996 til 1998.

8. Bent er á umtalsverð lýðfræðileg áhrif til fjölgunar öryrkjum (hækkandi meðalaldur þjóðarinnar og breytt samsetning). Það er að sönnu mikilvæg skýring á fjölgun öryrkja.

9. Lítið sem ekkert er hins vegar gert úr þeirri skýringu sem sterkust gögn eru um í skýrslunni (þ.e. í efni sem komið er frá Sigurði Thorlacius, Sigurjóni Stefánssyni og Stefáni Ólafssyni, 2004) um samband atvinnuleysisstigs og nýgengis örorku og sérstaklega um tengsl langtímaatvinnuleysis og aukinnar örorku. Þannig sveiflast nýgengið með atvinnuleysinu en eykst ekki stöðugt eins og ætla má af skýrslu TÞH. 

10. Atvinnuleysisstigið skýrir líklega best fjölgun og fækkun öryrkja frá einum tíma til annars. Ekkert efni er í skýrslunni um “aukna hörku á vinnu​markaði”, þó nokkuð sé gert úr því sem mögulegri skýringu. Það kann þó að vera rétt og þyrfti að rannsaka sérstaklega.

11. Ekkert efni er í skýrslunni sem sýnir að fullfrískt fólk hafi streymt úr lág​launastörfum og inn á örorkubætur. Líkur eru leiddar að því að þetta hafi gerst með tilvísunum í freistingarkenninguna, en hún heldur frekar litlu vatni, eins og nefnt var hér að ofan. Þetta væri hægt að kanna með óyggjandi hætti með spurningakönnun meðal nýskráðra öryrkja. Hið sama á við um meinta óeðlilega fjölgun einstæðra mæðra í hópi öryrkja, sem kanna þarf betur.

12. Skýrslan sýnir hins vegar trúverðuga mynd af auknum þrýstingi á örorku​bætur frá fólki sem er á sjúkradagpeningum, atvinnuleysisbótum og fólki sem stóla þarf á fjárhagsaðstoð sveitarfélaga. Eðlilegt er að draga þá ályktun af því að hækka ætti sjúkradagpeninga, atvinnuleysisbætur og fjárhagsaðstoð til betra samræmis við örorkubætur, svo draga megi úr þessari skekkju milli framfærsluleiða innan vel​ferðarkerfisins. Sú ályktun virðist hins vegar svífa yfir vötnum í skýrslunni að örorkubætur séu orðnar of háar. 

13. Ekkert tillit er tekið til velferðarríkisumhverfis og ólíkra stefna í ólíkum löndum. Skýrslan byggir á mjög “bandarísku” sjónarhorni (þ.e. að bætur verða að vera afar lágar og réttur þröngur, annars verði of miklar freistingar fyrir fullfrískt fólk til að flýja vinnu og fara inn í bótakerfið), sem er fjarri því að vera dæmigert sjónarhorn í Evrópu, þó þetta geti í einhverjum tilvikum skipt máli. Ástæða er til að draga fram sjónarhorn skandinavísku stefn​unnar á þessu sviði.

14. Ástæða er til að gera ítarlegt mat á fjölda og fjölgun öryrkja á Íslandi í samanburði við önnur lönd. Víða hefur fjölgun öryrkja verið mikil á síðustu áratugum. Er fjölgun öryrkja meiri eða minni á Íslandi?

15. Engin tilraun er gerð til að meta lífeyristekjur öryrkja sem hlutfall af meðal​tekjum fullvinnandi fólks í samanburði við önnur lönd. Er “freistingin” líkleg til að vera meiri eða minni hér á landi? Einnig er ástæða til að fá fram tekjuskiptingu milli ólíkra hópa öryrkja og annarra.

16. Vafasamur útreikningur á styrkjum og afsláttum til tekna öryrkja liggur einkum til grundvallar freistingarkenningunni. Aðrir í þjóðfélaginu njóta einnig afslátta (t.d. vegna hlutabréfakaupa, vegna séreignalífeyris​sparnaðar, vegna fjármagnstekna o.s.frv...). Hefði ekki átt að taka það inn í tekjusamanburð (hækka meðaltekjur vegna slíks)? Reikniaðferðin virðist fegra kjör öryrkja um of.

17. Ekki er tekið tillit til að styrkir TR til öryrkja eru oftast til að mæta auknum kostnaði sem öryrkjar hafa vegna sjúkdóma eða fötlunar (lyfjakostnaður, sérfrágangur bíla...). Hefði á hinn bóginn t.d. ekki mátt meta mikla lyfjaþörf sem lækkun tekna sem svo styrkur til lyfjakaupa dregur úr? Er eðlilegt að meta lága húsaleigu til tekna hjá öryrkjum einum en engum öðrum í þjóð​félaginu í tekjusamanburði?

18. Full lítið og óskipulega er fjallað um þróun og stefnu í örorkumálum í grann​ríkjunum, þó ýmis gagnleg sjónarmið um endurhæfingu og vinnu​hvetjandi aðgerðir komi þar fram.

19. Of fljótt er slegið fram þeirri niðurstöðu að betri bótakjör og frjálslegri örorkustaðall séu megin orsakir fjölgunar öryrkjar. Lýðfræðilegar breytingar og atvinnuþróun virðist skipta meira máli en fram kemur í niðurstöðukafla skýrslunnar (einkum hærra atvinnuleysisstig og aukið langtímaatvinnu​leysi), en litlar ályktanir eru dregnar af þeim vísbendingum sem um það eru þrátt fyrir allt í skýrslunni. 
Örorka á Íslandi í fjölþjóðlegum samanburði – Ný skýrsla

Lítið hefur heyrst frá stjórnvöldum um samráð við Öryrkjabandalagið vegna viðbragða við skýrslu Tryggva.

Í maímánuði var samið við dr Stefán Ólafsson um gerð skýrslu sem hlotið hefur vinnuheitið “Örorka á Íslandi í fjölþjóðlegum samanburði”. Í rannsókninni verður fjallað um umfang og þróun örorku í fjölþjóðlegum samanburði. Gerð verður grein fyrir umfangi og einkennum örorku á Íslandi og þróun hennar yfir ákveðið tímabil, beint og með samanburði við aðrar þjóðir, einkum í Evrópu og í Skandinavíu.  Skoðuð verða m.a. útgjöld til virkra vinnumarkaðsaðgerða og endurhæfingar. Hvernig standa Íslendingar sig í að greiða öryrkjum og atvinnulausum leið til þátttöku á vinnumarkaði í samanburði við hin Norðurlöndin og OECD ríki.

Þegar ársskýrsla þessi er rituð bendir allt til þess að verkáætlun standist og skýrslan verði tilbúin í lok september eða byrjun október.
Endurskoðun stjórnarskrárinnar
Á fundi aðalstjórnar Öryrkjabandalags Íslands 16. mars síðastliðinn flutti Guðmundur Magnússon svohljóðandi tillögu:


Öryrkjabandalag Íslands leyfir sér hér með að óska eftir við nefnd um endurskoðun stjórnarskrár Lýðveldisins Íslands að hert verði á mann​réttindakafla stjórnarskrárinnar til samræmis við það sem best gerist í heiminum með mannréttindasáttmála Sameinuðu þjóðanna og Evrópu að leiðarljósi. Bandaríki Norður-Ameríku settu bann við mismunun í lög árið 1990 (Americans with Disability Act) og fleiri ríki hafa fetað í fótspor þeirra. Einnig má minna á yngstu, norrænu stjórnarskrána, þá finnsku, sem er í samræmi við drög að stjórnarskrá Evrópusambandsins. 

Öryrkjabandalagi Íslands var boðið að senda fulltrúa á ráðstefnu um endurskoðun stjórnarskrárinnar sem haldin var að Hótel Loftleiðum 11. júní síðastliðinn. Þar var eftirfarandi erindi flutt:

Áherslur Öryrkjabandalags Íslands vegna æskilegra breytinga á mannréttindakafla íslensku stjórnarskrárinnar

Góðir áheyrendur!
Sameinuðu þjóðirnar tilnefndu árið 1981 alþjóðlegt ár fatlaðra. Í kjölfar þess vaknaði fatlað fólk víða til vitundar um rétt sinn til jafnræðis í samfélaginu. Ýmis ríki samþykktu lög um réttindi fatlaðra og Sameinuðu þjóðirnar samþykktu árið 1993 hinar 22 grunnreglur um jafna þátttöku fatlaðra í samfélaginu. Kynnti félags​málaráðherra þær á Alþingi Íslendinga árið 1996.

Hér á landi voru sett tímamótalög árið 1979 um málefni þroskaheftra. Gildissvið laganna var aukið árið 1984 svo að þau náðu einnig til annarra hópa fatlaðra. Lögin voru endurskoðuð árið 1992 og hafa verið í gildi síðan. Lög um málefni fatlaðra taka einungis að litlu leyti á mismunun fatlaðra og þá eingöngu gegn misbeitingu opinberra aðila.

Árið 1990 voru samþykkt lög í Bandaríska þinginu, svo kölluð Americans with Disabilities Act sem banna hvers kyns mismunun vegna fötlunar. Á það jafnt við um atvinnu sem og aðgengi að ýmsum sviðum þjóðfélagsins. Hafa lög þessi valdið straumhvörfum í málefnum fatlaðra víðs vegar um heim.

Innan Evrópusambandsins hefur verið unnið markvisst að því að auka réttindi fatlaðra. Í 13. gr. Amsterdamsáttmálans frá 1999 eru ákvæði um bann gegn mismunun vegna kynferðis, kynþáttar eða þjóðernis, uppruna, trúarbragða eða trúarskoðana, fötlunar, aldurs eða kynhneigðar. Fyrsta tilskipunin sem grund​völluð er á sáttmálanum og fjallar um fötlun tók gildi árið 2000. Þar er lagt bann við mismunun á vinnumarkaði vegna trúarbragða eða trúarskoðana, fötlunar, aldurs eða kynhneigðar. Fleiri tilskipanir munu í undirbúningi sem styrkja eiga stöðu fatlaðra.

Þegar finnska stjórnarskráin frá 1999 er skoðuð, kemur í ljós að ákvæði um fatlaða eru í þremur greinum hennar. Sjötta greinin fjallar um jafnrétti og bann gegn mismunun vegna ýmissa orsaka og þar á meðal fötlunar; í 17. gr. er fjallað um rétt heyrnarlausra til táknmáls og kveðið á um löggjöf í því sambandi og 19. greinin fjallar um réttinn til almannatrygginga.

Í stjórnarskrá Lýðveldisins Íslands er einungis fjallað um málefni öryrkja í 76. gr. þar sem réttur er tryggður til félagslegrar aðstoðar. 65. gr. fjallar ekki sérstaklega um fatlaða þegar sagt er að allir séu jafnir fyrir lögum. Reynslan hér á landi og víðar sýnir hins vegar að nauðsynlegt er að setja sérstök ákvæði um réttindi fatlaðra inn í mannréttindakafla stjórnarskrárinnar.

Í ljósi þess að fatlaðir eru minnihlutahópur í þjóðfélaginu sem þarf að sækja rétt sinn ásamt öðrum hópum sem sérstaklega stendur á um, leggur Öryrkjabandalag Íslands til að 65 gr. stjórnarskrárinnar verði orðu svo:

“Allir skulu vera jafnir fyrir lögum og njóta mannréttinda án tillits til kynferðis eða kynhneigðar, trúarbragða, skoðana, þjóðernisuppruna, kynþáttar, litarháttar, efnahags, ætternis, fötlunar, öldrunar og stöðu að öðru leyti. 

Á þessum grunni væri síðan hægt að setja lög um bann gegn mismunun á grundvelli áður greindra atriða.

Þá telur bandalagið brýna nauðsyn bera til að setja ákvæði inn í stjórnarskrána sem tryggi heyrnarlausum rétt til þess að nota táknmál og mætti t.d. taka hliðsjón af 17. gr. finnsku stjórnarskrárinnar.

Arnþór Helgason,

Framkvæmdastjóri Öryrkjabandalags Íslands
Lokaskýrsla starfshóps um endurhæfingu
Í febrúar síðastliðnum kom út lokaskýrsla starfshóps um endurhæfingu, en hópurinn hafði þá verið að störfum um þriggja ára skeið. Í hópnum áttu sæti fulltrúar Heilbrigðis- og tryggingaráðuneytis, Félagsmálaráðuneytisins og nokkurra opinberra stofnana auk eins endurhæfingarlæknis. Öryrkjabandalaginu höfðu borist drög skýrslunnar en formlega var hún hvorki kynnt bandalaginu né leitað samráðs við það um gerð hennar, enda sátu engir fulltrúar notenda í vinnu​hópnum.
Boðað var til fundar 9. júní síðastliðinn þar sem starfshópurinn kynnti niðurstöður starfs síns. Á meðal þeirra atriða sem er að finna í skýrslunni má nefna stofnun eins konar matsmiðstöðvar sem ætlað er að meta þörfina fyrir endurhæfingu einstaklinga.
Eftir kynningarfundinn boðaði formaður Öryrkjabandalagsins nokkra einstaklinga til fundar um efni skýrslunnar þann 13 júni sl., sjá umsögn ÖBÍ hér neðar. Á fundinum kom fram hörð gagnrýni vegna þeirra vinnubragða sem stjórnvöld viðhöfðu við gerð þessarar skýrslu, þar sem að ekki var leitað til notenda. 
Lokaskýrsla "Starfshóps um starfsendurhæfingu" - Umsögn ÖBÍ
Öryrkjabandalagi Íslands hefur borist Lokaskýrsla starfshóps um starfsendur-hæfingu á Íslandi. Þann 9. júní sl. tóku fulltrúar bandalagsins þátt í fundi um efni skýrslunnar er Heilbrigðis- og tryggingamálaráðuneyti bauð til.
Í framhaldi þess fundar fékk Öryrkjabandalag Íslands til liðs við sig nokkra ein​staklinga sem hafa starfað að starfsendurhæfingu um árabil í þeim tilgangi að ræða skýrsluna frekar og draga saman athugasemdir. Þann 13. júní kom hópurinn saman til fundar. Hann sátu Emil Thóroddsen, formaður ÖBÍ, Elín Ebba Ásmundsdóttir, forstöðuiðjuþjálfi, Guðrún Hannesdóttir, forstöðumaður Hringsjár – starfsþjálfunar fatlaðra, Kristján Valdimarsson, forstöðumaður Örva og formaður Hlutverks - Samtaka um vinnu og verkþjálfun, Þorsteinn Jóhannsson, forstöðu​maður vinnustaða ÖBÍ og Arnþór Helgason, framkvæmdastjóri ÖBÍ.
Á fundinum urðu menn sammála um eftirfarandi athugasemdir:
1. Í skýrslunni eru ýmsar upplýsingar sem eru þarft innlegg í umræðuna um starfs​endurhæfingu og mikilvægt að þeirri umræðu verði haldið áfram í samráði við þá aðila er að málinu koma. En skýrslan ber með sér að úr​ræði verður að skoða í ljósi samstarfs þriggja ráðuneyta, Heilbrigðis-, Félags- og Menntamála.
2. Skýrslan ber með sér að hún er samin án samráðs við samtök fatlaðra og marga þá sem veita endurhæfingu í landinu. Niðurstöður hennar eru um of miðaðar við læknisfræðileg sjónarmið og hagsmuni þeirra sem veita fé til starfsendurhæfingar. Tilfinnanlega vantar sjónarhorn sem taka mið af einstaklingnum sjálfum og þörfum hans. ÖBÍ minnir á í þessu sambandi að eitt af kjörorðum Evrópusambands fatlaðra er: “Ekkert um okkur án okkar”.
3. Öryrkjabandalag Íslands leggur áherslu á að öllum faghópum sem koma að starfsendurhæfingu verði gert jafnhátt undir höfði. Endurhæfingaferlið er ein heild þar sem líta verður á umhverfi einstaklinga, félagslega þætti og menntun auk hins læknisfræðilega sjónarhorns.
4. ÖBÍ hefur efasemdir um að hugmyndir um “miðstöð starfsendurhæfingar” eins og þær eru fram settar muni leiða til aukinnar skilvirkni eða muni auðvelda fólki aðgang að endurhæfingu. Bandalagið viðurkennir einnig að starfsendurhæfingar​ferlið þarfnist ákveðinnar samræmingar. Eftirfarandi athugasemdir eru settar fram varðandi miðstöðina.
· Mat á starfsfærni einstaklinga, vísi þeim áfram (útdeili verkefnum), fylgi þeim eftir og geri hugsanlega þjónustusamninga um úrræði?
· Er það æskilegt að framkvæmdarstjóri miðstöðvarinnar sé læknis​menntaður þar sem starfið krefst fyrst og fremst góðra  stjórnunarhæfileika og verkefnisstjórnunar (sjá einnig athugasemd 3 hér að ofan)?
· ÖBÍ telur að miðstöðin sem slík geti leitt til þess að frekari bið verði eftir endurhæfingu, jafnvel að flöskuháls myndist ef ekki er lögð áhersla á að efla og fjölga úrræðum. Fjárfestingaráhrif starfsendurhæfingar og árangur skila sér ekki nema úrræði séu fyrir hendi og einstaklingar eigi að þeim auðvelt aðgengi.
5. Öryrkjabandalag Íslands tekur undir þá meginhugsun í skýrslunni og leggur áherslu á að byggt sé á þeirri þjónustu og ferlum sem fyrir eru og að starfs​endurhæfingu koma.
6. ÖBÍ leggur áherslu á að í ferlinu sé byggt eins og mögulegt er á nærþjónustu við einstaklingana og forðast sé að móta sérþjónustu eða leiðir eingöngu fyrir fatlaða. Í nærumhverfi verði heilsugæsla, menntastofnanir og Vinnumálastofnun virkjuð, t.a.m. þyrfti að styrkja faglegt starf og ráðgjöf á skrifstofum Vinnumálastofnunar, efla þverfaglega sýn í heilsugæslu og stuðla að auknu samstarfi þessara aðila þannig að endurhæfing verði sem markvissust. 
7. ÖBÍ leggur áherslu á þá meginkröfu samtaka fatlaðra í Evrópu að fatlaðir og ófatlaðir njóti þjónustu sömu stofnana. Aðgreining þegnana eftir því hvort þeir eru fatlaðir eða ófatlaðir á að vera hluti fortíðarinnar. ÖBÍ telur eðlilegt að atvinnumál fatlaðra og atvinnutengdur stuðningur eigi að vera verkefni Vinnumálastofnunar og svæðisvinnumiðlana. Því væri eðlilegt að Vinnumálastofnun gegndi lykilhlut​verki við skipulagningu starfsendur​hæfingar, jafnt fatlaðra sem þeirra sem hafa verið atvinnulausir um langt skeið. Æskilegt væri að stjórnvöld, samtök fatlaðra, lífeyrissjóðir og aðilar vinnumarkaðarins leituðu samráðs í þessum efnum.
8. Æskilegt er að endurhæfing fólks hefjist sem fyrst þegar ljóst er að hverju stefnir. Eins þarf að koma inn með ríkari hætti efnahagslegum hvötum til þess að fara í endurhæfingu og út á vinnumarkað. Hér þarf að breyta kerfi almannatrygginga í þá átt að draga úr tekjutengingum og gera þannig endurhæfinguna fýsilegri kost en nú er.
9. Auka þarf áherslu á að meta starfshæfni fólks og möguleika til starfsendurhæf​ingar. Úrræði verða að vera fyrir hendi ella koma menn ekki í veg fyrir örorku.
10. Öryrkjabandalag Íslands leggur til að skipaður verði nýr starfshópur sem hafi það markmið að skipuleggja og samræma starf þeirra aðila sem vinna að starfsendur​hæfingu á landinu.

Augljóst er að auka þarf fé til endurhæfingar enda hefur verið bent á að fjölgun öryrkja megi m.a. rekja til skorts á endurhæfingarúrræðum. Það vekur því undrun að skýrsla starfshópsins geri ekki ráð fyrir auknu fé til þessa málaflokks þrátt fyrir að í skýrslunni fyrirfinnist veruleg fyrirheit um jákvæð áhrif þeirrar fjárfestingar jafnvel þó einungis sé horft til fjármagns.

20. júní 2005

F.h. Öryrkjabandalags Íslands

Emil Thóroddsen formaður
Ný heimasíða Öryrkjabandalags Íslands
Á fundi framkvæmdastjórnar 16. nóvember 2004 var ákveðið að fela fyrirtækinu Sjá ehf að gera svokallaða þarfagreiningu vegna nýrrar heimasíðu Öryrkjabanda​lags Íslands. Var hafist handa við það verk í ársbyrjun 2005. Umsjón með verkinu hafði Jóhanna Símonardóttir. Í stýrihópi Öryrkjabandalagsins voru Bára Snæfeld, Hartmann Guðmundsson og Guðrún Hannesdóttir. Allir starfsmenn Öryrkjabanda​lags Íslands og Hússjóðs Öryrkjabandalagsins voru boðaðir til funda um málið þar sem leitað var eftir hugmyndum um heimasíðuna. Var tekið mið af þeim við gerð svokallaðs skjáflæðis sem lagt var til grundvallar við gerð útboðs.

Heimasíðan var síðan boðin út síðastliðið vor og samþykkti framkvæmdastjórn á fundi sínum 14. júní síðastliðinn að taka tilboði Hugsmiðjunnar. Bára Snæfeld, Hartmann Guðmundsson og Arnþór Helgason hafa umsjón með verkinu. Stefnt er að því að heimasíðan verði tekin í notkun á jólafundi aðalstjórnar bandalagsins 7. desember. Aðgengi allra verður í fyrirrúmi við gerð síðunnar og er þess vænst að hún geti orðið fyrirmynd við hönnun slíkra síðna hér á landi og víðar.

Vottun heimasíðna
Eins og greint var frá í síðustu ársskýrslu höfðu Öryrkjabandalagið og Sjá ehf. samvinnu sín á milli um gerð gátlista sem hafður var til hliðsjónar við vottun heimasíðna. Síðan hafa eftirtaldar síður verið vottaðar: Heimasíða Íslandsbanka, Strætó og Reykjanesbæjar. Fleiri síður eru í burðarliðnum og er eftirsókn eftir slíkri vottun. Þá hafa ýmsar stofnanir og fyrirtæki gert ráðstafanir til þess að bæta aðgengi að heimasíðum sínum. Má þar nefna embætti Tollstjórans í Reykjavík, Firmaskrá Íslands, embætti Ríkisskattstjóra og fleiri. Hér er um gott dæmi að ræða hvernig jákvætt starf og umræða í þágu fatlaðra verður öllum að gagni.
Vefstjóri Stjórnarráðsins hafði samband við Öryrkjabandalag Íslands vegna bætts aðgengis að stjórnarráðsvefnum, en Stjórnarráðið varð einna fyrst íslenskra stofnana til þess að huga markvisst að aðgengi. 

Í stefnu ríkisstjórnarinnar “Auðlindir í allra þágu - Stefna ríkisstjórnarinnar um upplýsingasamfélagið 2004-2007” segir meðal annars um aðgengismál:

Tryggt verði að rafræn þjónusta opinberra aðila taki mið af þörfum ólíkra hópa, s.s. blindra, sjónskertra og fatlaðra. Fyrirtæki verði hvött til að gera hið sama. Viðmið eða leiðbeiningar verði mótaðar af samráðshópi um stjórnarráðsvef í samráði við Félagsmálaráðuneyti.  Ábyrgð: Forsætisráðuneyti og Félagsmála​ráðuneyti.

Í samræmi við ofangreint markmið hafa Forsætis- og Félagsmálaráðuneytið unnið að skýrslu um aðgengi fatlaðra að vefnum og liggja nú fyrir drög að skýrslu með tillögum um aðgerðir stjórnvalda. Þar er m.a. fjallað um hvernig vinna megi að því að rafræn þjónusta og vefsvæði opinberra aðila standist alþjóðleg viðmið, þýðingu alþjóðlegra reglna um aðgengismál á íslensku og viðmiðunarreglur hins opinbera.

Hvað hafa stjórnvöld gert?

Tekið er tillit til alþjóðlegra viðmiða

Á vef W3C - www3.org/WAI/ eru birtar viðmiðunarreglur sem hafa þarf í huga við vefsíðugerð til að tryggja aðgengi sem flestra hópa. Á honum er m.a. að finna mjög ítarlegar útlistanir á kröfum um aðgengi allra að vefnum, svo sem ýmis forgangsröðuð viðmið, tækni sem þarf að beita og gátlista fyrir notagildi vefs. Á stjórnarráðsvefurinn hefur verið tekið tillit til þessara krafna eftir því sem kostur er og stefnt er að því að fylgja þeim enn betur.

Endurhönnun stjórnarráðsvefs 2001 tók mið af þörfum fatlaðra

Við endurhönnun stjórnarráðsvefs árið 2001 var þess gætt að bæta aðgengi blindra og sjónskertra, m.a. var komið fyrir hnappi, sem hljóðgervlar skynja, efst á öllum síðum sem gerði notendum kleift að fara beint í stjórnborð vefsins eða beint í meginmál í stað þess að þurfa að lesa allar valmyndir á hverri síðu fyrst. Þá var þess einnig gætt að setja alt–texta á allar myndir og hnappa.

Reglubók bætir verklag

Í framhaldi af endurhönnun var tekin saman reglubók um vefinn þar sem tekið var á ýmsum þáttum varðandi verklag við innsetningu efnis, uppbyggingu vefsins, útlitsreglur, leturgerðir og stærðir. Sérstaklega var tekið á aðgengismálunum og reynt að tryggja einsleitni vefjanna eins og kostur var m.a. með samræmingu val​mynda o.fl. Þá gekkst vefurinn undir notendaprófanir og voru niðurstöður þeirra notaðar til að þróa hann enn frekar. Haft var samráð við Öryrkjabandalagið sem gaf góð ráð varðandi aðgengismál.

Nýtt vefumsjónarkerfi 2004 bætir enn aðgengi

Með innleiðingu nýs vefumsjónarkerfis 2004 var enn stigið eitt skref í að bæta aðgengi blindra og sjónskertra að stjórnarráðsvefnum. T.d. er vefsíðum ráðu​neytanna nú raðað sérstaklega saman fyrir þá sem nota hljóðgervla. Jafnframt er einsleitni vefjanna aukin til hagræðis fyrir notendur. Notast er við töflulaust html ásamt css-stílsniðum og auðveldar það mjög að bregðast við mismunandi þörfum ólíkra hópa.

Breytingar sem bæta aðgengi lesblindra

Um þessar mundir er unnið að breytingum á útliti vefja ráðuneytanna. Ekki er um byltingarkenndar breytingar að ræða heldur er byggt á fyrri hönnun. Þannig kemur leiðarkerfi vefjanna til með að halda sér og helstu atriði sem hafa einkennt stjórnarráðsvefinn. Bakgrunnur vefsíðna verður hvítur og komið verður fyrir hnappi sem bætir aðgengi lesblindra (þessar upplýsingar er m.a. að finna á vef Stjórnarráðsins).
Nýtt kennimerki Öryrkjabandalags Íslands
Síðastliðið vor samþykkti framkvæmdastjórn að láta gera nýtt kennimerki fyrir Öryrkjabandalag Íslands og fól starfsmönnum bandalagsins að undirbúa málið. Starfsmenn auglýsingastofunnar Hvíta hússins voru fengnir til að gera drög að merkinu og komu að því f.h. Öryrkjabandalagsins Emil Thóroddsen, Bára Snæfeld, Valgerður Ósk Auðunsdóttir, Rakel Elíasdóttir og Arnþór Helgason. Tillögur voru bornar undir starfsmenn Öryrkjabandalagsins, Hússjóðs ÖBÍ, Hvíta hússins og auk þess fjallaði framkvæmdastjórn um hugmyndirnar. Úr um tug hugmynda var unnið nánar með tvær þeirra og nýjar útfærslur og fleiri litasamsetningar kynntar. Lokaniðurstaða framkvæmdastjórnar varð þessi.
Form kennimerkisins er þrjár bogalínur sem fléttast hver í aðra. Neðsti og efsti boginn eru í sama lit en miðboginn hefur sérlit. Í svart/hvítu eða þegar bréfsefni verður ljósritað aðgreina litirnir sig vel.

Letur: Nafn Öryrkjabandalags Íslands er sett fram í einni línu og einnig sem upphafsstafir, báðar gerðir í hástöfum. Bogarnir mynda 2/3 úr hring utanum Ö í upphafsstöfum bandalagsins ÖBÍ. Útfærsla með nafninu í heild sinni verður þannig að bogarnir mynda 2/3 hring utan um ÖR, en aðrir hlutar nafnsins standa út fyrir í einni línu. 

Litasamsetning er:

Dökksægrænn litur (litano. PANTONE 560-C) í efsta og neðsta boga en í miðboga er dökkgulur litur (PANTONE 130-C). Letur dökksægrænt eins og í bogunum. 

Lánaskilmálar Íslandsbanka - Lífsýni
Eins og áður var frá greint var heimasíða Íslandsbanka vottuð síðastliðið haust. Til stóð að halda blaðamannafund 9. nóvember 2004 þar sem síðan yrði vottuð, en Sjá ehf. viðmótsprófanir hefur tekið síðuna út. Um svipað leyti bárust spurnir af 100% lánum bankans til húsnæðiskaupa og þeim skilyrðum sem lánþegar þyrftu að uppfylla. Þar á meðal var svo kölluð lánatrygging sem fól m.a. í sér að fólk þurfti að veita ítarlegar upplýsingar um sjálft sig og fjölskyldu og jafnvel skila líf​sýnum. Þóttu þessi skilyrði ótæk og ekki forsvaranlegt að halda fund með forráða​mönnum bankans á meðan þessi skilyrði væru fyrir hendi. Framkvæmdastjóri ÖBÍ hafði milligöngu um að þeir Jón Þórisson, aðstoðarforstjóri Íslandsbanka og Garðar Sverrisson, formaður Öryrkjabandalagsins hittust. Þar gerði Garðar Jóni grein fyrir því hvað þetta gæti haft í för með sér og þeirri mismunun sem stór hópur þyrfti að sæta þrátt fyrir að hann stæðist öll önnur skilyrði bankans svo sem greiðslumat o.fl. Í framhaldi af þessu dró Íslandsbanki þessi skilyrði til baka og féll algerlega frá þeim. Í fréttatilkynningu bankans frá 9. nóvember er tekið fram að þessi ákvörðun hafi verið tekin eftir viðræður við forystu Öryrkjabandalags Íslands. Var því heimasíðan vottuð eins og til stóð.

Útgáfumál Öryrkjabandalags Íslands

Tímaritið kom út tvisvar á tímabilinu. Var megináhersla lögð á endurhæfingu í báðum blöðunum. Fyrra blaðið fjallaði um læknisfræðilega endurhæfingu og hið síðara um atvinnuendurhæfingu. Í haust kemur síðan út þriðja blaðið um þetta þema og fjallar það um félagslega endurhæfingu.

Eftir áramótin var Birna Þórðardóttir ráðin til þess að afla efnis í tímaritið. Ritstjórn verður áfram í höndum Arnþórs Helgasonar. Helgast þessi ráðstöfun m.a. af auknum verkefnum á skrifstofunni sem valda því að starfsfólk hefur haft minni tíma aflögu fyrir tímaritið.
Stefnt var að því að dreifa Kynningarriti Öryrkjabandalagsins með Morgunblaðinu 30. sept. Af því gat ekki orðið vegna þess hversu seint gögn bárust frá nokkrum aðildarfélaganna. Að ráði varð að fá Garðar Guðjónsson, blaðamann, til þess að ganga endanlega frá  ritinu til umbrots og prentunar og er stefnt að dreifingu þess eigi síðar en 14. okt.

Utanríkismál 

Öryrkjabandalagið sendi ýmsa fulltrúa á alþjóðlega fundi og verður nú hinna helstu getið:

Tveir fundir voru haldnir í Norðurlandaráði fatlaðra á tímabilinu. Á fyrra fundinum, sem haldinn var í Stokkhólmi 4. – 5. nóvember 2004 var einkum fjallað um vel​ferðarkerfi Norðurlanda og hvernig hægt væri að bera saman lífskjör fatlaðra í löndunum. Þann fund sátu Garðar Sverrisson og Arnþór Helgason. Í Kaupmanna​höfn 9. – 10. mars 2005 vakti mesta athygli frásögn Dana um breytingar á sveitar​stjórnastiginu, en þar er unnið að samruna sveitarfélaga eins og hér á landi. Verður að endurskipuleggja danska öryrkjabandalagið frá grunni. Nokkuð var rætt á þessum fundi um kosti þess og galla að fela sveitarstjórnastiginu málaflokkinn. Fundinn sátu Emil Thóroddsen og Arnþór Helgason.

Þá sótti Garðar Sverrisson tvo fundi í norræna, pólitíska ráðinu og Arnþór Helgason einn fund í úthlutunarnefnd um norræn samstarfsverkefni félaga fatlaðra.

Emil Thóroddsen og Valgerður Ósk Auðunsdóttir sóttu aðalfund Evrópusamtaka fatlaðra sem haldinn var í Barcelona í maí og Arnþór Helgason tók þátt í nám​skeiði á vegum sömu samtaka í Maastricht í Hollandi sem ætlað var talsmönnum fatlaðra. Var þar einkum fjallað um lög sem gilda í Evrópusambandinu og Evrópska efnahagssvæðinu og ýmsar aðferðir sem hægt er að beita til þess að koma málefnum fatlaðra áleiðis innan stjórnkerfisins.

Þá fóru fulltrúar Kvennahreyfingar Öryrkjabandalagsins á norrænan fund í Svíþjóð í ágústbyrjun (sjá nánar um starfsemi hreyfingarinnar) og Guðmundur Magnús​son, formaður ferlinefndar bandalagsins, sótti fund um aðgengi að menningar​minjum sem haldinn var í Stokkhólmi 3. – 5. október síðastliðinn.
Umsagnir um lagafrumvörp
Öryrkjabandalagi Íslands berst jafnan á hverju ári fjöldi frumvarpa til umsagnar. Er jafnan farið yfir þau og flestum svarað sem varða hagsmuni fatlaðra einhverju. Þar sem umsagnarfrestur er yfirleitt skammur vinnst sjaldnast nægur tími tilþess að skila viðamiklum álitsgerðum um flókin mál. Þannig hafa ýmsar breytingar á lögum um almannatryggingar farið í gegn á undanförnum árum án þess að bandalagið hafi fengið rönd við reist. Öðrum hefur bandalagið mótmælt og einstaka sinnum hefur verið tekið mið af tillögum þess. Nokkrar þingsályktunar​tillögur og lagafrumvörp voru send til aðildarfélaganna til yfirlestrar. Barst einungis ein ábending. Æskilegt er að fulltrúar aðildarfélaga bandalagsins gefi sér tíma til þess að rýna í þau mál sem snerta beinlínis hagsmuni félagsmanna.
Hinn 7. desember 2004 sendi Öryrkjabandalagið frá sér svohljóðandi greinargerð vegna frumvarps til breytinga á skattalögum:

Öryrkjabandalagi Íslands hefur borist til umsagnar frumvarp til laga um tekjuskatt og eignaskatt, skatthlutfall, afnám eignaskatts o.fl., 351. mál.

Á undangengnum árum hefur Öryrkjabandalag Íslands ítrekað lagst gegn þeirri þróun í skattamálum að létta milljörðum af þeim sem stöndugastir eru en auka hlutfallslega skattheimtu af þeim sem lægstar hafa tekjurnar. Að frátalinni marg​víslegri gjaldtöku í velferðarkerfinu hefur þetta fyrst og fremst birst í breytingum gagnvart hátekjuskatti, eignaskatti og tekjuskatti. Beitt hefur verið flatri lækkun skattprósentu án þess að leiðrétta fyrst skattleysismörk til samræmis við þróun launavísitölu. Skattleysismörk hafa ekki einu sinni verið látin halda í við þróun verðlags og þarf ekki að orðlengja hvílík áhrif slík skattastefna hefur haft á raun​verulegan kaupmátt þeirra sem lægstar hafa tekjurnar. Til dæmis um það má nefna að lífeyrisþegi sem ekkert hefur nema bætur almannatrygginga er nú farinn að greiða jafngildi tveggja mánaða útborgunar á ári hverju í beina skatta. Með hliðsjón af opinberum verðbólguspám er boðuð hækkun skattleysismarka fjarri því að létta af öryrkjum þessari stórauknu byrði.

Hvað eignarskattinn áhrærir þá hefur hann ekki verið fyrirferðarmikið umkvört​unarefni á meðal öryrkja. Vandi þeirra hefur fremur verið eignaleysi og stöðugt hækkandi húsaleiga, sem hlutfallslega vegur æ þyngra í heildarútgjöldum öryrkja og hefur fyrir bragðið meiri áhrif á raunverulegan kaupmátt þeirra en annarra. Hinir sem svo lánsamir eru að búa í eigin húsnæði verða á hinn bóginn fyrir þeirri skerðingu sem boðuð er á vaxtabótum, og er það miður. Á móti kemur löngu tímabær hækkun á barnabótum sem gagnast mun samfélaginu öllu í bráð og lengd. 

Með hliðsjón af bágum kjörum öryrkja, margvíslegri skerðingu á velferðarþjón​ustunni og mikilli aukningu á samanlögðum fjölda öryrkja og atvinnulausra, sér Öryrkjabandalagið sér ekki annað fært en að leggjast eindregið gegn þeim leiðum til skattalækkunar sem boðaðar eru í áðurgreindu frumvarpi. Sjaldan hefur verið meiri þörf á að beita skattheimtu til aukinnar tekjujöfnunar, treysta stoðir velferðar​þjónustunnar og verja þeim fjármunum sem eftir kunna að verða til að greiða fyrir því að stöðugt vaxandi fjöldi öryrkja og atvinnulausra komist til vinnu á nýjan leik. En hér lætur nærri að um 10 þúsund Íslendingar hafi bæst í þennan hóp frá því á fyrri hluta síðasta áratugar. Við slíkar aðstæður í atvinnumálum þjóðar er hvorki framsýni né ábyrgð í því fólgin að breyta lögum enn frekar til að gera betur við þá sem síst þurfa á að halda og óvíst er hvort kæri sig um frekari velgjörðir af hálfu stjórnvalda.  

Öryrkjabandalag Íslands veitti umsögn um þingsályktunartillögu um rannsóknir á þunglyndi á meðal eldri borgara. Samkvæmt ábendingum var lagt til að slík rann​sókn næði einnig til fatlaðra og sendi bandalagið inn drög að breyttri tillögu.

Þá má nefna umsagnir um frumvörp til breytingar á lögum um gjaldþrotaskipti, innheimtulögum og lögum um atvinnuleysisbætur. Var þar um að ræða breytingar á lögum sem fóru saman við hagsmuni öryrkja.

Þá skilaði bandalagið umsögn um frumvarp til laga um lágmarkslaun þar sem þess var getið að upphæðin, sem nefnd væri í frumvarpinu, væri ekki í neinu samræmi við upplýsingar sem liggja fyrir um framfærslukostnað. Í raun má segja að frumvarp þetta sé hálfgert skrípi og ef til vill var framhald umsagnarinnar samkvæmt því.

Að lokum skal nefnd umsögn um frumvarp til laga um breytingu á 37. gr. laga um almannatryggingar nr.117/1993 með síðari breytingum þar sem heimildir ráðherra voru rýmkaðar frá fyrri lögum. Bandalagið endurskoðaði þá umsögn í ljósi nýrra upplýsinga frá flutningsmönnum tillögunnar og sendi félagsmálanefnd þingsins ítarlega umsögn þar sem bandalagið benti á heldur slaka reynslu af setningu reglugerða án samráðs við samtök lífeyrisþega. Framkvæmdastjóri og upp​lýsingafulltrúi voru boðaðir á fund heilbrigðis- og trygginganefndar Alþingis 25. apríl síðastliðinn. Segja verður hverja sögu eins og hún er að formaður nefndar​innar brást ókvæða við viðbótargögnum sem lögð voru fyrir nefndina og hélt yfir fulltrúum bandalagsins fyrirlestur um starfshætti þingsins og lagastarf. Sams konar móttökur munu fulltrúar Landsambands eldriborgara hafa fengið og jafnvel öllu verri.
Ýmsir fundir

Starfsmenn Öryrkjabandalags Íslands og formaður sóttu fjölda funda innanlands og einnig boðaði bandalagið til nokkurra samráðsfunda.

Formaður bandalagsins, Emil Thóroddsen, var boðaður á fund félagsmála​ráðherra, Árna Magnússonar, 8. apríl 2004 þar sem rætt var um samskipti og samstarf Félagsmálaráðuneytisins og Öryrkjabandalagsins. Óskaði ráðherra eftir nánara samráði.

Starfsmenn Öryrkjabandalagsins og Hússjóðs efndu til fundar um heimaþjónustu með fulltrúum félagsþjónustunnar í Reykjavík og heimahjúkrunar. Var farið yfir ýmis atriði sem snerta þennan málaflokk svo sem sjálfstæði notenda, tíð mannaskipti, taxta o.s.frv. Urðu menn margs vísari eftir fundinn og má vænta frekara samráðs.

Þá voru haldnir allmargir fundir í svo kölluðu fagráði Fjölmenntar þar sem rædd var sú staða sem kom upp síðastliðið haust vegna samstarfs Fjölmenntar og Geðhjálpar. Kom fram á fundi aðalstjórnar Öryrkjabandalagsins 9. desember síðastliðinn að bandalagið myndi veita Geðhjálp allan þann stuðning sem það mætti í þessum efnum. Í umræðum á fundinum var bent á að margvísleg mann​réttindi væru brotin á geðfötluðum og bæri tregða stjórnvalda til þess að veita nægu fé til þessa verkefnis vott um það. Framkvæmdastjórn Öryrkjabandalags Íslands hafði áður ályktað um að bandalagið myndi ekki leggja aukið fé til sjálfs​eignarstofnunarinnar Fjölmenntar enda væri það andstætt þeim tilgangi sem lá að baki því að samtök fatlaðra tóku við stofnun​inni. Að öðru leyti er vísað til skýrslu Fjölmenntar.
Þá héldu starfsmenn bandalagsins fund með fulltrúum félags lesblindra 11. janúar sl. Var þar fjallað um ýmis vandamál sem herja á þennan þjóðfélags​hóp. Hér á landi er lesblinda ekki skilgreind sem fötlun og veldur það því m.a. að lesblindir hafa ekki aðgang að nauðsynlegum hjálpartækjum. Eftir því sem upplýsingasamfélagið hefur þróast hefur orðið deginum ljósara hve alvarleg fötlun lesblinda er. Þarf með öllum tiltækum ráðum að tryggja betur réttarstöðu þessa hóps. 

Félagsþjónustan í Reykjavík hefur verið endurskipulögð frá grunni. Haldinn var kynningarfundur með starfsmönnum Öryrkjabandalagsins þar sem forstöðu​maður þeirrar þekkingarmiðstöðvar, sem sér um málefni fatlaðra, kynnti þjónustuna. Þá sóttu þær Guðríður Ólafsdóttir og Bára Snæfeld fundi um hverfaþjónustu á vegum Reykjavíkurborgar.

Þá héldu starfsmenn bandalagsins fund með formanni félagsmálaráðs Reykjavíkur um ýmis mál sem snerta málefni fatlaðra og samskipti við félagsþjónustuna og formaðurinn boðaði síðar starfsmenn bandalagsins ásamt fleirum á fund til þess að kynna fyrir þeim breytingar á reglum um fjárhagsaðstoð.

Þá má nefna fundi í tengslum við Mannréttindastofu Íslands. Formaður banda​lagsins sótti fund ásamt fulltrúum ASÍ, BSRB og KÍ um þann vanda sem kom upp þegar skrifstofan var svipt föstu framlagi á fjárlögum. Var þar samþykkt ályktun þar sem mikilvægi skrifstofunnar var áréttað. Var ákveðið að fjárhags​legur grunnur starfseminnar yrði tryggður fram að áramótum og samþykkti framkvæmdastjórn Öryrkjabandalags Íslands tillögu formanns að veita til þess hálfri milljón króna. Þá voru fulltrúar Öryrkjabandalagsins boðaðir á fund á vegum Mann​réttindaskrifstofunnar með fulltrúm Háskólans á Akureyri og þeirrar skorar lögfræðideildar Háskólans í Shanghai sem fjallar um mannréttindi. Að lokum skal getið fundar með fulltrúum mannréttindanefndar Evrópuráðsins, en þeir voru á ferð hérlendis síðastliðið sumar til þess að kynna sér samstarf stjórn​valda og ýmissa félagasamtaka.
Lengi hefur verið í bígerð að heimsækja aðildarfélög bandalagsins. Formaður og framkvæmdastjóri ásamt Valgerði Ósk Auðunsdóttur sóttu heim þrjú félög síðastliðið vor. Því miður vannst ekki tími til fleiri heimsókna en þráðurinn verður tekinn upp hið fyrsta. Í samræðum við stjórnendur félaganna fengust afar mikilvægar upplýsingar um starfsemi þeirra og væntingar þeirra og viðhorf til Öryrkjabandalags Íslands.
Þann 11. ágúst síðastliðinn var haldinn fundur nokkurra mannúðarsamtaka með Halldóri Ásgrímssyni, forsætisráðherra um skattaumhverfi mannúðar​samtaka hér á landi. Gerð hefur verið skýrsla sem leiðir í ljós að samanburður Íslands við önnur lönd er okkur afar óhagstæður. Féllst forsætisráðherra á að íhuga stofnun starfshóps til þess að fara yfir þessi mál.
Hinn 30. ágúst síðastliðinn var framkvæmdastjórn kynntur nýr notendagrunnur sem Félagsmálaráðuneytið er að láta hanna handa svæðisskrifstofum málefna fatlaðra. Um er að ræða skráningu þeirrar þjónustu sem skrifstofurnar veita umbjóðendum sínum og samræmingu upplýsinga. Aðgengi að skráningu er takmarkað við hverja skrifstofu og einungis er hægt að flytja dulkóðaðar upp​lýsingar í miðlægan gagnagrunn. Framkvæmdastjórn lagði áherslu á að með​ferð upplýsinga um umbjóðendur yrði að vera samkvæmt skýrum reglum sem birtar væru opinberlega. Einnig var rætt um leiðir til þess að opna fleiri stofn​unum aðgang að hinu samræmda skráningarkerfi.
Þá má nefna samráðsfund með félagi eldri borgara um aldurstengda örorku​uppbót og hagsmuni fatlaðra eftir að þeir ná 67 ára aldri, en eldri borgarar hafa nú orðið fyrir slíkum skerðingum vegna ákvæða 12. og 29. gr. laga um almannatrygginga um greiðslu örorkulífeyris. Þegar einstaklingar fara yfir á ellilífeyri við 67 ára aldur fellur aldurstengda örorkuuppbótin niður. Frá árs​byrjun 2004 hafa 15.423 einstaklingar fengið aldurstengda örorkuuppbót. Af þeim höfðu 712 einstaklingar náð 67 ára aldrinum (og eldri) frá ársbyrjun 2004 til 1. sept. 2005. Hinsvegar eru 39 af þessum 712 látnir (1.sept.05) og eru því 673 einstaklingar sem áður fengu aldurstengda örorkuuppbót 67 ára eða eldri í dag (sept.05). (Upplýsingar frá fjárlaga- og hagdeild Tryggingastofnunar ríkisins)
Auk þess má nefna fjölda samráðsfunda með fulltrúum aðildarfélaga, fyrirtækja, ýmissa félaga og samtaka, stjórnvalda o.fl. 
Kvennahreyfing Öryrkjabandalags Íslands
Á árinu 2004 hófst undirbúningur að stofnun Kvennahreyfingar Öryrkjabandalags Íslands. Forsaga þess var sú að Kvenfélagasamband Íslands var með sérstakt átak til að ná til fatlaðra eða einangraðra kvenna víðsvegar um landið með verkefninu “Konan, kvenfélög, sveitarfélög”. Verkefnið gekk út á atvinnu- og félagslega stöðu kvenna, þar á meðal þeirra fjölmörgu kvenna sem eru öryrkjar. Samhliða þessu verkefni KÍ bauð Öryrkjabandalagið fötluðum konum að koma saman og ræða sín málefni sérstaklega með það að markmiði að skoða stöðu fatlaðra kvenna í íslensku samfélagi og stofna sérstaka kvennahreyfingu.

Þann 8. mars sl. á alþjóðlegum baráttudegi kvenna, var stofnfundur Kvenna​hreyfingar Öryrkjabandalagsins haldinn í fundarsal bandalagsins á 9. hæð í Hátúni 10, fyrir fullu húsi. Á stofnfundinum var svofelld stefnuskrá samþykkt samhljóða:
Stefnuskrá Kvennahreyfingar Öryrkjabandalags Íslands

Kvennahreyfing Öryrkjabandalags Íslands er umræðuvettvangur og baráttutæki fatlaðra og langveikra kvenna með það markmið að skapa eitt samfélag fyrir alla, þar sem jafnrétti ræður á öllum sviðum - samfélag þar sem fatlaðar og langveikar konur hafa tækifæri til þess að þroskast og nýta hæfileika sína.

Hreyfingin er frjáls og óháður vettvangur sem hefur það að markmiði að efla gagnrýna umræðu um málefni fatlaðra og langveikra kvenna á öllum sviðum þjóðlífsins.
Hlutverk, markmið og tilgangur Kvennahreyfingar Öryrkjabandalags Íslands er:
· að nýta styrkleika og reynsluheim fatlaðra og langveikra kvenna til stuðnings öllum konum og til að eyða fordómum.

· að stuðla að auknum atvinnutækifærum fatlaðra og langveikra kvenna. Vera aflvaki nýrra leiða sem geta orðið fötluðum og langveikum konum til hagsbóta.

· að vera vettvangur fyrir fatlaðar og langveikar konur til að koma sjónar​miðum sínum á framfæri og skapa aðstæður til tjáningar og til skoðana​skipta meðal fatlaðra og langveikra kvenna.

· að stuðla að víðtækri og sýnilegri samstöðu meðal fatlaðra og langveikra kvenna til að bæta fjárhag sinn, menntun og lífsgæði.

· að efla samvinnu meðal fatlaðra og langveikra kvenna inn á við.

· að fylgjast með rannsóknum, íslenskum sem erlendum og vera tengiliður milli rannsakenda og Öryrkjabandalagsins.

Skipulögð forysta hópsins verði í höndum 7 kvenna. Þar af verði tvær tilnefndar sem sérstakar talskonur Kvennahreyfingarinnar og einn fulltrúi sem hafi seturétt á aðalfundi og aðalstjórnarfundum ÖBÍ. Sá fulltrúi hafi málfrelsi og tillögurétt en ekki atkvæðisrétt. Forysta hópsins leggur fram tillögu á fundi Kvennahreyfingarinnar um talskonur og fulltrúa fyrir hönd hópsins í mars ár hvert. Forystan er skipuð af framkvæmdastjórn Öryrkjabandalagsins samkvæmt tillögum frá Kvennahreyfing​unni. 

Kvennahreyfingin skal leggja fram fjárhagsáætlun fyrir 1. febrúar ár hvert.

Fjárhagsáætlun Kvennahreyfingar skal taka mið af kostnaði við fundi, ráðstefnur, rannsóknir, fyrirlestra og ferðir sem nauðsynlegar verða á starfsárinu.

Samþykkt samhljóða á stofnfundi 8 mars 2005
Samkvæmt stefnuskránni voru 7 konur valdar til skipulagðrar forystu fyrsta árið á stofnfundinum. Bréf var sent framkvæmdastjórn þessa efnis, sem samþykkti þessa fulltrúa Kvennahreyfingarinnar sem eru:.
Brynja Arthúrsdóttir, Guðbjörg Kristín Eiríksdóttir, Jóhanna Leópoldsdóttir, Kolbrún Dögg Kristjánsdóttir, Ólína Sveinsdóttir, Steinunn Þóra Árnadóttir, Þorbera Fjölnisdóttir
Úr fyrrgreindum hópi voru valdar tvær talskonur, þær Jóhanna Leópoldsdóttir og Ólína Sveinsdóttir.

Einn fulltrúi með seturétt á aðalfundi og aðalstjórnarfundum var tilnefndur, Guðbjörg Kristín Eiríksdóttir.

Forysta kvennahreyfingarinnar hefur hist að meðaltali tvisvar til þrisvar í hverjum mánuði. Frá stofnfundi hafa verið skipulagðir “stórir” laugardagsfundir sem haldnir eru síðasta laugardag í hverjum mánuði milli kl. 11:00 og 13:00. Frí var þó tekið yfir sumarið þ.e. mánuðina júní, júlí og ágúst. Á fundina í vor voru fengnir góðir fyrirlesarar og margt rætt sem varðar fatlaðar konur. Fyrirlesarar á laugardags​fundum voru: 

Sigríður Lillý Baldursdóttir, sem hélt fyrirlesturinn “Af hverju konurnar - sérstaða kvenna - meðal öryrkja”, 

Brynhildur Flóvenz, lögfræðingur Mannréttindaskrifstofu Íslands, hélt erindi um Réttindi fatlaðra, - mismunur á milli réttarreglna og raunveruleikans.

Dr. Rannveig Traustadóttir og Hanna Björg Sigurjónsdóttir kynntu fötlunarfræði sem grein og sögðu frá uppbyggingu námsins í Háskóla Íslands. Skýrt var frá rannsóknum sem gerðar hafa verið. 

Starfshópum hefur verið komið á fót og eru þeir að hefja störf um þessar mundir. Hóparnir munu fjalla um eftirtalin málefni:

1. Fordóma -Sjálfsstyrkingu.

2. Atvinnu-, mennta- og kjaramál. 

3. Rannsóknir – upplýsingar (innlendar og erlendar). 

Síðar verður athugað með fleiri hópa og jafnvel að skipta efni fyrrgreindra hópa á fleiri. 

Umræða um ofbeldi og afneitun þess er í gangi meðal hópa fatlaðra kvenna. Rannsóknir erlendis frá benda flestar til þess að engar konur séu í meiri áhættu en þær sem fylla þennan hóp.

Þorbera Fjölnisdóttir og Guðbjörg Kristín Eiríksdóttir fóru á námsstefnu sem haldin var í byrjun ágústmánaðar á Skáni í Svíþjóð. Efni námsstefnunnar var Konur og ofbeldi og tóku 25 konur þátt, sem voru ýmist starfsmenn kvenna​athvarfa eða fatlaðar. Allar konurnar voru sænskar nema þær tvær. 

Þar var fjallað um ofbeldi gagnvart konum almennt, því að grunnhugsunin er að fatlaðar konur verði fyrir ofbeldi vegna þess að þær eru konur en ekki vegna þess að þær eru fatlaðar. Ofbeldi gagnvart konum er mjög algengt, bæði andlegt og líkamlegt.

Fatlaðar konur verða oft fyrir ofbeldi þannig að ráðist er að veikleika þeirra. Þeim er t.d. neitað um lyf, hjálpartæki færð utan seilingar, húsgögn færð til ef konan er blind og þroskaheftar konur verða fyrir kynferðislegu ofbeldi.

Fjallað er um ímynd kvenna eins og hún birtist í auglýsingum og klám, en til eru sérstök klámblöð með myndum af fötluðum konum.

Fjallað var um ferlið sem á sér stað frá því að karl og kona taka upp samband og þar til konan er stödd í hjónabandi einhverjum árum síðar með þessum sama manni og hann beitir hana ofbeldi. Svar fékkst við spurningunni hvers vegna hún fer ekki og hvernig hann brýtur hana smám saman niður andlega og einangrar hana. Kennd var sjálfsvörn, hvaða aðferðir er hægt að nota til að gera árásar​manninn óvígan.

Jóhanna G. Leópoldsdóttir kynnti kvennahreyfinguna á fundi hjá Kvenfélaga​sambandi Borgfirskra kvenna og Kvenfélagasambandi Snæfells- og Hnappa​dalssýslu, á fundi að Lýsuhóli á Snæfellsnesi í apríl.

Vetrarstarfið er nú komið í gang og fyrsti laugardagsfundurinn var haldinn 24 september. Þar hélt Arndís Guðmundsdóttir erindi sitt “Um orðræður og völd: tvær konur og kvennabarátta í kringum aldamótin 1900”.
Starfsemi nefnda
Á fundi aðalstjórnar 9. desember síðastliðinn urðu nokkrar umræður um nefnda​starf innan Öryrkjabandalagsins. Kom þar fram almennur vilji til þess að efla nefndastarfið. Framkvæmdastjórn ákvað að hefjast handa við skipulagningu nefnda bandalagsins og skipaði á árinu í fjórar nefndir: laganefnd, kjaramála​nefnd, ferlinefnd og stjórn Kvennahreyfingar Öryrkjabandalags Íslands (sjá kaflann um kvennahreyfinguna).
Ferlinefnd
Á fundi framkvæmdastjórnar 25. janúar síðastliðinn voru eftirtaldir skipaðir í ferlinefnd samkvæmt tilnefningu aðildarfélaga: Haukur Vilhjálmsson, Félagi heyrnarlausra, Jón Heiðar Jónsson, Sjálfsbjörg lsf. og Lilja Sveinsdóttir, Blindrafélaginu. Guðmundur Magnússon var skipaður formaður nefndarinnar án tilnefningar. Starfsmaður nefndarinnar er Guðríður Ólafsdóttir, félagsmálafulltrúi.
Nefndin hefur haldið 5 fundi. Hefur hún m.a. einbeitt sér að aðgengi að ferða​mannastöðum og kallaði hún á fund sinn fulltrúa fyrirtækja, samtaka og stofnana sem sinna þessum málum. Þá var skýrsla Þóreyjar Eddu Bjarnadóttur um aðgengi að 9 náttúruverndarstöðum kynnt.

Nefndin fór yfir aðgengi að Sjóminjasafni Íslands og fylgdi eftir framkvæmdum við Þjóðminjasafnið. Þá sótti formaður nefndarinnar norræna ráðstefnu um aðgengi að menningarminjum í Stokkhólmi 3. – 4. okt. Ásamt undirbúningsfundum.

Nefndin fjallaði um verklagsreglur Hússjóðs Öryrkjabandalagsins og gerði eftirfarandi athugasemdir:

Að Hússjóður vinni markvisst að því að gera allt húsnæði sem sjóðurinn leigir út aðgengilegt öllum.

Öryrkjabandalag Íslands verður sem regnhlífarsamtök öryrkja að ganga á undan með góðu fordæmi. Bandalagið getur ekki verið þekkt fyrir að kaupa eða byggja húsnæði sem ekki er hægt að gera aðgengilegt öllum, án undantekninga!

Bandalagið gerir þá kröfu til löggjafans að allt húsnæði ætlað almenningi sé aðgengilegt öllum. Húsnæði í eigu ríkis eða sveitarfélaga verður að vera aðgengilegt öllum og þess sama verður að krefjast hjá einstaklingum, sam​tökum og félögum sem eru með húsnæði í útleigu. Þá má benda á að full​trúar Öryrkjabandalags Íslands í nefnd félagsmálaráðuneytisins um aðgengi að þjóðfélaginu, hafa sett fram hugmyndir um ítrustu kröfur um aðgengi að öllum þáttum þjóðfélagsins. Þar er með talið allt húsnæði hvort sem um er að ræða almennt þjónustuhúsnæði í eigu einkaaðila og opin​berra aðila eða íbúðarhúsnæði. 
Þetta gerir m.a. kröfu um að ekki séu tröppur eða þrep án lyftubúnaðar, allar hurðir verða að vera a.m.k. 80 cm breiðar innan húss og útihurðir a.m.k. 90 cm breiðar. Salerni skulu vera rúmgóð og hægt að gera fullkom​lega aðgengileg öllum með litlum tilbúnaði, rúmgóð eldhús og jöfn og góð birta í allri íbúðinni. Þá þarf að vera hægt að koma upp öryggisbúnaði fyrir heyrnarlausa í íbúðum eins og fram kemur í tillögu fulltrúa Félags heyrnar​lausra hér að neðan.

“Varðandi leiguíbúð, er skylt að setja upp reykskynjara, við mælum með að það yrði skylt að sjá til þess ef leigja á heyrnarlausum íbúð, þá verður að setja upp reykskynjara með flassljósi í staðinn. Það verður að tryggja að reykskynjari komi að notum í neyðartilvikum. Heyrnarlaus maður vaknar ekki við venjulega reykskynjara og er öruggara að nota sérbúnað sem er með flassljósi. Einnig viljum við koma með tillögur um að heyrnarlaus einstaklingur fái blikkljósabúnað vegna dyrabjöllu í leiguíbúð”.

Vísað er til Grunnreglna Sameinuðu þjóðanna um jafna þátttöku fatlaðra, 5. reglu – aðgengi. 

“Aðildarríkjunum ber að viðurkenna almennt mikilvægi aðgengis fyrir jöfnun tækifæra á öllum sviðum samfélagsins. Fyrir einstaklinga sem eru fatlaðir á einn eða annan hátt ber aðildarríkjum að

(a) leggja fram aðgerðaáætlanir um gott aðgengi í umhverfi fatlaðra 

(b) gera ráðstafanir til þess að tryggja aðgang að upplýsingum og  sam​   skiptum”.

Jafnframt að leggja áherslu á „aðgengi fyrir alla, alls staðar“.

Ferlinefnd Öryrkjabandalagsins leggur ríka áherslu á að 1. málslið í 2. málsgrein um samninga við hönnuði og arkitekta á bls. 13 verði breytt. Þar komi inn ákveðnara orðalag og verði á þann veg: Stjórn Hússjóðs skal leyta umsagnar Ferlinefndar Öryrkjabandalags Íslands um teikningar og hönnun bygginga. 

Ferlinefnd hefur á undanförnum árum unnið að gerð gátlista vegna aðgengis. Listinn hefur nú verið endurskoðaður og er hér birtur til fróðleiks.

Gátlistar
Athugið að gátlistinn er ekki tæmandi og nauðsynlegt er að fagmaður fylgi honum eftir.

Gátlisti – aðgengi heyrnarskertra/ heyrnarlausra

Fyrir einstaklinga sem eru heyrnarskertir er góð hljóðeinangrun afar mikilvæg. Svæði þar sem bergmál er mikið, niður í t.d. viftum, surg þegar stólar eru dregnir til eða gengið í tröppum eru heyrnarskertum mjög erfið. Heyrnartækið nemur öll hljóð. 
Öll aukahljóð valda truflun og rýra möguleika þess heyrnarskerta til að heyra þegar talað er. Auk þess hafa þessi aukahljóð áhrif á líðan einstaklinganna sem oft þreytast og þola illa við í húsnæði þar sem hljóðeinangrun er léleg.

Heyrnarskertir þurfa að sjá framan í þann sem talar til að skilja það sem verið er að segja. Of sterk birta t.d. frá sólarljósi, skuggar sem myndast eða of lítil birta kemur í veg fyrir að heyrnarskertir geti fylgst með og skilið þann sem er að tala.

Heyrnarlausir þurfa einnig góða lýsingu til að geta séð þann sem er að tala táknmál. Leiðsögumenn og túlkar þurfa því að vera þar sem góð lýsing er og upphækkun (ath. túlkur gæti verið hreyfihamlaður).

Til þess að heyrnarlausir og heyrnarskertir geti nýtt sér þær sýningar sem settar eru upp og haft gagn að leiðsögn þarf eftirfarandi að vera fyrir hendi:

1. Góð hljóðeinangrun með litlum sem engum auka umhverfishljóðum (ath. stiga, gólfefni, viftur, hátalarakerfi, bergmál o.s.frv.)

2. Tónmöskvar og fm-tæki í fyrirlestrarsölum, við sýnikennslu þar sem sýndar eru kvikmyndir/myndbönd og veitt leiðsögn. Hentugast er að hafa þennan búnað hreyfanlegan.

3. Leiðsögn, sýnikennsla, fyrirlestrar með táknmálstúlki
4. Ljóskastari sem beint er að túlkum og leiðsögumönnum í sölum þar sem lítil birta er.

5. Textun á myndböndum og kvikmyndum (íslenskum sem erlendum).

6. Mikilvægar upplýsingar séu alltaf myndrænar, t.d. um neyðarútganga, o.s.frv.

7. Hljóðritaðir leiðarvísar þannig að heyrnarskertir geti líka nýtt sér þá (möguleiki á hækkun hljóðstyrks líkt og í símum).

8. Upplýsingar um sérútbúnað, túlkun og leiðarvísa þurfa að vera sýnilegar um leið og komið er inn á safnið.

9. Starfsfólk sem hefur þekkingu á aðgengismálum og þeim hjálpartækjum sem safnið hefur upp á að bjóða.
10. Aðili sem hefur umsjón með hjálpartækjum og sér til þess að þeim sé haldið við.
Gátlisti – aðgengi blindra og sjónskertra

Litaval og skipulag

Skörp litaskil auðvelda sjónskertum aðgengi.
Skýrt skipulag gönguleiða er eitt af höfuðþáttum aðgengis. 

Ratleiðir
Leiðarmerking í gólfi eða gangstétt.
Skýrar gönguleiðir án hindrana t.d. reiðhjóla, skilta og þrepa.
Kennileiti á stórum opnum svæðum t.d. torgum og anddyrum.
Veggir og gólf

Ef veggir og gólf eru í sama lit þarf að aðgreina þau með gólflista í öðrum lit.
Gólf og veggir með miklum gljáa geta valdið speglun.
Skrautrendur á gólfum geta virkað sem hindranir.
Mynstruð gólfefni geta virkað á hreyfingu.
Tröppur

Merkingar þurfa að vera á tröppunefjum u.þ.b. 5 sm rönd ofan á nefinu og önnur eins framan á því.

Þrep þurfa að vera regluleg, jafn há og í beinni línu.
Handrið þurfa að vera með öllum tröppum og athuga þarf að þau séu skv. staðli, að hægt sé að grípa utan um þau, að þau séu í réttri hæð og nái upp og niður fyrir þrepin.

Hurðir – dyr

Dyrakarmur eða hurð þarf að vera í öðrum lita en veggurinn.
Hurðarhúnninn í öðrum lit en hurðin.
Merkingar þurfa að vera á glerhurðum og glerveggjum, nauðsynlegt er að merkingin skeri sig vel úr, sé t.d. ekki í sama lit og veggurinn bak við glerið. Merkingin þarf að vera í augnhæð fullorðins og augnhæð barns.

Merkingar

Merkingar þurfa að vera leiðandi og skýrar, bæði utan og innanhúss.
Letur þarf að vera skýrt og skörp litaskil milli leturs og grunns. (grátt letur á ljósum grunni er t.d. mun verra en hvítt á svörtum)

Háglansandi skilti eru erfið þegar glampar á þau.

Tákn eru fljótlesnari en texti.
Merkingar í lyftum þurfa að vera skýrar og rökréttar t.d. að hæðirnar séu í lóðréttri röð frá fyrstu neðst og upp úr.

Blindraletursmerkingar þurfa að vera auðfinnanlegar og þannig að auðvelt sé að ná til þeirra (t.d. ekki of hátt uppi)

Birta

Birta þarf að vera jöfn

Gluggar við enda á göngum eru mjög óæskilegir þar sem menn fá glýju í augun þegar þeir ganga eftir ganginum og sjá ekki ganginn.

Góð lýsing þarf að vera í anddyri

Nauðsynlegt er að hafa grindur/skerma á ljósum

Hljóð
Bergmál er mjög óæskilegt fyrir blinda og sjónskerta

Hljóðmerki geta hjálpað til við að finna innganga – hljóðmerki geta verið náttúruleg t.d. gosbrunnar.

Gátlisti - aðgengi hreyfihamlaðra
1. Flái á gangstéttum við gangbrautir yfir götu.

2. Aðkoma að húsum á að vera öllum aðgengileg hvort sem um er að ræða íbúðarhús eða opinberar byggingar. Skábraut má ekki vera brattari en 1 á móti 20.

3. Bifreiðastæði merkt með alþjóðamerki fatlaðra þarf að vera sem næst inngangi.

4. Aðgengi inn í byggingar á að vera þannig: Þröskuldur má ekki vera hærri en 2 cm. og breidd á dyraopi þarf að vera minnst 80 – 90 cm. Dyr þurfa að vera opnanlegar með hnappi eða sjálfvirkum búnaði.

5. Ef ekki er lyfta í húsi sem er meira en 1 hæð má setja stigalyftu.

6. Handrið við stiga þarf að vera sívalt þannig að gott grip sé til staðar. Það þarf jafnframt að ná niður fyrir 1. tröppu og upp fyrir síðustu.

7. Bekkir eða hvíldarsæti þurfa að vera fyrir hendi.

8. Tölvuborð og almenningssímar þurfa að vera á lóðréttum brautum svo að hægt sé að stilla hæð þeirra eftir þörfum.

9. Salernisskálar þurfa að vera 80 sm. á hæð og armstoðir við þau. Nægilegt rými þarf að vera beggja vegna fyrir hjólastól og/eða aðstoðarmanneskju.

10. Handlaugar og handþurrkur þurfa að vera í þeirri hæð sem miðast við mann í hjólastól.

11. Hvíldarherbergi.

Gátlisti – þroskaskerðing, dyslexia, ofnæmi o.fl.
1. Myndmál.

2. Talað mál, þ.e. munnleg skilaboð.

3. Auðlesið efni.

Vel sé hugsað um að ekki séu ofnæmisvaldandi efni í byggingum.
Gátlisti -aðgengi fyrir heilabilaða/alzheimersjúka
Nokkur atriði varðandi bætt aðgengi/umhverfisaðlögun fyrir fólk með heilabilunar​sjúkdóm.

1. Góð lýsing þannig að umhverfið sé “skýrt”

2. Glerhurðir eða glerveggir til að afmarka svæði eða sem handrið (t.d. eins og á efri hæð Kringlunnar og Smáralindar) geta gert fólk með heilabilun afar hrætt því það skynjar e.t.v ekki að þessir veggir séu til staðar. Það getur orðið hrætt um að detta sjálft eða sýnt viðbrögð ef það heldur að aðrir séu að detta milli hæða. Stórir gluggar sem ná niður í gólf geta einnig valdið misskilningi sem og speglar.
3. Einstaklingur með heilabilun getur skynjað flikrur í gólfteppi eða munstur í gólfdúk sem rusl út um allt gólf og vill þá gjarnan taka það upp. Einnig geta munstur í gólfdúkum, s.s. tíglar eða kassar, sem gjarnan eru skornir út í einlitan dúk, virkað eins og göt í gólfinu eða upphækkanir sem viðkomandi tekur stórt skref yfir eða forðast að stíga á. 

4. Hvers konar línur í sléttu gólfi/skil milli gólfefna geta haft sömu áhrif og nefnd eru hér að ofan. Dæmi er um að svart lyftugólf hafi haft þau áhrif að einstaklingur með heilabilun varð ofsahræddur þar sem hann hélt að hann myndi hrapa niður ef hann stigi inn í lyftuna. Þó er nauðsynlegt að afmarka stigaþrep með skýrum hætti. Gljábónað gólf getur virst mjög hált.

5. Allar merkingar þurfa að vera greinilegar og skýrar. Snyrtingar þurfa að vera sýnilegar og vel merktar, gjarnan á fleiri en einn hátt, þ.e. bæði með “KARLAR” og “KONUR” og með einföldu tákni.

6. Handföng til stuðnings við tröppur eru nauðsynleg, bæði úti og inni. Einnig við skábrautir. Gott eru að þau séu í öðrum lit en bakgrunnurinn, t.d. ekki hvítt á hvítum fleti. Einnig er gott að húnar séu aðgreindir með lit sem er annar en á hurð. 

7. Húsgögn þurfa að vera stöðug og með örmum og þægileg að standa upp úr. 

8. Forðast lausar mottur, nema þær séu með stömu undirlagi. Einnig geta þær virkað eins og göt í gólfi, sérstaklega ef þær eru svartar á ljósu gólfi. 

9. Stórir salir með miklu hljóð- og sjónáreiti geta valdið vanlíðan hjá einstaklingi með heilabilun. Við sérhönnun á íbúðarhúsnæði fyrir þennan hóp fólks þarf að hafa í huga að hafa einingar litlar og heimilislegar en gleyma ekki að það þarf að vera rými fyrir nauðsynleg hjálpartæki seinna meir.

Aðgengi fyrir alla að sýningarsölum
Tekið saman vegna vinnu við aðgengi og opnun Þjóðminjasafns Íslands.

1. Munir og textar séu aldrei svo hátt uppi að börn og hreyfihamlaðir geti ekki séð

2. Nægt rými fyrir hjólastóla sé á öllum svæðum sýningar

3. Textar og tölvuefni séu með þeim lit og bakgrunnslit sem hentar sjónskertum. Textar í tölvum séu einnig lesnir.

4. Lýsing sé hugsuð með tilliti til sjónskertra

5. Upplýsingar á skiltum séu myndrænar (Útgangar, salerni, leiðarmerkingar o.s.frv.)

6. Aðgengi fyrir sjónskerta að sýningum. (Sbr. bækling Önnu Hansson frá Nordiska Museet.)

7. Textar séu með blindraletri, jafnframt öðru letri og aðgengilegir til þreifinga.

8. Eftirgerðir munir sem má þreifa á séu á sýningunni eftir því sem við verður komið (t.d. nytjahlutir, kolur, snældur o.s.frv., útskornir munir, askar, prjónastokkar, krókarefskefli o.s.frv.).
9. Gera má lítil áþreifanleg módel af stórum sýningargripum (Valþjófstaða​hurð, Grundarstól o.s. frv.). Þetta gagnast ekki aðeins sjónskertum heldur yrði áreiðanlega mjög vinsælt af börnum og gerir sýninguna skemmtilegri og líflegri fyrir alla gesti. Þessum munum má etv. koma fyrir á sérstökum borðum í hverjum hluta sýningarinnar.

10. Gera má upphleyptar myndir af munum sem ekki er hægt að þreifa á með öðrum hætti, t.d. búningum, upphlut, peysufötum, skautbúningi.

11. Þeir munir sem ekki skemmast við að þreifað sé á þeim verði aðgengilegir til þess á sýningunni t.d. stóra bátavélin og fleiri tuttugustu aldar munir.

Laganefnd
Í samræmi við samþykkt síðasta aðalfundar skipaði framkvæmdastjórn laganefnd og skilaði hún fyrstu drögum að tillögum að breytingu á lögum bandalagsins fyrir fund aðalstjórnar 19. maí síðastliðinn. Í nefndinni voru Helgi Seljan, formaður, Gísli Helgason, Guðríður Ólafsdóttir og Steinunn Þóra Árnadóttir. Verða tillögur nefndarinnar teknar til afgreiðslu á aðalfundinum.
Kjaramálanefnd
Framkvæmdastjórn ákvað síðastliðinn vetur að skipa sérstaka kjaramálanefnd Öryrkja​bandalags Íslands. Var aðildarfélögunum ritað þar um og óskað eftir tilnefningum. Alls bárust 10 tilnefningar. Framkvæmdastjórn samþykkti 14. júní síðastliðinn eftirfarandi umgjörð um starf kjaramálanefndar og var hún send aðildarfélögunum til umsagnar. Engar athugasemdir bárust.

Kjaramálanefnd Öryrkjabandalags Íslands - Starfsumgjörð

Framkvæmdastjórn ÖBÍ skipar nefndina samkvæmt tilnefningu aðildarfélaga bandalagsins. 5 aðalmenn og 2 til vara.  Nefndin skal skipuð til tveggja ára. Varamenn skulu ætíð boðaðir á fundi nefndarinnar og hafa þar málfrelsi og tillögurétt. Framkvæmdastjórn tilnefnir formann nefndarinnar og varaformann.

Hlutverk
Hlutverk kjaramálanefndar er að fjalla um hvers kyns kjara- og réttindamál öryrkja, ein og sér eða í samráði við framkvæmdarstjórn ÖBÍ. Nefndin er ætlað að vinna út frá meginreglum Sameinuðu þjóðanna og skoða hvers konar sáttmála og lagaumhverfi, sem um málefni fatlaðra fjalla, hér og erlendis

Nefndin gerir tillögur til framkvæmdastjórnar en kemur ekki fram fyrir hönd Öryrkjabandalagsins nema framkvæmdastjórn ákveði annað.

Dæmi um verkefni:

· Taka til skoðunar lög og reglugerðir, er varða t.d. lífeyrisgreiðslur öryrkja.

· Nefndin skoði skattalegt umhverfi öryrkja og langveikra. Beri það saman við skattaumhverfi hér á landi og á hinum Norðurlöndunum.

· Fjalla um ferðaþjónustu fatlaðra og langveikra. 

· Fjalla um hlutdeild öryrkja og langveikra í greiðslu á lyfjum, hjálpartækjum og heilbrigðisþjónustu, t.d. hefur sjúkra- og iðjuþjálfun, ýmis göngudeildar​þjónusta og lyfjakostnaður hækkað mjög mikið á undanförnum fjórum árum hjá öryrkjum og langveikum sem nauðsyn er að bregðast við.

· Hafa skoðun á því hvaða lyf og hjálpartæki eigi að vera án endurgjalds eða verulega niðurgreidd. 

·  Nefndin stuðli að því að fatlað fólk eða langveikt fái þau hjálpartæki sem það þarf, hvort heldur til daglegs lífs eða til þess að geta stundað vinnu. Undir þennan lið heyra einnig styrkir til bílakaupa.

Tengill við framkvæmdarstjórn og starfsmaður

Starfsmaður kjaramálanefndarinnar og tengill við framkvæmdarstjórn er félags​málafulltrúi bandalagsins. Stefnt skal að sameiginlegum fundi nefndarinnar og framkvæmdarstjórnar tvisvar til þrisvar á ári.

Á fundi sínum 30. ágúst síðastliðinn skipaði framkvæmdastjórn eftirtalda einstaklinga í nefndina:
Ingimund Guðmundsson, formann (Geðhjálp), 

Svölu Björgvinsdóttur, varaformann (Gigtarfélagi Íslands), 

Örn Sigurðsson (Sjálfsbjörg), 

Maríu Th. Jónsdóttur (FAAS), 

Sigrúnu Gunnarsdóttur (Tourette samtökunum). 

Varamenn voru skipuð þau:
Málfríður Gunnarsdóttir (Heyrnarhjálp)

Eiríkur Ágúst Guðjónsson (MS félagi Íslands). 

Starfsmaður kjaramálanefndar verður Guðríður Ólafsdóttir, félagsmálafulltrúi Öryrkjabandalagsins og kallar hún nefndina saman.

SKÝRSLA LÖGFRÆÐIRÁÐGJAFAR ÖBÍ
Á milli aðalfunda 2004 og 2005 hafa verið bókuð 230 viðtöl hjá lögfræðiráðgjöf Öryrkjabandalags Íslands. Þá er ótalin sú ráðgjöf sem veitt hefur verið í gegnum síma. Lögfræðiráðgjöfin er opin fyrir hádegi á miðvikudögum í húsnæði Öryrkja​bandalagsins við Hátún 10a, í Reykjavík skjólstæðingum ÖBÍ að kostnaðarlausu.

Þess hefur gætt í auknum mæli að starfsmenn opinberra stofnana eru farnir að benda öryrkjum á að leita til lögfræðiráðgjafar Öryrkjabandalagsins þegar einhver álitaefni koma upp í samskiptum við stofnun. Þessar ábendingar eru góðra gjalda verðar og gefa til kynna að lögfræðiráðgjöfin hefur í störfum sínum gert vart við sig svo eftir hefur verið tekið. Það er hins vegar með öllu óásættanlegt þegar starfsfólk ríkisstofnana sem hafa lögbundnu þjónustuhlutverki að gegna við borgarana kemur sér undan sínum skyldum og vísar fólki á lögfræðiráðgjöfina án þess að fyrst hafi verið reynt að greiða úr málum þess sem beinlínis heyra undir viðkomandi stofnun.

Samkvæmt 4. mgr. 47. gr. laga 117/1993 um almannatryggingar skulu starfs​menn Tryggingastofnunar ríkisins og umboðsmenn hennar kynna sér til hlítar aðstæður umsækjenda og bótaþega og gera þeim grein fyrir ýtrasta rétti þeirra samkvæmt lögum þessum, reglugerðum settum á grundvelli laganna og starfsreglum stofnunarinnar. 
Á hverju ári leitar fólk, skjólstæðingar TR, til lögfræðiráðgjafar ÖBÍ til að afla upplýsinga um ýtrasta rétt sinn hjá TR. Í sumum tilvikum hefur það til fjölda ára, vegna þekkingarleysis um eigin réttarstöðu, farið á mis við sjálfsagðan bótarétt. 
Af því er dregin sú ályktun að misbrestur hafi orðið á því að benda fólki á bótarétt þess, ekki síst skv. ákvæðum laga um félagslega aðstoð nr. 118/1993, s.s. um heimilisuppbót og um bifreiðakostnað. Þar er að vísu um heimildarákvæði að ræða, en eigi að síður hvílir sú skylda á starfsmönnum TR og umboðsmönnum TR að gera skjólstæðingum stofnunarinnar grein fyrir þeim bótaheimildum, en ákvæði laga 117/1993 um leiðbeiningarskyldu starfsmanna TR gildir einnig þar um skv. 15. gr. laga 118/1993. Það er mikilvægt að starfsmenn TR eigi frumkvæði að því að upplýsa um rétt þeirra sem þangað leita, enda ætti stofnunin að hafa allar nauðsynlegar upplýsingar um skjólstæðinga sína til þess að geta sinnt þessari lögboðnu skyldu sinni.
Mikilvægt er að starfsmenn opinberra stofnana sem í starfi sínu er ætlað að leiðbeina og upplýsa um rétt fólks séu vel að sér almennt um réttindi þau sem standa til boða hjá viðkomandi stofnun. Á það þykir nokkuð skorta hjá þjónustu​verum stofnana sem hafa sífellt veigameira hlutverki að gegna í samskiptum við skjólstæðinga þeirra. Sú þjónusta má ekki þróast í þá átt að verða skyndiþjónusta bundin við stutt símtal hlaðið óþoli og spennu hjá þeim sem þjónustuna á að veita. Það er fátt dapurlegra en afdráttarlaust rangt svar við fyrirspurn, sem leiðir til þess að réttindamissir hlýst af fyrir þann sem treystir svarinu og getur ekki annað. Væri þá ekki nær að starfsmenn tækju sér lengri tíma til að fara yfir mál þar sem óvissa ríkir, bæru saman bækur sínar við þá sem betur til þekkja, með það að leiðarljósi að rétt niðurstaða fáist, í stað þess að svara án umhugsunar og þá e.t.v. í ógáti rangt til. Fæstir hafa svör við öllu á hraðbergi, því er það sjálfsagt og eðlilegt að gefa sér tíma til að yfirfara þau erindi sem berast til að tryggt verði að réttur þeirra sem þangað leita verði ekki fyrir borð borinn. Allt þarf sinn tíma, þessi þjónusta líka.

F.h. lögfræðiráðgjafar Öryrkjabandalags Íslands

Jóhannes Albert Sævarsson, hrl.

SKÝRSLA DJÁKNA
Djáknaþjónusta
Djáknaþjónusta er líknar- og fræðsluþjónusta. Hún felur í sér að liðsinna þeim sem á þurfa að halda og styðja þá sem eru einmana, sjúkir eða félagslega einangraðir. Markmið þjónustunnar er að rjúfa einangrun, vekja samhygð og samheldni og veita sálgæslu. Djáknaþjónustan á Hátúnssvæðinu er þjónusta við þá sem búa í Hátúni 10, 10a, 10b og 12. 
Aukið starfshlutfall djákna úr 20% í 50%

Samkomulag var gert um síðustu áramót á milli Laugarneskirkju, Öryrkjabanda​lags Íslands og Biskupsstofu um að hækka starfshlutfall djákna úr 20% í 50%. Staðan tilheyrir Laugarnessókn, en djákni sinnir fyrst og fremst Hátúnssvæðinu auk þess að þjóna og starfa í Laugarneskirkju.

Starfssvið og föst viðvera

Starfssvið djáknans er að veita sálgæslu með stuðningsviðtölum, sjá um samveru- og kyrrðarstundir, undirbúa og skipuleggja gospelkvöld, halda utan um opið hús, skipuleggja afþreyingu og fræðslu og taka þátt í helgihaldi. 
Föst viðvera djákna er alla þriðjudaga og fimmtudaga frá kl. 9 til 16. Hann hefur aðstöðu á skrifstofu bandalagsins í Hátúni 10a til að sinna einka- og símavið​tölum. Hluti viðverutíma djákna fer í heimsóknir til íbúa svæðisins sem búa við mikla einangrun. 
Opið hús

Opið hús er alla þriðjudaga milli kl. 11 til 15 í Félagsheimili Sjálfsbjargar á höfuð​borgarsvæðinu. Þar er boðið upp á næringu, fræðslu frá hinum ýmsu fagaðilum sem tengjast íbúum svæðisins og afþreyingu af ýmsum toga. Samstarfsaðilar eru Sjálfsbjörg á höfuðborgarsvæðinu og Bakarí Reynis í Kópavogi. Djákni er til staðar og sér um öll aðföng.

Samvera

Samvera er alla fimmtudaga kl. 15 í setustofunni á 1. hæð í Hátúni 10a með kyrrð, íhugun og spjalli. Þar eiga íbúar samveru með djákna og góð samskipta​tengsl myndast.

Gospelkvöld

Gospelkvöld eru haldin síðasta fimmtudagskvöld í hverjum mánuði frá september og fram í maí. Samstarfsaðilar eru Hússjóður ÖBÍ, sem lánar salinn á 9. hæð í Hátúni 10 og sér um að manneskja sé á staðnum sem ber ábyrgð á eldhúsinu. Laugarneskirkja greiðir fyrir veitingar og Þorvaldur Halldórsson, tónlistarmaður, kemur á vegum prófastsdæma Reykjavíkur. Margir sjálfboðaliðar koma að gospelkvöldunum og margir listamenn koma fram.

Guðsþjónustur

Guðþjónustur eru annan hvern sunnudag kl. 13:00 frá september fram í júní í Félagsheimili Sjálfsbjargar á höfuðborgarsvæðinu. Sóknarprestur og organisti Laugarneskirkju annast guðsþjónusturnar ásamt djákna Hátúnssvæðisins.

Reykjavík, 13. september 2005
Guðrún Kristín Þórsdóttir

SKÝRSLA HÚSSJÓÐS ÖBÍ
Stjórn Hússjóðs skipuðu:
Helgi Hjörvar, formaður,

Hafliði Hjartarson, varaformaður,

Jóhannes Ágústsson, ritari,

Emil Thóroddsen, meðstjórnandi
Sigurjón Þórsson, fulltrúi Félagsmálaráðuneytis.

Framkvæmdastjóri: Ester Adolfsdóttir.

Starfsemi Hússjóðs Öryrkjabandalagsins hefur verið með hefðbundnu sniði umliðið ár. Þó hafa miklar verðhækkanir á fasteignamarkaði dregið nokkuð úr fjárfestingum sjóðsins tímabundið, en fasteignaverð hefur nú náð hámarki eftir miklar verðhækkanir í kjölfar aukins framboðs lánsfjár og lægri vaxta.

Á árinu var unnið að stefnumörkun Hússjóðs undir handleiðslu Emils Thóroddsen. Er þess að vænta að ávextir þess starfs sjáist í framkvæmd á næsta starfsári, en þeir snúa að þjónustu og ímynd Hússjóðs jafnt útávið sem innávið. Þá stýrði Hafliði Hjartarson varaformaður stjórnar starfshópi um gæðakröfur og verklag við kaup, byggingu og viðhald fasteigna. Sú handbók sem útúr því starfi kom var síðan kynnt framkvæmdastjórn Öryrkjabandalagsins, ferlinefnd þess, Þroskahjálp og nokkrum aðildarfélögum Öryrkjabandalagsins sem einkum hafa látið sig aðgengismál varða.

Á biðlista eftir íbúðum hjá Hússjóði eru nú 205, eða umtalsvert færri en verið hefur um langt árabil. Úthlutað hefur verið frá síðasta aðalfundi 93 íbúðum eða fleiri en nokkru sinni fyrr. Þar af voru 50 úthlutanir í Hátúni, en 43 í öðru húsnæði og eru þá sambýli ekki meðtalin. Í forgangi eru 14 umsóknir, en flestar umsóknir eru að vanda frá einstaklingum. Af umsóknum sem ekki eru í forgangi eru 172 einhleypingar, 10 einhleypingar með börn, þrenn hjón með börn og 6 hjón barnlaus.

Margir þeirra sem búa í íbúðum Hússjóðs þurfa eðli máls samkvæmt umtalsverða þjónustu til að geta búið sjálfstætt. Þannig eru t.d. á annað hundrað íbúðir í Hátúni með heimaþjónustu, um þrjátíu manns með heimahjúkrun, svipaður fjöldi með þjónustu frá deild 28 á Landspítala háskólasjúkrahúsi og 7 með þjónustu frá Svæðisskrifstofu málefna fatlaðra í Reykjavík. Það er nauðsynlegt að samþætta þá margvíslegu þjónustu sem íbúar fá, enda fer ört vaxandi sá hópur sem þarf á þjónustu að halda.

Þrátt fyrir að biðlisti Hússjóðs eftir leiguhúsnæði hafi styst nokkuð er ekki þar með sagt að færri öryrkjar eigi í húsnæðiserfiðleikum. Biðlistar sveitarfélaga hafa lengst á sama tíma og reynslan er sú að hátt í helmingur þeirra er þangað sækir sé úr okkar röðum. Öryrkjum fer fjölgandi, sveitarfélög hafa dregið úr kaupum á leiguíbúðum, ríkisvaldið hefur að mestu hætt niðurgreiðslum og lokað verka​mannabústaðakerfinu og kaupleiguíbúðakerfinu. Því má gera ráð fyrir að fjöldi öryrkja sem þurfa úrræði í húsnæðismálum fari vaxandi fremur en hitt. Er ánægjulegt í þessu sambandi að á árinu lýsti félagsmálaráðherra því yfir að einum miljarði af söluandvirði Símans verði á næstu árum varið sérstaklega til húsnæðis í þágu geðfatlaðra.

Samstarf Hússjóðs við Félagsmálaráðuneytið um uppbyggingu sambýla til að eyða biðlistum hefur gengið afar vel, eins og hin fyrri ár. Nú leggja báðir aðilar hins vegar áherslu á svokölluð íbúðasambýli í stað hinna hefðbundnu sambýla. Er þá leitast við að kaupa nokkrar íbúðir og starfsmannaaðstöðu í einu fjölbýlishúsi þannig að aðstaða íbúanna sé sem líkust því sem gerist hjá öðru fólki, þ.e. sjálfstæð búseta í eigin íbúð. Í þeim tilgangi voru m.a. keyptar sex íbúðir auk starfsmannaaðstöðu í fjölbýli í Skipholti í Reykjavík og þriggja íbúða raðhús í Árborg.

Stjórn Hússjóðs hefur unnið að því jafnt og þétt að auka leigutekjur. Má það m.a. rekja til þess að opinber fyrirgreiðsla við leiguhúsnæði er ekki lengur í formi vaxta​niðurgreiðslu til Hússjóðs, heldur húsaleigubóta til leigjendanna sjálfra sem þá þurfa að greiða hærri leigu. Hefur talsvert miðað í þessa átt, en markmið stjórnar er sem fyrr að leigutekjur standi undir rekstri og eðlilegri endurnýjun. Miðað við það og svipaðar tekjur af Íslenskri getspá og verið hefur, má áætla að fjár​festingargeta Hússsjóðs verði um 400 milljónir króna árlega, eða ný úrræði fyrir liðlega 20 einstaklinga.

Stjórnin þakkar starfsfólki og samstarfsaðilum gott samstarf á liðnu starfsári.

Helgi Hjörvar

SKÝRSLA VINNUSTAÐA ÖBÍ VEGNA STARFSEMINNAR 2004-2005 
Í stjórn Vinnustaða ÖBÍ eru: 
Jón Þór Jóhannsson, formaður
Magnús Pálsson, ritari

Elísabet Á. Möller, meðstjórnandi
Framkvæmdastjóri: Þorsteinn Jóhannsson

Á árinu 2004 voru haldnir 3 stjórnarfundir auk jólafundar með forstöðumönnum vinnustaðanna.

Ársreikningur 2004
· Rekstrartekjur Vinnustaðanna á árinu 2004 voru kr. 70,1 milljón, eða kr.    12 milljónum meiri en 2003.
· Rekstrargjöld voru kr. 79,3 milljónir, sem er aukning um 9,9 milljónir frá árinu 2003. Að teknu tilliti til framlags til starfseminnar, kr. 13 milljónum úr ríkissjóði og styrk frá Starfsmenntasjóði kr. 1 milljón, var niðurstaða rekstrarreiknings 4,8 milljónir í hagnað. 
· Afskriftir námu kr. 1,3 milljónum. Engin framlög komu frá ÖBÍ á árinu 2004. 

· Eignir í formi fastafjármuna, viðskiptakrafna og vörubirgða voru í lok árs 2004 kr. 29 milljónir og jukust um 5,3 millj. frá árinu 2003.

· Skuldir voru á sama tíma kr. 8,2 millj. og hækkuðu um 500 þúsund frá fyrra ári.
· Eigið fé í lok árs 2003 var jákvætt um kr. 20,8 milljónir.

Þjónustusamningur, sem gerður var við Félagsmálaráðuneytið á árinu 1998 gildir til loka árs 2006. Samningurinn tekur til 18 stöðugilda fatlaðra.

Húsnæði, endurnýjun véla og tækja
Þrengst hefur um starfsemi Örtækni í Hátúninu vegna aukinnar starfsemi á liðnum árum. Breytingar voru gerðar á húsnæði Örtækni á árinu. Kostnaður við þær breytingar, ásamt endurnýjun saumavéla á Saumastofu, samtals kr. 1,7 milljónir, var fjármagnaður af eiginfé vinnustaðanna.

Starfsemin á árinu 2004
Örtækni hóf á árinu 2004 samstarf við Visays í Madison USA (áður Taugagreinig) um framleiðslu og sölu á köplum í framleiðsluvörur fyrirtækisins, sem eru heila​síritar. Störfum fyrir fatlaða starfsmenn fjölgaði um 2 stöðugildi vegna þessa verk​efnis. Önnur starfsemi Örtækni gekk mjög vel á árinu 2004. Mikil aukning var í sölu og þjónustu á tölvubúnaði fyrir blinda ásamt gerð kennslugagna og nám​skeiða. 
Mikið var að gera hjá Saumastofunni í hefðbundnum saumaverkefnum í léttum vinnufatnaði fyrir traustan hóp viðskiptavina. Þessi starfsemi er í mikilli samkeppni við ódýra innflutta vefnaðarvöru. Hátt gengi íslensku krónunnar samhliða hækkunum á launakostnaði og öðrum rekstrarkostnaði rýrir mjög samkeppnis​stöðu saumastofunnar gagnvart innfluttri vöru. Reynt hefur verið að vinna gegn þessum aðstæðum með betri þjónustu og gæðum framleiðslunnar.
Starfsemi Ræstingadeildar er með hefðbundnu sniði í Hátúni 10 og hjá Slökkviliði höfuðborgarsvæðisins.

Horfur í rekstri á árinu 2005

Mikið hefur verið að gera í öllum 3 deildum það sem af er árinu 2005 og horfur í rekstrinum eru góðar. Rekstraráætlun ársins 2005 gerir ráð fyrir nokkrum hagnaði af starfseminni.
Starfsmannamál
Á árunum 2004-2005 hafa verið starfandi að jafnaði samtals 44 starfsmenn, 36 fatlaðir í 18 stöðugildum og 8 ófatlaðir í 7,5 stöðugildum. 
Til fróðleiks
Á árinu 2004 greiddu Vinnustaðir ÖBÍ til hins opinber kr. 23,9 millj. í formi virðis​aukaskatts, staðgreiðslu og tryggingagjalds. Á árinu fengu vinnustaðirnir kr. 13 millj. í framlag úr ríkissjóði. 

Það sem við köllum arð hins opinbera af starfsemi Vinnustaða ÖBÍ á árinu 2004 var kr. 10,9 milljónir.
Í þessum tölum er ekki tekið tillit til skerðingar á tekjutryggingu og öðrum tekjutengdum liðum örorkubóta fatlaðra starfsmanna.

Reykjavík 12. september 2005.

Jón Þór Jóhannsson

Þorsteinn Jóhannsson

SKÝRSLA HRINGSJÁR – STARFSÞJÁLFUNAR FATLAÐRA FYRIR AÐALFUND ÖBÍ 2005
Í stjórn Hringsjár eru:
Ólafur H. Sigurjónsson, formaður 

Sveinn Rúnar Hauksson

Þóra Þórarinsdóttir

Forstöðumaður Hringsjár er: Guðrún Hannesdóttir
Starfsmenn
Í Hringsjá starfa 13 starfsmenn. Auk forstöðumanns, sem einnig sinnir kennslu, eru 8 kennarar, flestir í hlutastörfum nokkra tíma á viku, náms- og starfsráðgjafi í fullu starfi, sálfræðingur í hlutastarfi, ritari og ræstitæknir.
Þjónusta

Starfsemi Hringsjár skiptist í aðalatriðum í tvo þætti, fullt nám í starfsþjálfun og námskeið. Þess utan er ráðgjafarþjónusta.
Starfsþjálfun

Hver nemandi fær 4 - 6 kennslutíma á dag. Kennt er frá 8:45 til 15:00 fimm daga vikunnar á venjulegum starfstíma skóla. Haustönn stendur frá lokum ágústs til loka desember og vorönn frá byrjun janúar til loka maí.

Reglulegt nám í starfsþjálfun er þrjár annir.

Kennd er íslenska, enska, stærðfræði, bókfærsla, heimilisfjármál, myndlist, tjáning, samfélagsfræði, tölvufræði, námstækni, unnið að sjálfstyrkingu, gerð atvinnuumsókna og veitt ráðgjöf.

Útskrift og inntaka er tvisvar á ári. Þjónustusamningar, sem nú eru í gildi, hljóða uppá 30 einstaklinga fyrir Félagsmálaráðuneytið og 14 fyrir Tryggingastofnun ríkisins.

Nemendur í fullri dagskrá Hringsjár hverju sinni eru því a.m.k. 44. 

Á síðastliðnu starfsári, veturinn 2004 -2005, luku 23 nemendur þriðju önn með útskrift.

Frá upphafi hafa nú 390 nemendur lokið a.m.k. einni önn. 

284 nemendur í alls 27 hópum hafa lokið öllum þremur önnum. 

Nemendur fjöldi, aldur og kyn þeirra sem lokið hafa a.m.k. einni önn

frá janúar 1988 til loka maí 2005


[image: image1.emf]Fjöldi, aldur og kyn nemenda sem lokið hafa a.m.k. einni önn frá janúar 1988 til maí 2005

Síðastliðið ár hafa umsóknir verið mjög margar, sem endranær, og töluvert fleiri en hægt hefur verið að sinna. Þetta þýðir að stöðugt er biðlisti, en á meðan beðið er eftir að komast inn í fullt nám býðst umsækjendum að koma á tölvunámskeið. Við viljum gjarnan að allir sem hyggjast koma í fullt nám sæki fyrst námskeið sem undirbúning, aðlögun og prófstein. Bið eftir fullu námi getur verið frá hálfu upp í eitt ár. 

Námskeið
Haldin eru námskeið fyrir aðra en reglubundna nemendur. Kennsla á nám​skeiðum fer fram eftir hádegi svo og utan hefðbundins starfstíma skóla í júní og ágúst.

Árið 2004 voru 11 hópar á námskeiði í tölvunotkun. Að auki voru 2 námskeiðs​hópar í bókhaldi. Árið 2004 sóttu alls 130 manns námskeið hjá Hringsjá

Þjónustusamningar er varða námskeið kveða á um 24 einstaklinga frá Trygginga​stofnun (30 frá áramótum 2005) en um 55 manns fyrir Félagsmálaráðuneytið. Við veitum því í raun meiri þjónustu en okkur strangt til tekið ber. Við höfum leitast við að ná jafnvægi framboðs og eftirspurnar og biðlistar hafa styst. 
Stiklu- og tengiþjónusta
Hér er fyrst og fremst um ráðgjafarþjónustu að ræða. Annars vegar er stuðningur og aðhald við að marka sér leið út á vinnumarkaðinn eða í frekara nám. Hins vegar er unnið að málum sem einstaklingurinn þarf að sinna til endurhæfingar og mikilvægt er til undirbúnings áður en reglubundið nám við Hringsjá hefst.
Annað starf

Ferðir og félagsstarf nemenda
Nýbreytni var söngæfing einu sinni í viku. Hópurinn æfði m.a. fyrir árshátíð á Tyllidögum og sló í gegn!

Tyllidagarnir voru á sínum stað, þrír dagar án hefðbundinnar kennslu á vorönn. Þá var m.a. iðkað hláturjóga og leikfimi, kynnt var starf Gigtarfélagsins, Þjóð​minjasafnið var heimsótt og fengin leiðsögn um Listasafn Íslands. Enduðu tyllidagarnir með árshátíð sem var fjölsótt og vel heppnuð.

Félagsvist og bingó hefur verið á dagskrá annað slagið ásamt annarri tilbreytingu frá daglegu námi.

Heilagengið
Eins og undanfarin ár hittist í Hringsjá hópur fólks eitt kvöld í viku, sem kallar sig “heilagengið”, sjálfshjálparhópur fólks sem á við heilavanda (áverka, áfall, æxli o.þ.h.) að etja, fyrrverandi og núverandi nemendur auk annarra með sama vanda sem slegist hafa í hópinn.
Námskeið
Samvinna var við Sjónstöð Íslands um tvö námskeið á síðasta starfsári. Að öðru þeirra stóð einnig Örtækni, vinnustofa ÖBÍ þar sem kennd var notkun sértæks tölvubúnaðar, hugbúnaðar er gerir sjónskertum og blindum betur kleift að nýta tölvutæknina. Á hinu námskeiðinu var sjáandi fólki kennt blindraletur. Námskeiðin sóttu þeir sem kenna og leiðbeina blindum og sjónskertum. Þátttakendur komu víðsvegar að af landinu. 
Hlutverk
Hringsjá er aðili að SVV (Samtökum um vinnu og verkþjálfun) og hefur tekið virkan þátt í því starfi sem þar fer fram. Síðastliðið vor stóðu samtökin að kynn​ingarátaki, opnuðu sameiginlega heimasíðu og opið hús var hjá flestum aðilum m.a. hjá okkur í Hringsjá. Átakið þótti takast vel og stuðlaði að góðri kynningu ekki aðeins á því starfi sem fram fer á hinum ýmsu aðilum heldur styrkti það einnig tengsl og samvinnu milli þeirra sem vinna að atvinnumálum og starfsendur​hæfingu fatlaðra. Samtökin fengu í vor nafnið Hlutverk og heimasíðan er www.hlutverk.is 
Kynning á starfinu
Starfsfólk Hringsjár hefur tekið þátt í ýmsum fundum og ráðstefnum innanlands og utan, enda mikilvægt að í Hringsjá sé fylgst með stefnu og straumum svo ekki verði stöðnun í starfi.

Hringsjá hefur að auki verið kynnt víða að venju bæði á fundum og í heimsóknum til ýmissa stofnana sem í samstarfi eru. Einnig höfum við tekið á móti fjölda gesta, bæði innlendra og erlendra, sem hafa viljað kynna sér starf okkar. Ánægjulegt er að finna að ekki er einungis sóst eftir upplýsingum, heldur einnig sótt í sjóð þeirrar reynslu sem í Hringsjá hefur skapast.

Að lokum
Átjánda starfsári Hringsjár, starfsþjálfunar fatlaðra, fer senn að ljúka. Þetta nýliðna starfsár, sem hin fyrri, hefur verið viðburðaríkt, annasamt og spennandi. Nemendur, sem og kennarar og annað starfsfólk, hafa sem ætíð fyrr verið einstaklega áhugasamir og gefandi í samstarfi. 
Öllum þessum aðilum vil ég þakka, svo og stjórn Hringsjár, samstarfsfólki á skrifstofu ÖBÍ, Hússjóðs og Vinnustaða fyrir gott og skemmtilegt samstarf.
Guðrún Hannesdóttir

SKÝRSLA FJÖLMENNTAR VETURINN 2004-2005
Stjórn Fjölmenntar er þannig skipuð:
Bjarni Kristjánsson, stjórnarformaður, tilnefndur af Landssamtökunum Þroskahjálp.
Vilborg Jóhannsdóttir, varaformaður, tilnefnd af Kennaraháskóla Íslands.
Þorsteinn Jóhannson, ritari, tilnefndur af Öryrkjabandalagi Íslands.
Jón Torfi Jónasson, meðstjórnandi, tilnefndur af Landssamtökunum Þroskahjálp.
Vilmundur Gíslason, meðstjórnandi, tilnefndur af Öryrkjabandalagi Íslands. 
Framkvæmdastjóri er: Atli Lýðsson
Formlegir stjórnarfundir voru 7 á árinu 2004 en auk þess voru fundir ýmissa vinnuhópa, nefnda og ráða sem stjórnarfólk á sæti í. 
Rannsóknir og þróunarverkefni
Of langt mál yrði að telja hér upp allar þær nýungar og þróunarstarf sem verið er að vinna hjá Fjölmennt. Hér verður því aðeins tæpt á því helsta.

Starfsstöð Fjölmenntar í Kópavogi var lögð niður á árinu. Þar hafði verið starfrækt kennsluúrræði fyrir alvarlega fatlað fólk til margra ára. Þessi starfsemi var færð inn í annað húsnæði Fjölmenntar. Þetta þykir hafa tekist mjög vel þó sárlega vanti viðunandi aðstöðu fyrir þá sem þurfa sérhæft rými og kennslutæki til að geta notið kennslunnar til fulls.

Í samstarfi við Svæðisskrifstofu um málefni fatlaðra á Reykjanesi, Styrktarfélag vangefinna og Svæðisskrifstofu um málefni fatlaðra í Reykjavík, var unnin umfangsmikil rannsókn að undirlagi Fjölmenntar um væntingar útskriftarnemenda um nám og atvinnu að loknum framhaldsskóla. Þær niðurstöður sem þar fengust eiga eftir að nýtast Fjölmennt í framtíðinni.

Þróunarverkefni er í gangi varðandi hvernig staðið skal að því að miðla þekkingu til aðstandenda og fagfólks um samskipti fólks með miklar skerðingar á sviði tjáskipta. Unnin hafa verið slík verkefni í samvinnu við svæðisskrifstofu Austurlands, Brekkubæ o.fl.. Þetta er spennandi nýjung í starfi Fjölmenntar sem vonandi verður vaxandi á næstu árum.

Fimm nemar úr þroskaþjálfaskor Kennaraháskólans unnu þróunarverkefni sín hjá Fjölmennt á síðasta ári. Verkefnin voru “tónlistarkennsla með stuðningi”, “undir​búningur og kennsla á jóganámskeiði” og “heimasíðugerð”. 
Kynningarfundir

Kynningarstarf hjá Fjölmennt er unnið á margvíslegan hátt. Auk heimasíðu, fréttabréfa, tónleika, leiksýninga ráðstefna o.fl. hafa verið haldnir nokkrir kynningar og upplýsingafundir, bæði um afmörkuð málefni og til almennrar kynningar. Fundir þar sem forráðamenn nemenda hafa verið boðaðir sérstaklega hafa verið haldnir, bæði vegna nýrra nemenda og þeirra sem reyndari eru. Opið hús hjá Fjölmennt var vel sótt og komu margir til að kynna sér starfsemina.  Einnig hafa verið haldnir fundir með forstöðumönnum sambýla o.fl. fagfólki. Fjölmennt hefur kynnt starfsemi sína mjög víða á þessu starfsári og er ánægjulegt hversu margir vilja vita meira um Fjölmennt.

Skemmtanir
Mikið er um skemmtanir á vegum Fjölmenntar. Tónleikar skipa þar stóran sess. Það voru haldnir nokkrir tónleikar á árinu. Þar má nefna tvenna tónleika fyrir fullu húsi í Salnum í Kópavogi og tónleika í Iðnú.

Leiklistin var einnig áberandi en þar ber leikhópinn Perluna hæst. Farið var á alþjóðlega leiklistarhátíð auk þess sem Perlan var með sýningar í Borgar​leikhúsinu. 
Vorhátíð Fjölmenntar var haldin með breyttu sniði á Hótel Nordica og heppnaðist hún mjög vel að mati flestra þeirra sem tóku þátt.

Samstarf
Fjölmennt á í samstarfi við fjölmargar stofnanir, fyrirtæki og einstaklinga. Hér verður aðeins talið upp það helsta. Símenntunarmiðstöðvar út um land, þar hefur Fjölmennt verið í samstarfi um að bjóða upp á námskeið fyrir fólk með sérþarfir. Þetta samstarf hefur gengið mjög vel.

Mímir símenntun, Námsflokkar Reykjavíkur, Hússtjórnarskólinn, Ökuskólinn í Mjódd og Skákfélagið Hrókurinn voru einnig í samstarfi við Fjölmennt varðandi námskeiðahald fyrir fatlað fólk og verður spennandi að þróa það áfram á næstu misserum.

Mennt eru heildarsamtök framhalds og símenntunarnáms á Íslandi. Fjölmennt gerðist aðili að þessum samtökum á síðasta ári og er þar virkur þátttakandi. Þetta er ákveðin viðurkenning á hlutverki Fjölmenntar til jafns við aðrar sambærilegar stofnanir á Íslandi.

Fjölmennt gerðist stofnaðili að samtökum sem nefnast Leikn og eru samtök þeirra sem sinna almenningsfræðslu á Íslandi. Miðað er við að aðeins stofnanir sem starfa eingöngu í þágu almannaheilla, þ.e.a.s. hafa ekki hagnaðarsjónarmið sem forsendu tilveru sinnar, geti verið í þessum samtökum. Fjölmennt var ein af fimm stofnunum sem gengust fyrir því að þessi samtök yrðu stofnuð. Þeim er ætlað að vera sameiginlegur málsvari fyrir þessa tegund menntarstofnana.

Fjölmennt og Hitt húsið hafa verið í samstarfi um rekstur tómstundatilboða. Boðið hefur verið upp á mjög fjölbreytta klúbbastarfsemi sem Hitt húsið hefur séð um með ráðgjöf og stuðningi frá Fjölmennt.

Umræðuhópar Átaks hafa verið hýstir hjá Fjölmennt og eru í umsjá hennar sam​kvæmt samningi við Þroskahjálp. Sameiginleg stjórn Fjölmenntar, Átaks og Þroskahjálpar heldur utan um verkefnið og stýrir því.

List án landamæra var samstarfsverkefni Fjölmenntar, Ásgarðs, Átaks, Þroska​hjálpar og Hins hússins. Haldin var listavika þar sem áhersla var lögð á að eyða landamærum milli fatlaðra og ófatlaðra listamanna. Vikan heppnaðist mjög vel. Það var meðal annars boðið upp á leiklistarhátíð í Borgarleikhúsinu, tónleika í Salnum, listasmiðju í Gerðubergi og kvikmyndasýningar.
Samstarfsverkefni Fjölmenntar og Geðhjálpar hefur verið mikið í umræðunni síðastliðið ár. Verkefnið hefur gengið vel og er óhætt að fullyrða að þátttaka og áhugi hefur verið framar öllum væntingum. Þetta sýnir að það var og er mikil þörf fyrir náms- og endurhæfingartilboð fyrir þennan hóp fatlaðra.
Það sem ekki hefur gengið jafn vel er að fá fjármagn til starfseminnar. Þrátt fyrir mikla vinnu aðstandenda verkefnisins hefur ekki tekist að tryggja því það fjármagn sem þarf. Þó eru nú viðræður í gangi milli Fjölmenntar og Mennta​málaráðuneytisins um hvort með einhverjum hætti sé hægt að tryggja þessu náms- og endurhæfingartilboði fjárhagslegan grundvöll til framtíðar. Menntamálaráðherra hefur lofað Fjölmennt ákveðnu fjármagni til reksturs verkefnisins til áramóta en að því loknu er alger óvissa um fjármögnun.

Á síðasta skólaári voru um 100 nemendur við nám hjá FG. Nú í haust er áætlað að um 100 nemendur hefji nám.

Starfsáætlun
Starfsáætlanir Fjölmenntar hafa tekið miklum breytingum síðustu ár. Þær eru myndrænar og með auðlesnum texta. Auk þess hefur efnið verið lesið inn á geisladisk. Öll þessi framsetning miðar að því að gefa sem flestum tækifæri til að kynna sér efni starfsáætlananna og geta sótt um tilboð þar sem áhuginn er mestur. Skólaárið 2005 – 2006 eru í boði vel á annað hundrað námstilboð hjá Fjölmennt og hafa þau aldrei verið fleiri.

Fréttabréf
Fréttabréf á vegum Fjölmenntar kemur út tvisvar á ári. Þar er farið yfir það helsta sem verið er að gera hjá Fjölmennt og helstu nýjungar kynntar. Auk þess er fjallað um það sem er efst á baugi hverju sinni.
Vefur Fjölmenntar
Veffang Fjölmenntar er www.fjolmennt.is þar er margþættur fróðleikur um starf​semina og það sem er í boði hjá Fjölmennt. Á vefnum er einnig hægt að nálgast öll umsóknareyðublöð og þess háttar.

Nemendur
Nemendur hjá Fjölmennt voru á síðasta starfsári um 750. Kenndar voru að meðaltali um 750 kennslustundir á viku. Óhætt er að fullyrða að aldrei hafa fleiri nemendur sótt nám hjá Fjölmennt. Því miður er þó aðeins hægt að koma til móts við hluta af óskum þeirra sem sækja um hjá Fjölmennt. Unnið er eftir þeim verk​lagsreglum að þeir sem minnsta möguleika hafi til að stunda símenntun annars​staðar gangi fyrir og jafnframt fái sem flestir eitthvert námstilboð hjá Fjölmennt. Miðað er við að allir umsækjendur komist á eitt til tvö námskeið á hverjum vetri.
Starfsfólk
Margt hefur verið gert í starfsmannamálum Fjölmenntar. Undirstaða starfsins er mannauðurinn og mikilvægt að hlú vel að þessari verðmætustu eign Fjölmenntar. Starfsmannavelta er mjög lítil og helst fólk vel í starfi.

Tilraunir hafa verið gerðar með handleiðslu fyrir starfsfólk en mikilvægt er að fólk í jafn krefjandi störfum og eru hjá Fjölmennt geti losað sig einhversstaðar við streitu og áhyggjur sem oft fylgja störfum sem þessum. Mikil áhersla hefur verið á fræðslu í starfsmannahópnum og hefur þar verið lögð sérstök áhersla á viðhorf og virðingu auk hefðbundinnar fræðslu um kennsluhætti o.þ.h. 
Á árinu var byrjað á verkefni um faglegt innra starf Fjölmenntar og var Hróbjartur Árnason lektor við KHÍ fengin til að stýra því. Starfsmannahandbók fyrir starfsfólk Fjölmenntar kom út í fyrstu útgáfu á árinu og er ætlunin að hún verði tæki til að samræma og skipuleggja betur starfsemi stofnunarinnar auk þess að skýra reglur og vinnulag starfsfólks.
Húsnæði
Húsnæðismál Fjölmenntar eru víðast hvar í ólestri. Á Selfossi eru þó undantekn​ing á en þar er húsakostur góður. Til betri vegar horfir þó bæði á Akureyri og í Reykjavík. Útlit er fyrir að haustið 2006 flytji starfsemin í Reykjavík í stærra og betra húsnæði og viðræður eru á Akureyri um hentugra húsnæði en það sem nú er.

Fjármögnun

Fjölmennt fær meginhluta tekna sinna frá Menntamálaráðuneytinu en samkvæmt þjónustusamningi ráðuneytisins og Fjölmenntar fær Fjölmennt ákveðna upphæð árlega til rekstrarins. Þjónustusamningurinn er til 5 ára og rennur út árið 2007. Auk fjárframlags Menntamálaráðuneytisins fær Fjölmennt tekjur af námskeiðs​gjöldum og styrkjum.
Bókhald og laun
Fjölmennt er í samstarfi við Styrktarfélag vangefinna um færslu bókhalds og útreikning launa. Það samstarf hefur gengið vel og þykir það gefa góða raun að aðskilja greiðslu reikninga og bókhalds með þeim hætti sem gert er og má í raun segja að ákveðin endurskoðun felist í því að greiðslur og færsla bókhalds sé ekki á sömu hendi. Endurskoðunarfyrirtækið sem endurskoðar reikninga Fjölmenntar er Deloitte & Touche. 
SKÝRSLA TÖLVUMIÐSTÖÐVAR FATLAÐRA

MAÍ 2004-MAÍ 2005
Stjórn Tölvumiðstöðvar fatlaðra:

Ágústa Eir Gunnarsdóttir, formaður, Blindrafélaginu 

Arnþór Helgason, varaformaður, Öryrkjabandalagi Íslands
Hallgrímur Eymundsson, ritari, Sjálfsbjörg, landssambandi fatlaðra

Sturla Þengilsson, gjaldkeri, Styrktarfélagi lamaðra og fatlaðra

Meðstjórnendur:

Indriði Björnsson, Þroskahjálp


Haukur Vilhjálmsson, Félagi heyrnarlausra.

Að Tölvumiðstöð fatlaðra standa sex aðildarfélög: Blindrafélagið, Félag heyrnar​lausra, Landssamtökin Þroskahjálp, Styrktarfélag lamaðra og fatlaðra, Sjálfsbjörg, landssamband fatlaðra og Öryrkjabandalag Íslands. 

Félagsmálaráðuneytið hefur gert þjónustusamning við Tölvumiðstöð fatlaðra, en fjárframlög til hennar hafa aðeins staðið undir einu stöðugildi sem óneitanlega setja henni þröngar skorður. 
Flutningur Tölvumiðstöðvar fatlaðra
Í september 2004 flutti Tölvumiðstöðin starfsemi sína í Sjónarhól,

Háaleitisbraut 13. Sjónarhóll er ráðgjafarmiðstöð fyrir foreldra barna með sérþarfir. Þar eru einnig til húsa ADHD samtökin, Landssamtökin Þroskahjálp, Styrktarfélag lamaðra og fatlaðra og Umhyggja, félag til stuðnings langveikum börnum. Hluti af húsnæði Sjónarhóls – ráðgjafarmiðstöðvar er leigður út til Tölvumiðstöðvar fatlaðra, Umsjónafélags einhverfra, Félags áhugafólks um Down’s heilkenni, CP félagsins, Fjölskyldumiðstöðvar og einnig er aðstaða fyrir tvo nemendur á framhaldsstigi úr félagsvísindadeild Háskóla Íslands, sem stunda rannsóknir sem varða þjónustuhóp Sjónarhóls. Samlegðaráhrif og gagnvirk samvinna aðila sem mynda Sjónarhól er nú þegar orðin töluverð bæði með tilliti til faglegrar þjónustu og hagkvæmni með samnýtingu á aðstöðu og sameiginlegri þjónustu. 

Starfsemin
Tölvumiðstöðin veitir ráðgjöf til einstaklinga og hópa varðandi tölvutengdan búnað sem nýtist fólki með mismunandi fatlanir. Námskeið og fræðslufundir eru haldin reglulega og hægt er að fylgjast með hvað er á döfinni á heimasíðunni www.tmf.is  
Á tímabilinu maí 2004 –maí 2005 sóttu 319 einstaklingar ráðgjöf, námskeið og fræðslu í smiðju Tölvumiðstöðvar fatlaðra. Þá hafði forstöðumaður samvinnu við 48 skóla og stofnanir. 
Þeir sem leita eftir ráðgjöf og fræðslu eru helst fagfólk og foreldrar en einnig fatlaðir á eigin vegum. Fagfólk sem leitar til Tölvumiðstöðvarinnar starfar í mismunandi kerfum eins og kennarar og þroskaþjálfar, í leik-, grunn- og framhaldsskólum, iðjuþjálfar sem starfa með börnum eða fullorðnum, starfsfólk sambýla og endurhæfingastofnana. Þannig tengist Tölvumiðstöðin nánast öllum þeim kerfum sem fatlaðir lifa og starfa í.
Forstöðumaður fékk á tímabilinu fjölmargar beiðnir frá KHÍ um kennslu nema í Tölvumiðstöð fatlaðra eða að koma sem stundakennari í fögum tengdum upplýsinga​tækni. 

Tekið var á móti og boðið upp á um fjögurra tíma kennslu í Tölvumiðstöð fatlaðra. Alls komu 75 nemar og fengu kennslu í miðstöðinni. Einnig hefur forstöðu​maður tekið nema í vettvangsnám úr framhaldsdeild KHÍ innan tölvu- og upp​lýsingatækni.

Nemar úr iðjuþjálfaskor Háskólans á Akureyri hafa komið í vettvangsheimsóknir í Tölvumiðstöð fatlaðra og fengið leiðsögn í verkefnum.
Samstarfsverkefni
Forstöðumaður Tölvumiðstöðvar fatlaðra ásamt Rannveigu G. Lund, sem starfar við Lestrarsetrið í Reykjavíkurakademíunni og á Greiningar-og ráðgjafarstöð ríkisins og Sylvíu Guðmundsdóttur, ritstjóra hjá Námsgagnastofnun, mynduðu vinnuhóp á síðastliðnu ári til að skoða og kanna hvaða hjálpargögn nýtist nemendum með alvarleg lestrar- og skriftarvandamál. Nokkrir fundir hafa verið haldnir þar sem farið er yfir nýjungar sem nýst geta hér á landi. Meðal annars var talgervillinn Snorri skoðaður og flýtiorðasöfn sem hægt er að aðlaga að íslensku.

Forstöðumaður tekur þátt í samvinnuverkefni innan Sjónarhóls varðandi Engilráð andarunga. Engilráð kom fyrst fram í sjónvarpsþætti landssöfnunarinnar „Fyrir sérstök börn til betra lífs“. Hún er boðberi umburðarlyndis og náungakær​leika og á heima í Sjónarhóli. Hún á erindi við öll börn. Hugmyndina að Engilráð á Eva Þengilsdóttir, viðskiptafræðingur og starfsmaður Styrktarfélags lamaðra og fatlaðra. Unnið er að ímyndarsköpun fyrir Engilráð því hún stefnir að því að verða sjónvarpsstjarna og mun m.a. koma fram í Stundinni okkar veturinn 2005 – 2006. 

Verkefni á vegum Tölvumiðstöðvar fatlaðra og Menntagáttar. Söfnun upplýsinga um vél-og hugbúnað fyrir fatlaða. Markmið verkefnisins er að kortleggja og gera aðgengilega á vef upplýsingar um margvíslegan vél- og hugbúnað sem eykur möguleika fatlaðra og fólks með sérþarfir til að nýta tölvu- og upplýsingatækni. Með því að gera þessar upplýsingar aðgengilegar á íslensku og kynna það sem er fyrir hendi aukast möguleikar fyrrgreinds hóps til að taka virkan þátt í námi, starfi og daglegu lífi. Umsjón með verkefninu hafa Björn Sigurðsson hjá Menntagátt og Sigrún Jóhannsdóttir forstöðumaður Tölvumiðstöðvar fatlaðra. Þátttakendur auk þeirra eru Sigurður Fjalar Jónsson, kennari við FB og Hrönn Birgisdóttir, iðjuþjálfi á Greiningar-og ráðgjafastöð ríkisins.
Norræn samvinna

Forstöðumaður fékk beiðni frá Hjálpartækjamiðstöð Tryggingastofnunar ríkisins um að vera fulltrúi Íslands í norrænum vinnuhóp um “Teknologibaserede muligheder for spil, leg og fritidsaktiviteter til børn og unge med nedsat funktionsevne”. Danmörk veitir verkefninu forstöðu og er með tvo fulltrúa, hin norðurlöndin hafa einn fulltrúa. Verkefnið er styrkt af NUH- Nordiskt utvecklingscenter för handikapphjälpmedel (Norræn þróunarmiðstöð hjálpartækja). Verkefninu lýkur í lok árs 2006.

Forstöðumaður er einnig þátttakandi í öðru norrænu verkefni sem einnig er styrkt af NUH. Það ber heitið NILS; ,,Nordisk informasjonsprosjekt om lese og skrivestøtte i arbeidslivet''. Auk forstöðumanns sem er íslenskur tengiliður verkefnisins taka Guðmunda Kristinsdóttir frá Fræðslumiðstöð atvinnulífsins og Guðmundur Johnsen frá félagi lesblindra þátt í verkefninu. Forstöðumaður situr í ritstjórn verkefnisins. Verkefninu lýkur í lok árs 2006.
Niðurlag
Tölvumiðstöð fatlaðra flutti starfsemi sína í Sjónarhól í september 2004. Þeir sem lengst hafa átt samstarf við Tölvumiðstöðina segja að þar með sé hún komin heim en Tölvumiðstöðin hóf starfsemi sína fyrir 20 árum í húsnæði Styrktarfélags lamaðra og fatlaðra að Háaleitisbraut 11-13. Tölvumiðstöðin á því 20 ára starfs​afmæli á þessu ári. Af því tilefni er áætlað að halda ráðstefnu og kynna starfsem​ina á haustdögum. 

Starfsemi Tölvumiðstöðvar fatlaðra stendur í sömu sporum og undafarin ár, það er að segja að aðeins er til fjármagn fyrir einu stöðugildi. Til að geta sinnt viða​miklu hlutverki sínu telur stjórn Tölvumiðstöðvar að fjölga þurfi starfsmönnum. Stefnt er að því að efla starfsemina um eitt stöðugildi. 

Tölvumiðstöðin þjónar öllum aldurshópum. Búnaður, kynning, námskeið og ráðgjöf þarf því að miðast við þarfir breiðs hóps. 

Sú hvatning sem felst í góðri aðsókn að þjónustu Tölvumiðstöðvar fatlaðra eflir þá trú að fjármagn finnist til að gera henni betur kleift að standa undir sívaxandi þjónustu.

Sigrún Jóhannsdóttir, forstöðumaður

Ávarp stjórnarformanns

Tímamót urðu í starfsemi Íslenskrar getspár 29. desember síðastliðinn þegar undirritaður var samningur um kaup á nýju sölukerfi fyrir fyrirtækið. Í fyrsta lagi var verið að festa kaup á nýju kerfi sem flytur fyrirtækið tæknilega séð inn í 21. öldina, en núverandi kerfi er orðið 11 ára gamalt. Í öðru lagi var verið að semja við nýtt fyrirtæki, Scientific Games, sem helsta samstarfsaðila á sviði tækni- og tölvumála í stað GTECH sem við höfum átt árangursríkt og gott samstarf við frá stofnun Getspár árið 1986.

Stjórn Íslenskrar getspár hóf undirbúningsvinnu vegna nýja sölukerfisins á síðari hluta árs 2003. Eftir langa og ítarlega skoðun þar sem markaðurinn var kannaður, fyrirtæki heimsótt og fengin hingað til lands, ásamt því að gerð var formleg verð​könnun, varð niðurstaðan sú að gengið var til samninga við Scientific Games og skrifað undir samstarfssamning til 7 ára. Auk mikilla tæknilegra framfara næst umtalsverður sparnaður með þessu kerfi en gert er ráð fyrir að það verði tilbúið til notkunar í júlí 2005. Með tilkomu nýja kerfisins opnast margir nýir og spennandi möguleikar fyrir Íslenska getspá. Vöruþróun verður mun einfaldari og fljótlegra að setja nýja leiki á markað. Samhliða breytingunni verður sölustöðum fjölgað og einnig verða settir upp sjálfsalar á fjölsótta staði. 
Stjórn Getspár hefur lagt mikla áherslu á að þessi mikla fjárfesting, sem hún vissulega er þrátt fyrir hagstæðan samning, komi ekki niður á greiðslum til eignaraðila. Í því skyni hefur verið lagt til hliðar í varasjóð á undanförnum árum til þess að standa straum af kostnaði vegna nýja kerfisins.

Rekstur Íslenskrar getspár gekk vel á síðasta ári. Heildarsala ársins nam 1.695 milljónum króna og fyrirtækið skilaði 548,7 milljónum króna í hagnað sem gerir 32,4% hlutfall af sölu. Árið 2004 er því eitt besta ár í sögu félagsins.

En þó að vel hafi gengið á síðasta ári og á undanförnum árum er nauðsynlegt að vera vel á verði. Víða í Evrópu er sótt hart að fyrirtækjum eins og Íslenskri getspá, sem afla fjár til góðra málefna. Þar eiga í hlut einkafyrirtæki sem vilja ná í þær miklu tekjur sem þessi fyrirtæki afla. Þetta er gert með vísun í reglur Evrópusam​bandsins um viðskiptafrelsi. Flest Evrópuríki vilja þó að einkaleyfi til reksturs happdrætta séu áfram veitt, oft til ríkisfyrirtækja. Enda mundi það líklega lenda á viðkomandi ríkissjóðum að bæta tekjumissinn sem hin góðu málefni yrðu af ef opnað yrði fyrir óhefta samkeppni á þessum markaði.

Undirritaður lætur nú af starfi stjórnarformanns eftir tveggja ára setu eins og sam​þykktir félagsins gera ráð fyrir. Þetta hefur verið skemmtilegt tímabil þar sem stórar ákvarðanir hafa verið teknar. Ég vil þakka samstjórnarmönnum mínum og framkvæmdastjóra félagsins fyrir ánægjulegt og gott samstarf. Starfsmönnum þakka ég góð og árangursrík störf og síðast en ekki síst eignaraðilum fyrir góða samvinnu og stuðning við Íslenska getspá.

Sigurbjörn Gunnarsson

Skýrsla stjórnar og framkvæmdastjóra

Fyrirtæki á íslenskum markaði hafa að undanförnu verið að styrkja stoðirnar með því að hlúa að innviðum sínum auk þess sem sótt hefur verið á nýja markaði í fjarlægum löndum. Íslensk getspá hefur einnig verið að styrkja innviðina en útrás er ekki fyrir hendi þar sem fyrirtækið selur vörur sínar einungis hér á landi. Fyrirtækjum sem selja happdrættisvörur á Internetinu hefur hins vegar fjölgað gífurlega og má segja að með tilkomu Internetsins hafi landslagið gjörbreyst í happdrættisheiminum sem hingað til hefur verið mjög lokaður og bundinn við landamæri. Um er að ræða einkafyrirtæki sem selja vörur sínar einungis á Inter​netinu og þar með um heim allan. Ljóst er að á næstu árum mun mikil gerjun eiga sér stað og fyrirtæki með einkaleyfi frá stjórnvöldum hvers lands munu eiga í vök að verjast við að halda uppi þeim arðgreiðslum sem verið hafa til eignaraðila sinna. Íslensk getspá mun fylgjast náið með þessari þróun og standa vörð um þær mikilvægu tekjur sem Getspáin skilar til eignaraðila sinna. 
Afkoma
Eins og fram kemur í reikningum félagsins var árið 2004 gott ár í sögu Íslenskrar getspár. Heildarsala á árinu var 1.695 milljónir króna og fyrirtækið skilaði 548,7 milljónum í hagnað. Hagnaður Getspár sem hlutfall af sölu var 32,4% sem er meira en áætlun ársins gerði ráð fyrir en hún hljóðaði upp á 30%. Íslensk getspá getur líka vel við unað hvað hagkvæmni í rekstri snertir enda hefur fyrirtækið skipað sér í flokk þeirra fyrirtækja á landinu sem skila mestum hagnaði sem hlutfalli af veltu. Þrátt fyrir aukna veltu á milli ára hefur tekist að halda kostnaði vegna kynningar á leikjunum niðri en til marks um það var varið 6,5% af veltu til auglýsinga- og kynningarmála á árinu 2004 á móti 7,2% á árinu 2003. Veltufjárhlutfall Íslenskrar getspár var 1,38 í árslok 2004 en 1,33 árið 2003. 

Leikirnir
Á undanförnum árum hefur Íslensk getspá lagt höfuðáherslu á að hlúa að þeim leikjum sem fyrirtækið er með leyfi til að reka. Það eru leikirnir Lottó, Víkingalottó og Jóker. Víkingalottóinu var breytt á árinu þegar svokölluð “Ofurtala” var kynnt til leiks. Samhliða Ofurtölunni var verð á hverri röð hækkað úr 35 krónum í 50 krónur. Ofurtalan hefur sannað sig svo um munar og taka mun fleiri þátt í Víkingalottóinu að jafnaði en áður en hún kom til sögunnar. Einnig var hlutfallið sem lagt er í hinn alíslenska bónusvinning hækkað og þar hafa sést mun stærri vinningar en áður, enda fór hann yfir 25 milljónir á árinu svo dæmi sé nefnt. Áfram verður haldið á þeirri braut að þróa Víkingalottóið í samvinnu við sam​starfsþjóðirnar fimm sem eru Noregur, Danmörk, Finnland, Svíþjóð og Eistland.

Jókernum var breytt í upphafi árs 2005 þegar vinningslíkum var breytt 1:50 í stað 1:99. Einnig var fyrsti vinningur hækkaður úr 1,5 milljónum króna í 2 milljónir króna. Umboðsmenn og lottóspilarar hafa tekið breytingunni vel og telja að leikurinn sé auðskildari og skemmtilegri nú en áður.

Markaðsmál

Á árinu var hleypt af stokkunum nýju auglýsingaefni sem sýnir til hvaða málefna peningarnir renna sem Getspáin skilar til eignaraðila sinna. Mikilvægt er að það komi ávallt skýrt fram fyrir hverja Getspáin er að afla fjár til þess að viðhalda velvilja fólks í garð fyrirtækisins. Yfir sumartímann var settur í gang Sumarleikur til þess að hvetja til þátttöku í lottóinu. Leikurinn tókst vel, salan yfir sumarið hélst jöfn og góð og farið var með stóran og myndarlegan hóp vinningshafa í Tívolí í lok sumars. 
Sala á internetinu
Mikill stígandi er í sölu lottóleikja á internetinu. Í hverjum mánuði bætast nýir viðskiptavinir í hóp þeirra sem kjósa að kaupa lottótölurnar sínar á netinu en skráðir notendur voru orðnir rúmlega 14 þúsund í lok árs 2004. Með því að bjóða leikina á netinu opnast ný leið til að koma þeim á framfæri. Einnig hefur reynst afar áhrifamikið að senda út áminningar í formi tölvupósts þegar pottarnir eru stórir. Víst er að netið höfðar til nýrra spilara á öllum aldri og einnig má segja að www.lotto.is  sé tilvalin þátttökuleið fyrir þá sem búa afskekkt og eru ekki í nágrenni við sölukassa. Vefurinn hefur verið í stöðugri þróun og er byggður á sterku og öflugu internetsölukerfi Getrauna sem einnig selja allar sínar vörur á sama stað.

Lottó í áskrift
Til marks um breyttar þjóðfélagsvenjur eru æ fleiri sem notfæra sér þann kost að kaupa lottó í fastri áskrift. Áskrifendur eru afar mikilvægir fyrir Íslenska getspá og hefur aukin þátttaka þeirra skapað fyrirtækinu mikla kjölfestu enda eru árstíða​bundnar sveiflur minni en áður. Áskriftarátak hefur staðið yfir nánast sleitulaust frá árinu 2001. Áskriftum hefur fjölgað jafnt og þétt og eru þær nú 16.700 talsins. Þjónusta við áskrifendur er stöðugt í þróun og nú er verið að vinna að því að þeir geti skoðað áskriftir sínar á netinu og fylgst þar með miðunum sínum.

Nýtt sölukerfi
Sölukerfi Íslenskrar getspár er komið til ára sinna og hefur tækninni fleygt fram á þeim tíma sem það hefur verið í notkun. Stjórn Íslenskrar getspár hóf undir-búningsvinnu árið 2003 vegna endurnýjunar á búnaðinum. Skipuð var tækni- og tölvunefnd með fulltrúum stjórnar, ásamt fulltrúa frá Íslenskum getraunum. Einnig kom Tölvu- og verkfræðiþjónustan að málinu ásamt starfsmönnum Getspár. Ekki var um formlegt verðútboð að ræða heldur aðeins verðkönnun meðal þeirra aðila sem bjóða tæknilausnir fyrir happdrættisfyrirtæki á borð við Íslenska getspá. Niðurstaðan eftir langa og ítarlega skoðun varð sú að gengið var til samninga við Scientific Games og skrifað undir samstarfssamning til sjö ára þann 29. desember 2004. Gert er ráð fyrir að kerfið verði tilbúið til notkunar í júlí 2005. Lagt hefur verið til hliðar í varasjóð til þess að standa straum af kostnaði vegna nýja kerfisins en stjórn fyrirtækisins hefur lagt mikla áherslu á að ekki þurfi að lækka útborgunarhlutfall til eignaraðila á meðan á slíkri fjárfestingu stendur. Með tilkomu nýja kerfisins opnast margir nýir og spennandi möguleikar fyrir Íslenska getspá. Vöruþróun verður mun einfaldari en áður og auðveldara verður að setja nýja leiki á markað. Samhliða breytingunni verður sölustöðum fjölgað og einnig verða settir upp sjálfsalar á fjölsótta staði. Með nýja kerfinu næst einnig fram ákveðið hag​ræði í rekstrinum þar sem kostnaður vegna samskipta mun lækka og einnig eru veltutengd gjöld talsvert lægri en verið hefur. Gtech sem verið hefur verið samstarfsaðili Íslenskrar getspár frá upphafi verður nú kvatt eftir að hafa séð fyrirtækinu fyrir sölukerfi frá því að það var stofnað. Gtech hefur reynst okkur mjög vel í alla staði og færum við starfsmönnum þakkir fyrir langt og farsælt samstarf.
Íslenskar getraunir
Samstarf Getspár og Getrauna gekk vel á árinu og náðist mikilvægur áfangi í framþróun félaganna þegar stjórn Getrauna tók þá ákvörðun að nýta nýtt og gríðarlega öflugt sölukerfi Getspár til fullnustu með því að senda allar sölur sem verða til á internetinu um sérstaka tengingu inn á grunnkerfi Getspár og vista gögnin þar. Á hinn bóginn sér internetsölukerfi Getrauna alfarið um alla internet​sölu beggja félaganna. Með þessari breytingu má segja að verið sé að nýta þær fjárfestingar sem gerðar hafa verið í sölukerfum félaganna til fullnustu.
Norrænt samstarf
Eins og fyrri ár hefur Getspá tekið virkan þátt í að móta og þróa Víkingalottó​leikinn. Íslensk getspá átti formannssæti í Víkingalottónefndinni og skilaði því af sér til Norsk Tipping í apríl í fyrra. Víst er að samstarf það sem Getspá hefur átt við samstarfsaðilana í Víkingalottóinu verður afar mikilvægt á þeim breytinga​tímum sem framundan eru.

Starfsmannamál
Á árinu 2004 létu tveir starfsmenn af störfum hjá félaginu, þeir Skúli Magnússon í tölvudeild og Haraldur Haraldsson sölustjóri Getrauna. Tveir nýir starfsmenn hófu störf en það eru þeir Pétur Hrafn Sigurðsson sölustjóri og Haukur Sigurðsson í tölvudeild.

Ábyrgð stjórnenda og starfsfólks
Stjórn Íslenskrar getspár hefur ætíð verið minnug þess að forsenda góðs reksturs, vaxtar, arðsemi og framtíðarmöguleika eru að innviðir fyrirtækisins séu sterkir. Íslensk getspá er afar vel í stakk búin til þess að mæta aukinni samkeppni og nýta þau tækifæri sem framundan eru til sóknar í þágu eignaraðilanna. Það er einnig mikilvægt að eignaraðilar standi vörð um Íslenska getspá, hvetji sína aðildarfélaga til dáða bæði með þátttöku í leikjunum og síðast en ekki síst hlýjum og góðum hugsunum í garð fyrirtækisins.

NIÐURSTÖÐUR RANNSÓKNAR 
HREFNU K. ÓSKARSDÓTTUR
Eins og getið er í upphafi ársskýrslunnar styrkti Öryrkjabandalag Íslands meðal annarra rannsókn Hrefnu K. Óskarsdóttur. MA-ritgerð hennar heitir “Ungt fatlað fólk:  Sjálfstætt líf, sjálfstæð búseta”. Hér birtast niðurstöður þeirrar rannsóknar.

6. Niðurlag: Samantekt og lærdómur

Ritgerð þessi fjallar um líf og aðstæður ungs fatlaðs fólks sem býr í sjálfstæðri búsetu. Meginmarkmið rannsóknarinnar var að varpa ljósi á reynslu ungs hreyfi​hamlaðs eða blinds fólks af samfélagsþátttöku og því að lifa sjálfstæðu lífi með þeim stuðningi og þjónustu sem því stendur til boða. Helstu þættir sem ég beindi athyglinni að voru undirbúningur ungs fatlaðs fólks undir fullorðinsárin, aðstoð og þjónusta sem stóð því til boða og því hvernig unga fólkið upplifði félagslega stöðu sína í samfélaginu og hvernig hún tengdist sjálfsmynd þess og samfélagsþátt​töku.
Helstu niðurstöður
Hér á eftir verða niðurstöður rannsóknarinnar dregnar saman í stuttu máli og bornar saman við niðurstöður annarra rannsókna.
Líf ungs fatlaðs fólks í ljósi fræðanna

Í fyrsta kafla ritgerðarinnar um fræðilegan og sögulegan bakgrunn rannsóknar​innar voru læknisfræðileg og félagsleg sjónarhorn á fötlun kynnt. Ef niðurstöður rannsóknarinnar eru skoðaðar í ljósi þessara fræðilegu sjónarhorna er ljóst að læknisfræðileg sýn og orðræða endurspeglast í lögum og reglugerðum svo og þjónustu við fatlað fólk í sjálfstæðri búsetu. Þjónusta er veitt út frá fötlunargrein​ingu sem framkvæmd er af læknum, horft er á einstaklinginn út frá fötlun hans og völd eru einkum í höndum fagfólks.

Sjónarhorn unga fólksins í rannsókninni féllu þó betur að hinni félagslegu sýn. Þau vildu sjá breytingar í samfélaginu sem er í anda þess sjónarhorns. Norræna tengslalíkanið fellur því mjög vel að niðurstöðum rannsóknarinnar, þar sem skilningur þess er að fötlun sé aðstæðubundin og að bæði þurfi að taka tillit til skerðingar einstaklingsins og aðlögun umhverfis að fötluðu fólki. Þetta endur​speglar ágætlega sýn þátttakenda í rannsókninni sem lögðu áherslu á að félags​legar hindranir ættu ekki síður þátt í vanda þeirra en sú skerðing sem þau bjuggu við. Sú afstaða þeirra er einnig í anda breska félagslega líkansins, sem leggur megináherslu á þátt samfélagslegra hindrana í að orsaka fötlun fólks. 

Þátttakendur í rannsókninni áttu það sameiginlegt að hafa öll þurft að berjast fyrir ýmsum réttindum sér til handa og stundum unnið og stundum tapað. Þau höfðu ákveðnar skoðanir á því hvernig þau vildu lifa og búa og einnig var þeim mikilvægt að hafa stjórn á þeirri aðstoð og þjónustu sem þau fengu. Nokkuð sem er í samræmi við baráttu grasrótarhreyfingar fatlaðs fólks (e. independent living movement) sem felur meðal annars í sér að fatlað fólk fái að lifa sjálfstæðu lífi, hafi fulla stjórn á eigin lífi og taki eigin ákvarðanir (DeJong, 1979; Eusis, 2000).
Undirbúningur undir fullorðinshlutverkið og stofnun heimilis
Niðurstöður rannsóknarinnar sýna að undirbúningi undir fullorðinsárin var ólíkt háttað eftir því hvenær á ævinni fólk fatlaðist. Ef við skoðum fyrst þau sem voru fötluð frá fæðingu þá kom þjónustukerfið aðeins í litlum mæli að undirbúningi þeirra undir fullorðinshlutverkið og stofnun heimilis. Sá undirbúningur sem þau fengu var veittur af foreldrum þeirra. Þessir einstaklingar sögðust hafa saknað þess að hafa ekki verið búin betur undir fullorðinsárin og það hefði verið mjög erfitt að hefja sjálfstætt líf. Þá kom fram að í grunn- og framhaldsskóla var lítið hugað að undirbúningi unga fólksins fyrir sjálfstætt líf. Eiga þessar niðurstöður sérstaklega við þátttakendur sem voru í sérdeild í grunnskóla. Starfsfólk skólanna virtist ekki gera ráð fyrir að þetta unga fólk gæti orðið sjálfstæðir einstaklingar og miðaðist kennsla og undirbúningur við það. Þegar ungmennin voru tilbúin að flytja úr foreldrahúsum skorti þau upplýsingar um valkosti í búsetumálum og höfðu lítið val um hvert þau flyttu þar sem ákvarðanir voru í höndum fagfólks. Jenny Morris (2002) bendir á sambærilegar niðurstöður í Bretlandi þar sem ungu fötluðu fólki finnst skortur á aðgengilegum upplýsingum til að það geti sjálft tekið ákvarðanir um eigið líf. 

Félagslegur og tilfinningalegur stuðningur, sem nauðsynlegur er fyrir allt ungt fólk sem er að hefja sjálfstætt líf, var takmarkaður fyrir þann hóp þátttakenda sem voru fötluð frá fæðingu. Sum hver leituðu til ættingja eftir stuðningi en jafnframt til jafnaldra sem voru í svipuðum aðstæðum og þau sjálf. Þau áttu aðallega fatlaða vini, en sögðust vilja sjá fleiri ófatlaða í vinahópnum. Þessir þátttakendur voru einnig í annarri stöðu hvað fyrirmyndir varðar þar sem fatlaðir forverar þeirra voru lítt sýnileg í samfélaginu. Þau voru því að vissu leyti frumkvöðlar hvað varðar aukna samfélagsþátttöku fatlaðs fólks. Er þetta sambærileg niðurstaða og kom fram í rannsókn Stewart o.fl. (2001) um að ungmenni sem fatlist við fæðingu eigi erfiðara með að finna fyrirmyndir úr eigin hópi en ungt fólk sem fatlast á unglingsárum.

Ef litið er til þeirra tveggja þátttakenda sem fötluðust á unglingsárum höfðu þau aðra sögu að segja, þau fengu góðan undirbúning fyrir sjálfstætt líf og upplýsingar um réttindi sín frá fagaðilum. Þetta unga fólk talaði einnig á annan hátt um atriði sem viðkomu því að verða fullorðin, reynsla þeirra var önnur enda höfðu þau verið hluti af ófötluðu samfélagi. Þetta eru sambærilegar niðurstöður og hjá Stewart o.fl. (2001) um að ungmenni sem fatlast á unglingsárunum upplifi fullorðinshlutverkið á annan hátt en ungt fólk sem er fatlað frá fæðingu þar sem þau fyrrnefndu hafa haft fleiri og önnur tækifæri til að taka þátt í samfélagslegum athöfnum sem ófötluð börn og ungmenni. Þátttakendur sem fötluðust á unglings​árunum misstu samband við suma vini sína þegar þau fötluðust og fannst þeim að vinasambandið hefði rofnað vegna þess að þau höfðu fatlast. Spyrja má hvort rekja megi þetta til fordóma eða vanþekkingar á fötlun í samfélaginu þar sem ríkjandi gildi segja að fatlaðir séu minnimáttar og öðruvísi; það er þátttakendur voru komnir í stöðu „hinna“.

Einn mikilvægur þáttur í daglegu lífi þátttakenda, hvort sem þau voru fædd fötluð eða höfðu orðið það seinna á lífsleiðinni, var ferðaþjónusta þar sem þau gátu flest hver ekki notað almenningsvagn. Þau þurftu því að treysta á ferðaþjónustu fyrir fatlað til að komast ferða sinna. Blinda fólkið var mun betur sett hvað ferða​þjónustu varðar. Blindrafélagið hefur gert samning við leigubílstjóra um þjónustu og þau gátu pantað bíl þegar hentaði og þurftu ekki að hafa fyrirvara á. Hreyfihamlaða fólkið upplifði miklar hindranir á samfélagsþátttöku sökum þeirrar takmörkuðu ferðaþjónustu sem því stóð til boða. Þau þurftu að ákveða með miklum fyrirvara hvenær þau vildu nota þjónustuna og þjónustutími var stuttur, til dæmis var eingöngu boðið upp á þjónustu til klukkan 11.30 á kvöldin. Eins og fram hefur komið bendir Morris (2002) á að aðalhindrun á samfélagsþátttöku fatlaðs fólks sé skortur á stuðningi og akstursþjónustu.

Aðstoð og þjónusta

Stuðningur og þjónusta sem stóð þátttakendum stóð til boða beindist fyrst og fremst að því að sinna frumþörfum þeirra og fannst þeim skorta sveigjanleika í þjónustuna. Ósk þátttakenda var í stórum dráttum að geta ráðið hvenær þau færu á fætur, færu í bað, borðuðu og fengju aðstoð til að sækja ýmsa þjónustu út fyrir heimilið svo og til að stunda áhugamál. Þau voru ekki að gera miklar kröfur, heldur að þjónustukerfið mætti lágmarksþörfum þeirra, sem það var ekki í fært um. 

Rannveig Traustadóttir (1997) hefur lýst muninum á hugmyndafræði stofnana​bundinnar þjónustu og stoðþjónustu og niðurstöður rannsóknar minnar sýna að sú þjónusta sem þátttakendum var boðið upp á bar flest einkenni stofnunar​bundinnar þjónustu: Í fyrsta lagi miðaðist sú þjónusta og stuðningur sem þátt​takendum var boðið upp á við hópinn en ekki einstaklinginn. Magn þjónustu og fjöldi starfsmanna þjónustuaðila stjórnaðist af stærð hópsins en ekki þörfum og óskum unga fólksins. Í öðru lagi ákváðu þjónustuaðilar hvaða og hversu mikil þjónusta væri veitt. Aðstoð miðast við að veita aðstoð við heimilishald og persónulega umhirðu. Starfsfólk var oft fáliðað þannig að skipulag þjónustu miðaðist við þau úrræði sem voru fyrir hendi, en ekki við óskir þátttakenda. Í þriðja lagi var þjónustan hvorki sveigjanleg né löguð að breytilegum þörfum unga fólks​ins á hverjum tíma. Af þessu leiddi að sú þjónusta sem boðið var upp á gerði þátt​takendum kleift að búa sjálfstætt, en hún kom aðeins að hluta til á móts við allar þarfir þeirra og óskir. Þetta átti sérstaklega við þau sem þurftu á miklum stuðningi að halda. Jók þessi skortur á þjónustu á ósjálfstæði þeirra og þurftu þau að leita til ættingja sinna eftir þeirri aðstoð sem þau fengu ekki hjá þjónustuaðilum. En eins og Jenny Morris (1993) bendir á getur skortur á þjónustu leitt til þess að fatlað fólk verði háð aðstandendum sínum um viðbótarþjónustu. 

Þátttakendur voru háð aðgangi að þjónustu og stuðningi sem miðaðist við þarfir þeirra. Þau urðu auk þess að vera örugg um að þau fengju aðstoð þegar þau þurftu á að halda. Samkvæmt lögum um málefni fatlaðra frá 1992 hafa fatlaðir rétt til að fá þjónustu sem miðar að því að gera þeim kleift að lifa og starfa í eðlilegu samfélagi við aðra. Þeir eiga að fá þjónustu á heimilum sínum sem miðast við þarfir þeirra og felst í því að treysta möguleika þeirra til sjálfstæðs heimilishalds. Þessi réttur endurspeglaðist þó ekki í daglegu lífi unga fólksins, þeim fannst þau ekki fá þá þjónustu sem þau höfðu rétt til samkvæmt lögum.

Hugtakið sjálfstæð búseta hefur verið notað um það búsetuform sem þátt​takendum í rannsókninni var boðið upp á. Skoða má hvort það sé réttnefni. Þegar litið er til ofangreindrar umræðu má spyrja hvort í raun sé verið að bjóða fötluðu fólki upp á sjálfstæða búsetu. Velta mætti fyrir sér hvort það henti fyrst og fremst einstaklingum sem eru svo til sjálfstæðir og þurfa tiltölulega lítinn stuðning eða hvort bjóða ætti það breiðari hópi og efla þjónustuna þannig að fleiri geti búið sjálfstætt og öðlast sjálfstætt líf. Spyrja má: Er sjálfstæð búseta eingöngu fyrir sjálfstætt fólk eða er hún til að aðstoða fólk til að verða sjálfstætt?
Valdeflandi þjónusta
Valdatengsl unga fólksins og þjónustuaðila voru ójöfn. Skipulag og framkvæmd var í höndum þeirra sem sáu um þjónustuna og hafði unga fólkið lítið um þessa þætti að segja. Þátttakendur þurftu mörg hver aðstoð við mjög persónulega þætti svo sem að baða sig og fara á salerni. Þau vildu því geta haft áhrif á hvaða fólk væri ráðið til að aðstoða þau en mannaráðningar voru alfarið í höndum þjónustu​aðila. Unga fólkið hafði ekkert val um hvert það sótti þjónustuna og var því háð þjónustuveitendum og átti erfitt með að kvarta ef óánægja vaknaði með þá aðstoð sem veitt var. Í þessu sambandi má benda á umræðu Hagner og Marrone (1995) sem segja að til að valdefling geti átt sér stað í þjónustu við fatlað fólk, verði notendur meðal annars að geta valið á milli þjónustuforma og þjónustustofnana. 

Þátttakendur þurftu oft og tíðum að berjast fyrir því að hlustað væri á þeirra mat á þörfum sínum. Fagfólki og sérfræðingum þjónustustofnana fannst það oft vita betur en einstaklingarnir hverjar þarfir þeirra og óskir væru. Þessar aðstæður voru erfiðar fyrir unga fólkið þar sem það var háð fagfólki til að fá þá þjónustu og þann stuðning sem það þurfti á að halda til samfélagsþátttöku og eðlilegs lífs. Í lögum og reglugerðum er iðulega ekki gert ráð fyrir að fatlað fólk eigi að taka þátt í ákvörðunum sem hafa áhrif á daglegt líf þess, heldur er litið til sérfræðiálits fag​fólks. Sem dæmi má nefna að við umsókn á hjálpartæki er samkvæmt reglugerð Tryggingastofnunar ríkisins vegna hjálpartækja nr. 460/2003 eingöngu farið eftir mati heilbrigðisstarfsfólks, ekki er tekið fram að álit og óskir einstaklingsins sem nota á tækið séu nauðsynleg. Þau hreyfihömluðu gagnrýndu þessa aðferð við mat á þörf þeirra fyrir hjálpartæki og töldu að þau sjálf sem notendur tækisins væru best til þess fallin að meta hvenær þau þyrftu á nýju hjálpartæki að halda í stað þess gamla og að hlutverk fagfólks væri í raun að veita þeim ráðgjöf. Hagner og Marrone (1995) benda á að einn þáttur í valdeflingu fatlaðs fólks sé að það hafi greiðan aðgang að upplýsingum og ráðgjöf sem auðveldar því val og gerir því kleift að taka ákvarðanir. 

Niðurstöður rannsóknar minnar sýna að unga fólkið var sjaldan spurt um þarfir sínar og óskir. Aðrir og þá oft fagfólk tók ákvarðanir fyrir það. Er það í samræmi við niðurstöður rannsóknar Jenny Morris (2002) sem bendir á mikilvægi þess að þjónustuaðilar og aðrir sem aðstoði fatlað fólk þurfi að hlusta á skilgreiningu þess á eigin þörfum og vilja. Hún tengir umræðuna við félagslega líkanið um fötlun sem byggir á heildrænni sýn, en samkvæmt hugmyndafræði þess er fatlaður einstaklingur sem þarf á stuðningi að halda með sömu þarfir og óskir og ófatlaðir jafnaldrar hans. Hann á því skýlausan rétt á því að virðing sé borin fyrir honum og að tillit sé tekið til þarfa hans við skipulagningu þjónustunnar og stuðnings.
Jafnrétti, sjálfsmynd og samfélagsþátttaka
Í niðurstöðum rannsóknarinnar var áberandi hversu valdalaust unga fólkið var á flestum sviðum. Það upplifði oft misrétti í sínu daglega lífi og hafði takmarkaða möguleika á að byggja upp það líf sem það sjálft kaus að lifa. Allir þátttakendur töluðu um að þau þyrftu á aðstoð að halda en þau vildu sjálf hafa áhrif á hvernig sú þjónusta sem þau fengu væri veitt. Þessi ósk þeirra er í samræmi við hug​myndafræði grasrótarhreyfingar fatlaðs fólks sem berst fyrir að fá að lifa sjálf​stæðu lífi (DeJong, 1979; Eusis, 2000). Einnig er þessi hugsun í anda vald​eflingar, sem felur í sér eins og Hagner og Marrone (1995) benda á, að einstakl​ingurinn hafi sjálfur vald til að skilgreina líf sitt, langanir, aðstæður og þarfir. 

Unga fólkið var valdalítið gagnvart þjónustuveitendum og endurspeglaðist sú staðreynd oft í umgengni þess við starfsfólk og fagfólk kerfisins. Ríkjandi gildi í samfélaginu um að fatlað fólk sé hjálparvana, veikburða og háð öðrum voru nokkuð einkennandi fyrir viðhorf og viðmót starfsfólks sem þátttakendur um​gengust. Unga fólkið hafði sumt upplifað að talað var við það sem börn og að fagfólk og annað starfsfólk undirstrikaði með orðum og gjörðum að völdin væru þeirra megin. Þeim þátttakenda sem höfðu verið í sérdeild í grunnskóla fannst að starfsfólk hefði fyrst og fremst umgengist þau sem fatlaða einstaklinga. Sam​kvæmt umfjöllun fræðimannanna Borland og Ramcharan (2000) er umgengni, lífsreynsla, aðstæður og tengsl fólks við aðra einn af áhrifaþáttum í þróun sjálfs​myndar. Einstaklingsmiðaður stuðningur og virðing annarra getur að þeirra mati gegnt lykilhlutverki í að móta sjálfsmynd einstaklinga. Þróun sjálfsmyndar er því háð tilfinningunni um að einstaklingurinn sé metinn að verðleikum. Í þjónustu í sjálfstæðri búsetu fatlaðs fólks þarf að taka tillit til þessara þátta og gagnkvæm virðing þarf að vera til staðar á milli starfsfólks og fatlaðs fólks sem notar þjónustuna. 

Samfélagsþátttaka fatlaðs oftar en ekki af því hvernig aðgengi fyrir það er í samfélaginu. Var það einnig reyndin hjá unga fólkinu í rannsókn minni. Þátt​takendur upplifðu sig jafnvel ófatlaða ef þeim fannst þau meðtekin af samfélaginu og rákust ekki á hindranir af völdum aðgengis. Manngert aðgengi var þar stór þáttur, en þrátt fyrir að lög og reglugerðir um aðgengismál segi til um að aðgengi eigi að vera fyrir alla, var það ekki reyndin sem aftur leiddi til þess að unga fólkið upplifði útilokun og að ekki væri gert ráð fyrir því. Einn mikilvægasti þáttur í sam​félagsþátttöku er atvinna en niðurstöður sýndu að aðgangur unga fólksins að atvinnumarkaðinum var takmarkaður. Þau sem voru í vinnu voru í hlutastarfi og nokkrir þátttakenda höfðu verið atvinnulaus í eitt til tvö ár. Útilokun frá sam​félaginu hefur áhrif á sjálfsmynd einstaklingsins eins og Borland og Ramcharan (2000) benda á. Þeir segja að ef aðstæður eru þannig í daglegu lífi einstaklings að hann upplifi útilokun sé líklegt að hann þrói með sér sjálfsmynd hins jaðarsetta og útilokaða.

Umræða um hjálpartækjamál var þátttakendum hugleikin, og í því sambandi töluðu þau um útlit tækjanna sem virtist skipta þau máli og jafnframt vera áhrifa​valdur í sjálfsmyndarsköpun þeirra. Þessu má líkja við það að fólk velji sér ákveðna tegund af gleraugum sem það telur að birti þá ímynd sem það stendur fyrir. Þannig má segja að hjálpartæki sem einstaklingar nota dags daglega sé hluti af þeirri persónusköpun sem fólk vill koma á framfæri. Einnig skipti hagnýtni tækjanna máli fyrir sjálfstæði og samfélagsþátttöku unga fólksins. Þrátt fyrir mikilvægi hjálpartækja í daglegu lífi þátttakenda var greinileg tregða við útvegun hjálpartækja og oft virtist fjármagn frekar ráða ákvörðunum fagfólks en þarfir og óskir þátttakenda. 

Eins og fram hefur komið felast stefnuyfirlýsingar stjórnvalda í háleitum mark​miðum um jafnrétti og sambærileg lífskjör við aðra þjóðfélagsþegna samanber, lög um málefni fatlaðra frá 1992. Þessi markmið ná þó ekki til framkvæmdarinnar, sennilega í mörgum tilfellum vegna þess að fjármálarammi þessa málaflokks leyfir það ekki. Það er því ljóst að endurskoða þarf skipulag og framkvæmd þjónust​unnar eigi réttur fatlaðs fólks að vera virkur en ekki orðin tóm. Í þessu sambandi má þó benda á áhugavert sjónarhorn sem birtist í umræðu Morris (2003) þar sem hún fjallar um útdeilingu fjármagns í þjónustu við fatlað fólk. Hún segir að svo gæti virst að skortur á fjármagni sé aðalhindrunin fyrir því að samfélagið og stofnanir þess séu í stakk búnar til að stuðla að sjálfstæðu lífi fatlaðra ein​staklinga. En Morris spyr hvort aðalvandamálið sé fjármagnið eða hvort að það liggi í eðli núverandi þjónustu að binda fjármagn á þann hátt sem er ósættanlegt fyrir sjálfstæða búsetu.
Helstu lærdómar
Hér á eftir geri ég grein fyrir helstu lærdómum sem draga má af rannsókninni. Að sjálfsögðu er ekki um tæmandi lista að ræða heldur eingöngu tillögur út frá þeim atriðum sem skiptu unga fólkið í rannsókn minni miklu máli og mér finnst skylt að koma á framfæri.

· Þjónustan eins og hún horfði við unga fólkinu var í anda læknisfræðilegra sjónarhorna á fötlun þar sem litið er til skerðingar fatlaðs fólks sem upp​sprettu erfiðleika þess. Við skipulagningu stuðnings og þjónustu við fatlað fólk í sjálfstæðri búsetu þarf að taka meira mið af félagslegum sjónar​hornum sem leggja áherslu á þær hindranir sem mæta fötluðu fólki og að það eigi ekki einhliða að þurfa að laga sig að samfélaginu, heldur verði að laga umhverfið að þörfum þess. 

· Meginmarkmið allrar þjónustu við fatlað fólk ætti að vera valdefling (e. empowerment), sem einnig þarf að endurspeglast í framkvæmdinni. Til að þjónustan mæti þörfum fatlaðs fólks þarf það að taka þátt í stefnumörkun og skipulagningu þjónustunnar. Valdefling á einnig að tilheyra daglegu lífi fatlaðs fólks þannig að hlustað sé á raddir þess og að það taki þátt í daglegum ákvörðunum sem hafa áhrif á líf þess. 

· Þjónusta við fatlað fólk í sjálfstæðri búsetu þarf að taka í ríkara mæli mið af stoðþjónustu þar sem markvisst er horft á einstaklingsþarfir fólks til að gera því kleift að lifa samkvæmt eigin óskum og væntingum. Markmið þjónust​unnar ætti að vera að auka sjálfstæði fatlaðs fólks og samfélagsþátttöku.

· Huga þarf betur að undirbúningi og fræðslu fyrir fatlað fólk til að takast á við fullorðinshlutverkið og að flytjast að heiman. Einnig þarf ungu fötluðu fólki að standa til boða tilfinningalegur og félagslegur ur eftir að það er flutt í sjálfstæða búsetu. Foreldrar þurfa auk þess á aðstoð að halda þegar dætur þeirra og synir flytja úr foreldrahúsum. Fatlað fólk þarf að hafa aðgang að fræðslu um fötlun sína og afleiðingu hennar til að geta tekið ákvarðanir og ábyrgð á eigin lífi. Fræðsla og ráðgjöf ætti að koma frá hlutlausum ráðgjöfum en ekki þjónustuaðilum. 

· Ferðaþjónusta fatlaðra gaf hreyfihamlaða fólkinu kost á aukinni samfélags​þátttöku með þjónustu sinni. Hún bauð þó upp á takmarkaða þjónustu sem hefti unga fólkið oft félagslega. Auka þarf og bæta ferðaþjónustu fyrir hreyfihamlað fólk til að koma til móts við félagslegar þarfir þess og að gefa því aukin tækifæri til samfélagsþátttöku. Í þessu sambandi má benda á þá leið sem Blindrafélagið hefur valið, að gera samning við leigubíla​stöðvar.

· Gefa þarf fötluðu fólki tækifæri til að hafa val um útfærslu og framkvæmd þjónustunnar. Bjóða þarf fötluðu fólki upp á fleiri valmöguleika, svo sem að geta fengið fjármagn til að ráða sjálft starfsfólk til þjónustunnar. Veita þarf þeim sem þess óska ráðgjafarþjónustu í tengslum við slíkt. 

· Við skipulagningu og framkvæmd stuðnings og þjónustu við fatlað fólk þarf að hafa í huga mannréttindi og samfélagsleg réttindi þess. Gagnkvæm virðing verður að vera fyrir hendi á milli þeirra sem sjá um þjónustuna og þess fatlaða fólks sem notar þjónustuna og huga þarf að meira valdajafn​vægi þeirra á milli.

· Gera þarf ráð fyrir fötluðu fólki í samfélaginu með því að bæta aðgengi þess að manngerðu umhverfi, upplýsingum sem gera þeim kleift að lifa sjálfstæðu lífi, atvinnu og viðeigandi hjálpartækjum. Allir þessir þættir eru nauðsynlegir fyrir samfélagsþátttöku fatlaðs fólks.

· Í viðauka ritgerðarinnar um þjónustu í sjálfstæðri búsetu kemur fram að það séu langir biðlistar fatlaðs fólks eftir sjálfstæðri búsetu og sýnir það að mikil þörf er fyrir hendi. Því er mikilvægt að finna leiðir til að mæta þessari eftirspurn.
Lokaorð

Rannsókn þessi sem hér er kynnt er á nýju sviði fötlunarfræða. Hún beindist að ungu hreyfihömluðu eða blindu fólki sem býr í sjálfstæðri búsetu og er að byggja upp sjálfstætt líf og taka sín fyrstu skref sem fullorðið fólk. Það er óumdeilanlegt að það hafa orðið miklar framfarir í málefnum fatlaðra hér á landi síðustu áratugi og margt hefur breyst til batnaðar. Samfélagsþátttaka og mannréttindi fatlaðs fólks hefur aukist, en þó er margt óunnið og vinna þarf að því að fatlað fólk verði jafn rétthátt og aðrir þegnar samfélagsins og að full samfélagsþátttaka þess verði tryggð.

Ég vil að lokum taka undir orð Páls Skúlasonar, (1995, bls. 127) rektors Háskóla Íslands í greininni Framtíðarsýn þar sem hann talar um „eitt samfélag fyrir alla“, og gera þau að mínum. Páll segir: „Þetta er samfélag þar sem allir menn, karlar jafnt sem konur, hvað sem líður aðstæðum þeirra, hæfileikum eða fötlun, eru sannarlega jafnir, samfélag þar sem virðing fyrir manneskjunni er ekki lengur sértekið siðalögmál sem ekki er farið eftir, heldur lýsing á því hvernig við komum raunverulega fram hvert við annað.“

Hrefna K. Óskarsdóttir

		Rekstur																						Tekjuafgangur sem hlutfall af tekjum																								1995		1996		1997		1998		1999		2000		2001		2002		2003		2004				1995		1996		1997		1998		1999		2000		2001		2002		2003		2004												Lottó 5/38		Víkingalottó		Kínó		Jóker		Samtals						1986		1988		1989		1991		1995		1999		2000		2001		2002		2003

		Milljónir króna á meðalverðlagi																																												Lagt í varasjóð		3.5		3.2		3.1		9.1		8.9		4.5		9		13.6		11.3		12.7		Veltufjárhlutfall		0.70		0.90		0.90		0.70		1.10		0.90		1.10		1.27		1.33		1.38		borga upp skammtímaskuldir								1987		795,179,961								795,179,961				Verð á lottóröð		25.0		30.0		35.0		40.0		50.0		50.0		50.0		75.0		75.0		75.0								Einf.		Tvöf.		Þref.		Fjórf.		Fimm.		Sexf.		Sjöf.						Einf.		Tvöf.		Þref.		Fjórf.		Fimm.		Sexf.		Sjöf.

				1995		1996		1997		1998		1999		2000		2001		2002		2003		2004				1995		1996		1997		1998		1999		2000		2001		2002		2003		2004		Ráðstöfun varasjóðs		-13.2		-14.1		-31.6		-43.3		16.5		-31.5		16		27.7		-16		19.6		Eiginfjárhlutfall		63.2%		67.0%		50.9%		52.2%		45.2%		35.3%		33.4%		43.5%		50.0%		0.5%										1988		1,238,775,920								1,238,775,920				Verðlagsþróun		25.0		37.2		45.1		55.2		61.9		67.4		70.9		76.4		78.5		79.7						2000		21		12		10		5		2		1		1		52		2000		$   8,500,000.00		$   10,000,000.00		$   14,000,000.00		$   18,000,000.00		$   29,000,000.00		$   37,000,000.00		$   61,000,000.00

		Tekjur		1415		1297		1226		1218		1189		594		1198		1817		1507		1695		Tekjuafgangur sem hlutfall af tekjum		32.2%		29.7%		28.2%		27.4%		31.6%		30.7%		32.1%		34.0%		32.0%		32%																																																						1989		1,157,171,750								1,157,171,750				Vísitölustig		70.3		104.7		126.7		155.4		173.2		189.6		198.8		214.9		221		224						2002		15		11		11		8		4		2		1		52		2002		$   12,000,000.00		$   15,000,000.00		$   21,000,000.00		$   29,000,000.00		$   47,000,000.00		$   77,000,000.00		$   110,000,000.00

		Tekjuafgangur		455		385		345		334		376		182		384		618		481		549		Arður sem hlutfall af tekjum		31.4%		30.6%		30.5%		30.2%		29.5%		35.3%		30.1%		31.7%		30.5%		30.5%																																																						1990		1,092,396,661								1,092,396,661																														2003

																																																																																																		1991		1,226,749,262								1,226,749,262

Sheet1

		Rekstur																						Tekjuafgangur sem hlutfall af tekjum																								1995		1996		1997		1998		1999		2000		2001		2002		2003		2004				1995		1996		1997		1998		1999		2000		2001		2002		2003		2004												Lottó 5/38		Víkingalottó		Kínó		Jóker		Samtals						1986		1988		1989		1991		1995		1999		2000		2001		2002		2003

		Milljónir króna á meðalverðlagi																																												Lagt í varasjóð		3.5		3.2		3.1		9.1		8.9		4.5		9		13.6		11.3		12.7		Veltufjárhlutfall		0.70		0.90		0.90		0.70		1.10		0.90		1.10		1.27		1.33		1.38		borga upp skammtímaskuldir								1987		795,179,961								795,179,961				Verð á lottóröð		25.0		30.0		35.0		40.0		50.0		50.0		50.0		75.0		75.0		75.0								Einf.		Tvöf.		Þref.		Fjórf.		Fimm.		Sexf.		Sjöf.						Einf.		Tvöf.		Þref.		Fjórf.		Fimm.		Sexf.		Sjöf.

				1995		1996		1997		1998		1999		2000		2001		2002		2003		2004				1995		1996		1997		1998		1999		2000		2001		2002		2003		2004		Ráðstöfun varasjóðs		-13.2		-14.1		-31.6		-43.3		16.5		-31.5		16		27.7		-16		19.6		Eiginfjárhlutfall		63.2%		67.0%		50.9%		52.2%		45.2%		35.3%		33.4%		43.5%		50.0%		0.5%										1988		1,238,775,920								1,238,775,920				Verðlagsþróun		25.0		37.2		45.1		55.2		61.9		67.4		70.9		76.4		78.5		79.7						2000		21		12		10		5		2		1		1		52		2000		$   8,500,000.00		$   10,000,000.00		$   14,000,000.00		$   18,000,000.00		$   29,000,000.00		$   37,000,000.00		$   61,000,000.00

		Tekjur		1415		1297		1226		1218		1189		594		1198		1817		1507		1695		Tekjuafgangur sem hlutfall af tekjum		32.2%		29.7%		28.2%		27.4%		31.6%		30.7%		32.1%		34.0%		32.0%		32%																																																						1989		1,157,171,750								1,157,171,750				Vísitölustig		70.3		104.7		126.7		155.4		173.2		189.6		198.8		214.9		221		224						2002		15		11		11		8		4		2		1		52		2002		$   12,000,000.00		$   15,000,000.00		$   21,000,000.00		$   29,000,000.00		$   47,000,000.00		$   77,000,000.00		$   110,000,000.00

		Tekjuafgangur		455		385		345		334		376		182		384		618		481		549		Arður sem hlutfall af tekjum		31.4%		30.6%		30.5%		30.2%		29.5%		35.3%		30.1%		31.7%		30.5%		30.5%																																																						1990		1,092,396,661								1,092,396,661																														2003

																																																																																																		1991		1,226,749,262								1,226,749,262

		Tekjuafgangur sem hlutfall af tekum		32%		30%		28%		27%		32%		31%		32%		34%		32%		32%																																																																												1992		1,200,741,815								1,200,741,815

		Arður sem hlutfall af tekjum		32%																																																																																														1993		1,050,331,793		124,551,952						1,174,883,745

																																																																																																		1994		957,818,647		409,491,963						1,367,310,610

																																																																																																		1995		954,094,943		288,787,122						1,242,882,065

																																																																																																		1996		939,566,649		233,433,308		28,084,701				1,201,084,658

																																																																																																		1997		875,506,800		226,782,960		7,487,650				1,109,777,410

																																																																																																		1998		764,282,187		272,751,660				21,570,320		1,058,604,167

																																																																																																		1999		740,740,100		240,468,825				79,382,160		1,060,591,085

																																																																																																		2000		709,086,361		320,217,250				64,973,840		1,094,277,451

																																																																																																		2001		717,887,648		409,124,835				72,292,000		1,199,304,483

																																																																																																		2002		1,249,585,300		438,181,255				126,840,600		1,814,607,155		85326700

																																																																																																		2003		998,336,911		395,047,735				117443100		1,510,827,746		41513900

																																																																																																		2004		1,000,000,000		550,000,000				150000000		1,700,000,000		126840600

		Lagt í varasjóð		3.4		3.1		2.9		8.7		8.5		4.2		9

		Nýtt kerfi														85995000

